
Fjala e kryeredaktorit 

“DRITA E GONXHES”, TRADITA 
VAZHDON  

Nga Emin AZEMI 

Në këtë nr. (2) të revistës “DRITA E GONXHES” janë 
përfshirë materialet nga edicioni i tretë (i vitit të kaluar) i 
manifestimit kulturor-shkencor po me të njejtin emër. Nga nr.i 
parë tek i dyti, revista ka bërë një rrugëtim të vockël, si një 
guralec i hedhur në ujë, por valët e jehonës publike filluan të 
krijojnë efektin e duhur. Na u bashkëngjitën autorë të rinj, 
revista u promovua brenda hapësirës kulturore shqiptare dhe 
jashtë saj, kurse Shkupi ngadalë por sigurt po e rikthen lavdinë e 
dikurshme, atëherë kur dukej si Vjena kulturore e shqiptarëve.  

“DRITA E GONXHES” nuk është thjeshtë revistë komerciale, 
as propagandistike. Ajo është një rreze drite që ndriçon, parase-
gjithash, anët e dukshme dhe të padukshme të rrugëtimit jetësor 
të Gonxhe Bojaxhiut-Nënës Tereze. Kjo edhe falë autorëve, që 
tash më po bëhen edhe bashkëpunëtorë të rregullt të revistës 
sonë, të cilët, secili nga këndvështrimi i vet, po sjellin grimca të 
çmueshme arkivore e jetëshktimore nga thesari i pashterrur i 
Gonxhe Bojaxhiut – Nënës Tereze.  

Ky ka qenë dhe mbetet edhe misioni i Departamentit të 
trashëgimisë së Gonxhe Bojaxhiut- Nënës Tereze në ITSHKSH, 
pjesë e të cilit është edhe kjo revistë që po bën përpjekje të sis-
temojë dhe planifikojë strategjinë afatgjate të këtij departamenti 
në studimin dhe njohjen e jetës dhe veprës së Nënës Tereze.  

Duke u nisur nga fakti se fama e kësaj gruaje të madhe me 
përmasa planetare, tash më është një fakt i pranuar botërisht, 
megjithatë ajo që mbetet për t’u afirmuar dhe sensibilizuar është 
lidhshmëria e Nënës Tereze me vendlindjen e saj, Shkupin, dhe 
gjithë bagazhin e kujtimeve që ajo barti gjatë rrugëtimit të saj 
jetësor. Në një cep të atij bagazhi ndodhet edhe emri i fëmijërisë 
së së saj Gonxhe, semantika e të cilit vjen nga gurra fjalëformuese 

e shqipes së lashtë. Nëse në praktikën e komunikimit mbarë-
botëror tash më është bërë gati normale sintagma “Nënë Tereza e 
Kalkutës”, tash e tutje në këtë komunikim duhet të futet edhe 
sintagma tjetër - “Gonxhja e Shkupit”, si një rrugëtregues real 
nga ka lëvizur lavjerrësi i formimit njerëzor e shpirtëror i 
Gonxhe Bojaxhiut- Nënës Tereze.  

Prandaj edhe kjo revistë e ka të ngjizur në “indin” e saj 
artikulimin intelektual, professional e krijues dinamikën e këtij 
rrugëtreguesi në një planimetri më të gjerë gjeo-kulturore. 

Shkup, gusht 2023 

NËNA TEREZË, NJË SPIRANCË  
QË LIDHË VARKAT NË UJËRAT  

E SHQETËSIMEVE TONA* 

Ne që nderojmë kujtimin për të në qytetin e saj të lindjes, dhe 
në të gjitha qytetet ku emri dhe vepra e saj lartësohen, mundohemi 
të ruajmë disa nga thesaret e çmuara të trashëgimisë së saj 
jetësore, duke nxjerrë mësime dhe udhëzime që Nëna Tereze na i la 
si një testament i shtrenjtë. 

 
Nga Skender ASANI 
 
Titulli i kësaj ekspozite “E KAM NË ZEMËR POPULLIN TEM 

SHQIPTAR”, është një lajtmotiv që ngërthen në vetvete 
udhëtimin nëpër kohë të gjithë filozofisë jetësore të Gonxhe 
Bojaxhiut-Nënës Terezë. Duke iu falënderuar Don Lush Gjergjit i 
cili ishte një njohës dhe ndjekës i spikatur i veprimtarisë së 
shumanshme të Nënës Terezë, ne sot kemi edhe këtë fond foto-
grafish të cilat ai i shoqëroi me intervista, reportazhe e shkrime 
të ndryshme autoriale që i botoi në librat e tij. Nëse zbërthejmë 
thënien e njohur NJË FOTOGRAFI VLEN SA NJË MIJË FJALË, 
mund të themi lirisht se edhe këto fotografi që sot i kemi para 
nesh, shprehin në vetvete linjat karakterologjike të një persona-
liteti kompleks, siç ishte Nëna Terezë, me gjithë botën e saj të 
pasur shpirtërore që manifestohej me vepra konkrete dedikuar të 
sëmurëve dhe të braktisurve. 

Pasi ta kemi shikuar këtë ekspozitë dhe pasi t’i kemi mbyllur 
sytë për një çast, në shiritin e imagjinatës do të na duket sikur 
lëviz një tren i gjatë, fundi i të cilit nuk duket asgjëkund. 
Udhëtimi i pambarim i këtij treni vazhdon edhe sot, kurse në të 
ndodhet një udhëtare e cila pret e përcjell njerëz nga stacionet e 
ndryshme të jetës. Ajo është Nëna Terezë, e cila udhëtimin e saj 
maratonik e filloi nga kalldrëmet e Çarshisë së Vjetër të Shkupit 
dhe e vazhdoi në shtigjet e gjata të globit. 

Ne që nderojmë kujtimin për të në qytetin e saj të lindjes, 
dhe në të gjitha qytetet ku emri dhe vepra e saj lartësohen, 

mundohemi të ruajmë disa nga thesaret e çmuara të trashëgimisë 
së saj jetësore, duke nxjerrë mësime dhe udhëzime që Nëna 
Tereze na i la si një testament i shtrenjtë. 

Ajo çka mbetet për t’u shndërruar në doktrinë të njerëzimit 
sot, është urtësia dhe maturia me të cilën Nënë Tereza i qasej 
problemeve e mosmarrëveshjeve që shfaqeshin në vende të 
ndryshme të globit. Edhe një pjesë e fotografive të kësaj eks-
pozite dëshmojnë se Nënë Tereza nuk u mbyll në vetminë e saj, 
por përkundrazi udhëtoi gjithkund ku porositë dhe sugjerimet e 
saj merreshin shumë seriozisht nga liderë të ndryshëm botërorë, 
të cilët sa herë që ndodheshin në situata të ndërlikuara e 
konfliktuoze, kishin si udhërrëfim pikërisht urtësinë e Nënës 
Terezë. 

Ajo për çka angazhohemi edhe ne si Institut, me gjithë 
veprimtarinë hulumtuese e shkencore të Departamentit për 
trashëgiminë e Gonxhe Bojaxhiut-Nënës Terezë, ndërlidhet 
pikërisht me filozofinë e kësaj doktrine paqësore të Nënës 
Terezë, e cila mund të aplikohet edhe sot, pasi që shumë shtete e 
popuj aktualisht nuk po mund të gjejnë forcë shpirtërore për të 
tejkaluar konfliktet dhe mosmarrëveshjet. Mjafton një rishikim i 
porosive largpamëse të Nënës Terezë, për të ardhur në përfun-
dim se çmimi i paqes gjithmonë matet në peshoren e urtësisë, 
kurse Nëna Terezë mund të merret si një gurë peshoreje që 
vendos balance në mes të keqes dhe të mirës, në mes të dashu-
risë dhe urrejtjes, në mes të kaluarës së errët dhe të ardhmes së 
ndritur. 

Njerëzimi sot vuan edhe për mungesë të ushqimit dhe 
resurseve të ndryshme natyrore, por një sëmundje më e madhe 
nga e cila nuk po mundet të shërohet planeti ynë, është mungesa 
e dashurisë dhe ngrohtësisë njerëzore. Sa më tepër po lidhemi në 
rrjetin global të komunikimeve , aq më tepër po e shtojmë 
distancën familjare e miqësore nga njëri tjetri, sepse dimensioni 
material i njeriut modern ia ka zënë frymën dimensionit shpir-
tëror e human dhe për pasojë ne sot kemi shtim të depresionit 
dhe vetmisë tek njerëzit. 

Por, megjithatë ka një shpresë që njerëzimi të shërohet nga 
ky kolaps shpirtëror, nëse në kurikulat shkollore fillon të 
zbatohet doktrina paqësore e Nënës Terezë. 

Ne si Departament për trashëgiminë e Gonxhe Bojaxhiut-
Nënës Terezë shumë shpejt do të dalim me një nismë drejtuar 
Ministrisë së Arsimit dhe Shkencës, përmes së cilës do të donim 

të ofrojmë një pako edukative-pedagogjike me mësime, këshilla e 
përvoja jetësore të Nënës Terezë. Duke qenë pjesë fakultative e 
kurikulave arsimore, kjo pako edukative-pedagogjike do të mund 
të ndihmojë shumë në ventilimin shpirtëror të hapësirave tona të 
mbyllura mendore, pasi që Nëna Terezë me pashterrshmërinë e 
thesarit të saj njerëzor, human e paqësor duhet të na shërbejë si 
spirancë ku do të mund të lidheshin të gjitha varkat në ujërat e 
shqetësimeve tona. 

Ju faleminderit për vëmendjen! 
(05 shtator 2022) 
*Fjalë e mbajtur në hapjen e Ekspozitës “E KAM NË ZEMËR 

POPULLIN TEM SHQIPTAR”, në Katedralen e Prishtinës 

ETËRIT MISIONARËT E DASHURISË – 
DEGA MESHTARAKE AKTIVE 

Nga Don Lush GJERGJI 

Sivjet festojmë një përvjetor të rëndësishëm për jetën dhe 
veprën e Shën Nënës Tereze, pra, edhe për ne, si pasardhës 
shpirtëror të Nënës dhe Shenjtëreshës tonë, për Kishën Katolike 
në Popullin Shqiptar, si dhe për mbarë Popullin tonë.  

Siç dihet tashmë Nëna jonë Tereze ka themeluar shumë degë 
femërore dhe mashkullore, gjithnjë me titullin Misionaret apo 
Misionarët e Dashurisë, mbi të gjitha: 

 Misionaret e Dashurisë, rend apo kongregatë, Nëna
Tereze do të thoshte, bashkësia e motrave, që i ka themeluar ajo 
qysh në vitin 1950. Këto murgesha ndahet pastaj në dy drejtime: - 
aktive, në vitin 1950; - kontemplative, në vitin 1976. 

Pse dy degë apo drejtime?  
Sepse vetë Nëna Tereze, së pari jetën dhe veprimtarinë e saj e 

ka definuar kështu: gjithnjë aktive, pra në kërkim të Jezusit në të 
varfër ndër më të varfër, në të gërbulure, në ata që janë në buzë 
të vdekjes, pra, me ata dhe për ata që askush nuk i do “përpos 
Zotit dhe neve”, pohonte ajo. 

Për të jetuar dhe vepruar kështu, na nevojitet ndihma dhe 
përkrahja e Zotit, pra, urata, meditimi, adhurimi, me një fjalë jeta 
shpirtërore. Motrat Misionaret e Dashurisë veprojnë gjithnjë dhe 
gjithkund ku ka njerëz të sëmurë, të braktisur, të kërcënuar dhe 
rrezikuar, kurse të enjten i kushtohen tërësisht jetës shpirtërore, 
“mbushin akumulatorin” për shërbim me dashuri dhe për 
dashuri. 

Ato tash në botë janë më 6 mijë në shumë vende dhe shtete 
të botës, ndër ne janë në Shkup (1980) dhe në Pejë (1982). 

Motrat Misionaret e Dashurisë, dega kontemplative, gjithnjë 
janë të përkushtuar jetës shpirtërore, të mbyllura, ndërsa të 
enjten, dalin për t’i ndihmuar dhe zëvendësuar Motrat Misio-
naret e Dashurisë. Siç shihet dhe hetohet ato përplotësohen, janë 
mozaiku i Zotit në Kishë dhe në botë. 



REVISTË E PËRVITSHME KULTURORE-SHKENCORE  

 ~11~ 

 Vëllezërit Misionaret e Dashurisë, dega aktive, që 
Nëna Tereze e ka themeluar qysh në vitin 1963, pra, para 60 
viteve, dhe që është temë e trajtimit tonë.  

(Letra origjinale e Nënës Tereze në gjuhën shqipe, 12 
maj 1963).1 

 Vëllezërit Misionaret e Dashurisë, dega kontem-
plative, themeluar në vitin 1979. 

 Etërit Misionarët e Dashurisë, të themeluar në vitin 
1984. 

Përpos këtyre degëve rregulltarë, sipas frymëzimit të Nënës 
Tereze janë themeluar edhe tri lëvizje apo shoqata laike – 
shekullare: 

 “Bashkëpunëtorët e Nënës Tereze”, që në shpirtin dhe 
frymën e saj të jetojnë dhe të veprojnë kudo në botë, pa dallim 
apo përjashtim feje dhe kombi. Nga kjo përvojë, jetë dhe dëshmi 
më vonë kanë lindur edhe dy drejtime shekullare apo laike në 
botë: 

 Laikët misionarë të dashurisë, si të kushtuar, po ashtu 
edhe të martuar. 

 Lëvizja meshtarak Corpus Domini – Korpi i Krishtit, e 
themeluar në vitin 1991 

Kjo është një paraqitje panoramike e themelimeve të Nënës 
Tereze. Gjitha këto themelime, në kohë të ndryshme, si dhe me 
përkushtime specifike, kanë një qëllim dhe dëshirë të 
përbashkët: që të jenë afër dhe bashkë me të varfër ndër më 
të varfër, duke njohur, zbuluar, shërbyer dhe dashur Jezu 
Krishtin në çdo trajtë apo qenie të tyre. 

Duke u nisur nga klithja e Jezusit nga kryqi: “Kam etje”, Nëna 
Tereze vendosi ta braktiste Kongregatën e “Motrave të Loretos”, 
ku ishte formuar, kishte jetuar dhe vepruar për 18 vite, dhe ky 
ishte tejet e lumtur. 

Nga dëshmia e saj mësojmë: “Isha shumë e lumtur me jetën 
rregulltarë si Motër e Loretos. Për mua ishte më vështirë të 
ndahesha prej tyre, se prej familjes dhe Shkupit tim... Mirëpo ishte 

                                                      
1 Këtë letër ma ka dhënë i ndjeri Prof. Dr. Engjëll Sedaj, atëherë student në 
Zagreb. Aso kohen në fakultetin filozofik-teologjik të Zagrebit ishte një numër i 
mirë i studentëve tanë që përgatiteshin  për meshtari. Përpos Engjëll Sedaj, në 
studime ishin edhe: Mark Sopi, m vonë ipeshkvi ynë, Damjan Kurti, Pjetër 
Mjeda, Nikola Duçkiq... 

një urdhër hyjnor: “Ti duhet të dalësh prej Motrave të Loretos për 
t’i shërbyer të varfrit ndër më të varfër...” 

Sari, veshja rregulltarë, ishte veshje tipike e grave të 
Bengalisë, me dallim që e kishin kryqin në cep të krahut, ndërsa 
në mbulesë të kresë apo “shlajer” katër vija të kaltërta që 
simbolizojnë katër kushtet rregulltarë: varfërinë, dëgjesës, 
pastërtinë dhe shërbimin falas për të varfër ndër më të 
varfër. 

Sot motrat apo vëllezërit e Nënës Tereze janë të pranishëm 
në pesë kontinente dhe përpos të varfërve, të braktisurve, të 
gërbulurve, merren edhe me alkoolistë, të droguare, të sëmurë 
nga Aidis apo sida, nga malaria, për të moshuar dhe fëmijë 
bonjakë. 

Vëllezërit Misionarët e Dashurisë  
Në vitin 1963, pra, para 60 viteve, Nëna Tereze së pari i 

mblodhi dhe i zgjodhi 3 të rinj, duke i edukuar dhe frymëzuar me 
motive ungjillore dhe më 25 mars 1963, ditën e Lajmërimit të 
Zojës apo Zoja Nunciatë, edhe zyrtarisht themeloi Vëllezërit 
Misionarët e Dashurisë.. 

Në fillimi ishin nën udhëheqjen dhe frymëzimin e 
drejtpërdrejt të Nënës Tereze, kurse si udhëheqës shpirtëror e 
kishin meshtarin Travers Ball (1928 – 2000), jezuit nga Australia, 
i cili gjatë vitit të tretë të studimeve teologjike (1965) kishte 
vendosur që jetën e tija t’ia kushtonte të varfërve ndër më të 
varfër. Pasi e kishte marrë lejen prej eprorit gjeneral të jezuitëve 
të atëhershëm, atë Pedro Arrupe (1907 – 1991), atë Travers Ball, 
ishte larguar nga Kongregata e Jezuitëve, kishte marrë një emër 
të ri rregulltar, vëllai Andrew, dhe qysh në vitin 1966 kishte 
formuar bashkësinë e parë rregulltarë. Titulli i tij zyrtar ishte 
karizmatik dhe domethënës: “Shërbëtori i Përgjithshëm” duke i 
udhëhequr dhe edukuar në frymëzimin e Shën Nënës Tereze si 
dhe të Ungjillit. 

Mu për këtë vëllai Andrew konsiderohet si “bashkëthe-
melues” i Vëllezërve Misionarëve të Dashurisë. 

Ky rregull, kongregatë kishte marrë edhe aprovimin zyrtar 
ipeshkvor në vitin 1967. Gjatë kësaj periudhe të gjatë kohës 
shumëvjeçare kishte pasur disa ndërrime dhe ndryshime, por 
gjithnjë sipas frymëzimit ungjillor dhe asaj të Nënës Tereze. Më 
12 qershor 2003 Kongregata për Kler me “Decretum laudis” e 
kishte pranuar dhe njohur si Kongregatë me të drejta papnore.  

Në vitin 2016 Vëllezërit Misionarët e Dashurisë ishin 420, të 
shpërndarë në 69 bashkësi dhe në 21 shtet në botë.  

Shtëpia Amë apo Gjenerale është në Kalkutë, në Indi. 
Kjo është historia dhe mrekullia e Zotit nëpërmjet Shën 

Nënës Tereze, vëllait Andrew dhe Vëllezërve Misionarëve të 
Dashurisë. 

 
 Disa të dhëna: 
Motrat “Misionaret e Dashurisë” janë mbi 6 mijë në më se 130 

shtete dhe me 730 shtëpi apo kuvende. 
Deri tash kanë pasur këto Eprore Gjenerale: 
Shën Nëna Tereze (1950 – 1997). 
Nëna Nirmale Joshi (1997 – 2009). 
Nëna Mery Prema Pierick (2009 – 2022). 
Nëna Joseph Michael (2022 - ). 
Tri data të rëndësishme në jetën e Shën Terezes:  
“Kthimi në Shtëpinë e Atit” – kalimi në amshim: 5 shtator 

1997; lumturimi: 19 tetor 2003; shenjtërimi: 4 shtator 2016. 
“Misionaret e Dashurisë – dega kontemplative” :  
Këtë degë të motrave Misionaret e Dashurisë – dega 

kontemplative e ka themeluar në New York Nëna Tereze së 
bashku me motrën Nirmala Joshi në vitin 1976 me këtë qëllim: “ 
për t’i përkrahur motrat dhe të varfrit , sidomos varfërinë 
shpirtërore, me qendër Eukaristinë”. 

Nëna Tereze e quante këtë veprimtari në heshtje, uratë, 
meditim dhe adhurim, si “apostolati i rrugës dhe buzëqeshjes”. 
Për Jezusin eukaristik ajo thoshte: “ Të dua, je i im!” dhe 
vazhdonte: “Shpirti kontemplativ jeton 24 orë në ditë me Jezusin 
dhe për Jezusin!”. 

“Vëllezërit Misionaret e Dashurisë – dega kontemp-
lative” – e ka themeluar Nëna Tereze së bashku me atë Sebastian 
Vazhakala me 19 mars 1979, me seli qendrore në Romë, si institut 
dioqezan i Romës (8 dhjetor 1993). 

Ata, si dhe të gjitha institucionet e themeluar prej Shën 
Nënës Tereze, varen vetëm prej Provanisë hyjnore dhe 
bamirësisë.  

Qëllim kryesor është ky: “ta shuajmë urinë e Jezusit për 
njerëzit, për shpirtra, për shëlbim”, 

Atë Sebastian Vazhakala takimin e parë me Nënën Tereze i 
ka pasur në vitin 1966 në Ranchi, Indi, si student i filozofisë dhe 
prej atëherë nuk është ndarë më kurrë prej saj. Ai ndër të tjera 

thotë: “Ne bëjmë punën që e kërkon Jezusi... Puna jonë, pra, është 
vetë Jezusi, shenjtërimi ynë”. 

Vëllezëri e Dashurisë, dega konemplative, selinë qendrore e 
kanë në Romë, epror gjeneral është atë Sebastian Vazhakala dhe 
janë të pranishëm përpos Romës, Italisë, edhe në Shqipëri, në 
Indi dhe në Gana.  

Sot “Misionaret e Dashurisë” në Itali janë në 18 shtëpia apo 
kuvende, në Romë me 5 bashkësi.  

Prania e tyre më e madhe është në Indi, me 24 shtëpia apo 
kuvende dhe mbi pesmijë motra. 

OKB-ja dhe Nëna Tereze 
Peres De Cuelar, Sekretari i Përgjithshëm i OKB-së organizoi 

një takim – pritje në Selinë e OKB-se, më 26 tetor 1985, ku ndër 
të tjera tha kështu: “Ja gruaja më e fortë e botës. Ajo është Kombet 
e Bashkuara. Ajo është paqja në botë...”. 

OKB-ja ka caktuar 5 shtatorin si Dita ndërkombëtare e 
bamirësisë në botë qysh në vitin 2012 (dokumentit 67/105), për 
të nderuar “kthim e saj në Shtëpinë e Atit” – kalimin në amshim, 
si frymëzim të pashtershëm për bamirësi dhe edukim. 

Po ashtu OKB-ja ka botuar më 27 gusht 2021 pullën postale 
me portalin e Shën Nënës Tereze dhe me mbishkrimin: “Punë të 
vogla me dashuri të madhe”.  

Porositë bazë të Shën Nënës Tereze: 
“Të duash do të thotë të bësh gjëra të vogla me dashuri të 

madhe”. 
“Vuajtja është dhuratë e madhe e Zotit.” 
“Duhet të flasim më pak. Një vend për t’u lutur nuk është vend 

për thashetheme.” 
“Të varfrit na japin shumë më tepër se sa u japim ne atyre.” 
“Unë nuk lutem për sukses. Kërkoj plotësinë e fesë.” 
“Nëse i gjykoni njerëzit, nuk keni kohë t’i doni ata.” 
“Jep jo vetëm kujdesin, por edhe zemrën!” 
“Kam zgjedhur varfërinë për njerëzit tanë të varfër. Ne do jemi 

të aftë të duam të varfrit nëse njohim varfërinë dhe jemi vetë të 
varfër.” 

“Çfarë mund të bëni për të promovuar paqen në botë? Shko në 
shtëpi dhe duaje familjen.” 

“Disa njerëz vijnë në jetë si bekim. Disa të tjerë vijnë si më-
sim.” 

“Dashuria fillon duke u kujdesur për më të afërmit – ata në 
shtëpi.” 

“Varfëria më e tmerrshme është vetmia dhe ndjenja e të qenit 
pa dashuri.” 

“Kemi harruar se i përkasim njëri-tjetrit, prandaj s’kemi paqe. 
“ 

“Pa dashuri dhe flijim jeta s’ka kuptim”. 
“Vetëm Dashuria do ta shpëtojë botën”. 
“Veprat e dashurisë janë vepra të paqes”. 
“Një fëmijë mund të ngjizet në zemrën tënde, pa lindur nga 

kraharori yt”. 
“Preke të gërbulurin me zemrën tënde”. 
“Dashuria nuk bënë mrekulli, ajo është mrekulli”. 
 

Prishtinë – Dugujevë, 30 korrik 2023            
 
 

  



Nr.2  |  DRITA E GONXHES

~16~ 

NËNË TEREZA – GRUA E FESË  
SË MADHE 

Nga Don Fatmir KOLIQI 

Shën Nënë Tereza është figura më autentike e Kombit dhe e 
Kishës sonë që rilind vlera të përhershme të bamirësisë, 
dashurisë ndërvëllazërore dhe të bashkëjetesës në paqe. 

Më pëlqen të përsiasë mbi personin e Nënë Terezës, për këtë 
figurë kristalore të krishterimit bashkëkohor që shpërfaqet si 
gruaja e fesë së madhe në Hyjin. Sepse, jam i bindur thellë se 
vetëm ai që është i përmbushur me një besim të madh, të vërtetë 
dhe të qartë, mund të bëjë vepra të atyre përmasave, çfarë ka 
bërë Gonxhja jonë më tepër se një gjysmëshekulli, në një ndër 
vendet më të mjera të njerëzimit – në Kalkutën e Indisë.  

Gonxhja rreshtohet në shtratin e krishterimit tonë apostolik 
– Kishës Katolike dhe trungut tonë Ilir-Arbëror-Shqiptar – që
gjatë periudhave të ndryshme të historisë së vet dymijë vjeçare
ka nxjerrë personalitete, që në mënyra krejt origjinale e kanë
dëshmuar dhe përditësuar të vërtetën e ungjillore. E, në sheku-
llin XX, pa dyshim, personi më i madh në dëshminë e kësaj feje,
fytyra e saj më e ndritshme dhe përfaqësuesja e dalluar, ishte
motra e përvuajtur, bija e popullit dhe e Kishës sonë ndër shqip-
tarë, Gonxhe Bojaxhiu – Nënë Tereza.

Gonxhe Bojaxhiu, bija e dy prindërve të devotshëm shqipt-
arë, Dranës dhe e Kolës, e njohur për gjysmë shekulli si Nënë 
Tereza, tashmë shenjtëreshë, “njihet” nga të gjithë, ndërsa 
personi i saj ka marrë përmasa botërore. Me shenjtërinë e saj 
magnetike, thjeshtësinë prekëse, dashurinë ledhatuese, njerëzinë 
shumëdimensonale, ajo është bërë ikona e kohës sonë.  

Kjo grua, “gjigantja shtatëshkurtër”, është person që tërheq e 
grish për ta njohur atë gjithnjë e më shumë. Arsyeja e kësaj 
tërheqje qëndron te e përhershmja cilësi e saj: personi dhe jeta e 
saj e veçantë e mbushur me vepra të hirshme të veshura hyjnisht. 

Kjo vajzë e brishtë dhe grua shtatshkurtër, nga një vend i 
vogël – Shkupi, përvujtërisht e “papritmas” shkoi në një vend të 
largët dhe të madh në Kalkutën e Indisë. Jo për të bërë karrierë 

as për të bërë turizëm, por për të dhuruar dhe për t’u flijuar për 
njeriun e vuajtur, për njeriun e margjinalizuar, mënjanuar, për 
njeriun e braktisur, për vëllain-motrën e pashpresë. Me një fjalë, 
për ata që shumëkush kishte heq dorë prej tyre dhe konsidero-
heshin hedhurina të botës. 

Përballë kësaj figure të ndërligjshme, gjithnjë më lindin ato 
pyetet ekzistenciale e njëkohësisht paska provokatore për ditët e 
sotme: Prej nga kjo forcë gjigante e kësaj vajze, gruaje e nëne të 
brishtë?! Kush e shtyri të bëjë një ndërmarrje, vepër të tillë 
radikale e të “rrezikshme” për më tepër se një gjysmëshekulli? 
Pse doli nga siguria dhe ngrohtësia e vatrës së shtëpisë së saj në 
Shkup, e pastaj nga qetësia shpirtërore e bashkësisë rregulltare të 
Motrave të Loretos, në pasigurinë, në të panjohurën e rrugicave 
të Kalkutës së Indisë, në mes të mjerëve, të shkretëve të lënë pas 
dore? Kush e frymëzoi veprën misionarike të saj? 

Të themi së pari se, burimi i frymëzimit të veprave të saja 
nuk mund ta gjejmë në mentalitetin e botës së shekullit XIX a 
XX, dhe as në rrymat e shkencës moderne apo të filozofisë, qof-
shin ato antike, mesjetare dhe bashkëkohore. Nuk e gjejmë as tek 
idetë e as programet e mëdha humaniste laike, që mbushin me-
diet anekënd botës me miliardat e tyre dhe na shfaqen si “mode-
le” të botës bashkëkohore, njëlloj filantropizmi i çuditshëm. Nuk 
gjendet, po ashtu, as te strategjitë e qeverive shtetërore e as te 
teoritë e zhvillimit ekonomik. 

Ajo na e jep vetë përgjigjen: “Unë i përkas krejtësisht Zemrës 
së Krishtit”, kishte deklaruar, përveç tjerash, para gjithë botës, në 
pyetjen që ia kishin bërë kureshtarët e botës për identitetin e saj. 
T’i përkasësh krejtësisht Zemrës së Jezu Krishtit, teologjia kato-
like nënkupton jetësimin e plotë të virtytit teologal të fesë, besi-
mit, dorëzimin e plotë në Hyjin apo, siç thuhet ndër të devot-
shëm shqiptar katolikë: me e lëshue/besue jetën n’dorë t’Zotit. 
Feja në Krishtin e saj, e kuptojmë, është burimi, qendra e përka-
tësisë, shkaku i frymëzimit dhe fuqia e misionit të saj. Bijësia e 
saj hyjnore, që në moshën e njomë, kur mori kungimin e parë, e 
fitoi një ngrohtësi të papërshkrueshme të pranisë së Jezusit 
eukaristik dhe e rriti vazhdimisht që të arrihet të bëhet e 
prekshme në mënyrë të veçantë kjo përkatësi hyjnore nëpërmjet 
dorëzimit të pakusht në Hyjin, jetëdhënës dhe shpëtimtar i 
njeriut.  

Në këtë mënyrë, Gonxhja, e mbushur me plot besim në 
Hyjin, mundi ta bëjë hapin e ‘pasigurt’, sepse pasiguria e saj 

njerëzore u shndërrua në siguri në Hyjin e saj. Ajo, edhe pse një 
vajzë e brishtë e shtatvogël, barte në vetvete një fuqi të madhe e 
shndërruese, duke e bërë vepruese teologjinë paliane të 
dorëzimit të plotë, përhumbjes në Krishtin, siç thoshte Apostulli, 
“kur jam i ligsht, atëherë jam i fortë” (2 Kor 12, 10) dhe ajo tjetra, 
në ligështinë time shfaqet fuqia e Zotit ( khs. 2 Kor 12, 9). Ajo 
lejoi që brishtësinë e saj ta përdorë Zoti si një laps të Tijin, për të 
shkruar nëpërmjet saj një histori dashurie e bamirësie në 
mjerimin e botës dhe për të bërë dritë në errësirat e rrugëve të 
mjerimit bashkëkohor.  

Thirrja e saj e dytë, thirrja në thirrje, ishte grishje e qartë dhe 
e parezistueshme e Jezusit për të dal e për të zërë vend në 
pasigurinë dhe mjerimin e rrugëve të të mjerëve të Kalkutës, me 
një mision specifik: për ta shëruar shëmbëllesën e Hyjit të 
plagosur, për ta rikthyer dinjitetin hyjnor në njeriun e shfytyruar 
dhe të braktisur në rrugë. Kjo thirrje e dytë ishte dorëzim i plotë, 
i tërësishëm në vullnetin e Hyjit të saj, për të realizuar veprën më 
të madhe të krishterimit në shekullin njëzet.  

Nëpërmjet këtij dorëzimi në Jezusin, Nënë Tereza e 
përditësoi në shek. XX fenë e patriarkut të Besëlidhjes së Vjetër, 
“Atit të të gjithë besimtarëve/kombeve” – Abrahamit (khs. Zan 11-
25), për t’u bërë Nënë e gjithë njerëzimit në kohën tonë. Nuk do 
të duket e tepërt nëse do e përkufizojmë personin e saj 
“Abrahami i ditëve tona”, edhe përnga feja e madhe edhe për nga 
dialogu e bashkimit që ajo ka rrezatuar në veprimtarinë e saj.  

“Feja na e hap rrugën dhe i shoqëron hapat tanë në histori. 
Për këtë arsye, nëse duam të kuptojmë se çfarë është feja, duhet 
të tregojmë rrugëtimin e saj, udhën e njerëzve besimtarë [...]. Një 
vend i veçantë i përket Abrahamit, atit tonë në fe. Në jetën e tij 
ndodh një fakt tronditës: Hyji i drejton Fjalën, zbulohet si një 
Hyj që flet dhe që e thërret në emër. Feja është e lidhur me 
dëgjimin. Abrahami nuk e sheh Hyjin, por dëgjon zërin e tij. Në 
këtë mënyrë feja merr një karakter personal. Hyji shfaqet kështu 
jo si Hyji i një vendi dhe as si Hyji i lidhur me një kohë të shenjtë 
specifike, por si Hyji i një personi, domethënë si Hyji i Abraha-
mit, i Izakur dhe i Jakobit, i aftë të vihet në kontakt me njeriun 
dhe të bëjë me të një besëlidhje. Feja është përgjigja ndaj kësaj 
Fjale që thërret personalisht, ndaj një Ti-je që na thërret në 
emër.” (Papa Françesku, Lumen fidei, n. 8).  

Jezusi iu shfaq Nënë Terezës dhe e thirri me emër duke e 
dërguar në misionin e tij: “Eja, bëhu drita ime!” Sikurse 

Abrahami, as Nënë Tereza nuk e pa Hyjin, por e dëgjoi zërin se 
po e thërriste me emër. Dhe ajo e dëgjoi, e pranoi dhe doli për t’u 
bërë drita e Tij në mjerimin e rrugëve të Kalkutës, aty ku e takoi 
Zotin në një formë krejt tjetër se sa më parë. Ajo pranoi të bëhej 
dëftim aktual i Jezu Krishtit, për të shtegtuar si dikur rrugëve të 
botës, për ta takuar njeriun në nevojë, që klith “Jezus, biri i 
Davidi, ki mëshirë për mua” (Lk 18, 39). Ajo pranoi të bëhej zemër 
e dhembshur dhe dorë e zgjatur e Krishtit, për t’ia shëruar plagët e 
për ta marrë për dore atë që dhembshuri nuk gjente as dora nuk i 
shtrihej nga askush. Feja e Nënë Terezës u shpërfaq në veprën e 
saj konkrete të dashurisë, bamirësisë. Jeta e saj janë veprat e saj. 
Nëpërmjet tyre e njohim dhe lenë të të njihet prej të gjithëve. 
Janë copëza të njëmendta të Mbretërisë Qiellore, alternativa 
hyjnore për shërimin e njeriut të plagosur thellë nga e keqja 
zanafillore deri në bashkëkohësinë tonë. Kjo vepër e ungjillit të 
gjallë në personin e saj, mund të ndodhte në sajë të fesë të saj si 
përgjigje ndaj zërit të Mësuesit Hyjnor dhe si përqafim amnor i 
planit të Tij në sajë të P0-së së saj të çiltër dhe definitive. 

Prandaj, Nënë Tereza është gruaja, që e mbushur me këtë fe 
të madhe, u kushtua krejtësisht që ta zbusë botën e të mjerëve, 
kurse me dashurinë flijuese dhe vepruese e nxiti botën e pasur që 
t’i kthejë sytë kah mjerimi që dergjej mu tek pragjet e dyerve të 
tyre.  

Me fenë që lëviz malet (khs. Mk 11, 23; Mt 17, 20; 21, 21; Lk 17, 
6), siç ia premtoi Jezusi, ajo e lëvizi botën e mjerimit të pashpre-
së, të përgjumur e të verbër, për t’ia dhënë asaj një teologji të 
shpresës dhe të dashurisë, me qëllim që planeti ynë të shndërro-
het në një vendkrijim, vendtakim dhe vendpërqafim i bamirësie 
dhe dashurie. 

Ajo na e tregoi se edhe sot, përkundër arritjeve të mëdha në 
botë, në aspektin teknologjik, shkencor e tjera, megjithatë pa 
fenë e qëndrueshme në Zotin, që e mbrumë shpirtin e dashurisë 
dhe të bamirësisë në ne, s’mund të bëjmë gjëra të mëdha në 
shërimin e dinjitetit të njeriut.  

Nëna e botës, shndërroi kodra e male, jo ato materiale, por 
ato mendore, ideologjike, që ishin ngulitur përdhunshëm në 
kokat e njerëzve të shek. XX dhe ishin bërë pengesa për dinjitetin 
e njeriut si imazh i Hyjit, që ajo të arrij te bijtë e bijat që kishin 
etje e uri për Hyjin. I shkriu këto “akullnaja moderne” dhe 
padrejtësi të shkaktuara nga ndarjet e kastave me ngrohtësinë e 
fesë së madhe në Hyjin. E liroi njerëzimin nga ngurtësia 

përjashtuese, për ta bërë të ndjeshëm për dashuri në vepër, 
dashuri e cila rikthen e ribashkon njerëzimin për kamje hyjnore, 
të fisme e dhuruese, sepse, siç thoshte ajo vetë, nuk ka varfëri më 
të madhe se sa të mos kesh dashuri për t’ia dhuruar tjetrit.  

Kjo është Gonxhja jonë, Shenjtëresha Shqiptare, Nënë e 
botës, e cila fenë e saj të madhe e mishëroi në mënyrë heroike në 
dashuri vepruese (agapé) ndaj Zotit dhe të afërmit vëlla dhe 
motër, në të cilët e shihte dhe e shërbente fytyrën e Zotit. "Feja 
në veprim është dashuri. Dashuria në veprim është shërbim" – janë 
fjalët e saja që përmbledhin më të bukurin testament të fesë. 

Porse Nënë Tereza nuk është vetëm një person për t’u 
mburrur për përkatësinë e saj prej gjaku tonë, por mbi të gjitha 
person që grish ripërtëritje të thellë shpirtërore të vlerave tona 
shqiptare, për të mishëruar ato në jetën e përditshme, për t’u 
bërë një guidë e sigurt në të tashmen e trazuar prej diverziteteve 
dhe kundërshtive. Ne kemi nevoje të frymojmë në shpirtin tere-
zian, sepse ajo paraqet përmbledhtas bamirësinë dhe dashurinë 
si stile jete, që Nëna i ka marr prej brumit të identitetit tonë, që i 
kanë dhanë shpirt qenies sonë mijëravjeçare, dhe ato i ka bërë 
universale, botërore. 

Shpirti terezian duhet të imitohet prej bijave dhe bijve të saj, 
jo vetëm pse është një bijë e krishterimit tonë të lashtë dhe vlerë 
e Kombit tonë, por sepse ajo është vlerë e tejkohshme për 
njerëzimin. Ajo është figura e një bote që njerëzimi e ëndërron, 
sepse ajo është si gurrë e pashtershme, nga i cili buron uji i 
kulluar e i freskët, që shuan etjen shpirtërore në çdo stinë të 
jetës. Ajo, përfaqëson vlerat për të cilat ndjejmë etje dhe uri të 
përhershme: pikërisht sepse personi i saj është derdhje e ngjeshur 
e një bote të pathënë, të ngujuar ndër shekuj, e pashfaqur tek vëlle-
zërit tanë dhe motrat tona, për shkak të “këmishave të ngushta e 
frymëzënëse” që i janë ofruar e imponuar ndër shekuj. Ajo është 
liria jonë e kërkuar, dashuria jonë e parealizuar dhe paqja jonë e 
pa përjetuar. 

Shenjtëresha shqiptare është mësuesja jonë shembullore – 
referencë e jona, një Katedër e Mësimit dhe e Shpalljes – për ta 
dashur njëri-tjetrin me atë fuqi dashurie që ajo e deshi çdo njeri, 
ata të varfër ndër më të varfër, të mënjanuarit, të lënët, të 
përjashtuarit… të padashurit. Ne, bijtë e të bijat e saja, kemi 
nevojë për përvojën dhe fuqinë e saj, sepse s’mund të rrojmë pa e 
dashur të afërmin tonë, vëllain dhe motrën, me të cilët ndajmë 
jetën e përditshme. 



REVISTË E PËRVITSHME KULTURORE-SHKENCORE  

 ~21~ 

 

TESTAMENTI I FUNDIT SHPIRTËROR  
I NËNËS TEREZE, 26 VJET MË VONË 

Nga Ines Angjeli MURZAKU 
 
Nënë Tereza donte t'i falte shenjorë të gëzueshëm Kishës 

Nënë, pasi për të një Misionare e Bamirësisë duhet të jetë një 
Misionare e Gëzimit. 

 Njëzet e gjashtë vjet pas vdekjes së Shën Nënë Terezës, më 5 
shtator 2023, katolikët nderojnë trashëgiminë e thellë dhe të 
qëndrueshme të saj në Kishën Katolike. Mënyra më e mirë për të 
respektuar udhëheqësit – në këtë rast, një nga udhëheqëset më të 
famshme fetare të shekullit të 20-të – është duke i vazhduar 
mesazhet dhe veprat e tyre. Siç thotë një shprehje, “lënia e një 
mesazhi zgjat vetëm disa minuta, por ndikimi është i 
përhershëm”. Nuk jemi të sigurt se sa kohë iu desh Nënë Terezës 
për të shkruar letrën e saj të fundit drejtuar Misionareve të 
Bamirësisë, por ndikimi me siguri do të jetë i përjetshëm. Ajo që 
ka rëndësi është se Nëna e shkroi atë dhe ky ishte testamenti i saj 
i fundit shpirtëror. 

Testamentet shpirtërore nuk janë diçka e pazakontë midis 
udhëheqësve fetarë; Shën Pali e la testamentin e tij në dy letrat 
baritore drejtuar Timoteut dhe një Titit, duke u dhënë barinjve 
udhëzime specifike se si të ruanin besimin apostolik; Shën 
Françesku i Asizit shkroi testamentin për vëllezërit e tij para 
vdekjes në 1226, duke i lutur ata të respektonin atë që kishin 
premtuar brenda Rregullit. Më vonë, Papa Shën Gjoni XXIII 
shkroi të ashtuquajturin Testamenti Shpirtëror dhe Dëshirat e 
Fundit në 1954, disa vjet para vdekjes së tij (1963), dhe Shën Gjon 
Pali II shkroi testamentin me titull Totus Tuus ego sum (Jam 
plotësisht në duart tuaja), të cilin e filloi në 1979 dhe e përfundoi 
më 17 mars 2000, pesë vjet para vdekjes së tij. 

Rasti i testamentit të fundit shpirtëror të Nënë Terezës 
mund t’i përkasë një kohe tjetër, por në përmbajtje nuk ka 
dallim. Ajo e shkroi atë në ditën e vdekjes së saj, dhe ashtu si 
Shën Françesku i Asizit, iu lut motrave të saj që t’i përmbaheshin 
kushtetutës së shoqërisë. 



Nr.2  |  DRITA E GONXHES

~22~ 

Letra e fundit e përgjithshme e Nënë Terezës drejtuar 
Misionareve të Bamirësisë u shkrua 26 vjet më parë, më 5 shtator 
1997, pikërisht në ditën e vdekjes së saj, në Shtëpinë e Nënës të 
Misionareve të Bamirësisë në Kalkutë. Nëna kishte filluar 
udhëtimin e saj për në shtëpi, prandaj nuk kishte pasur kohë për 
të nënshkruar letrën. Motra Nirmala Joshi, e lindur në Indi, e cila 
u zgjodh për të zëvendësuar Nënë Terezën si gjeneral superiore
në mars 1997, plotësoi letrën e 5 shtatorit me një shënim të
shkruar me dorë në anglisht:

Të nderuara Motra, Vëllezër, Baballarë, Lay M.C., Bashkë-
punëtorë, 

Kjo është letra e fundit e Nënës sonë, të cilën ajo ishte gati 
për ta nënshkruar. Mirëpo Jezusi erdhi për ta marrë Nënën tonë 
të dashur aq papritur, sa letra mbeti e panënshkruar. Po jua 
dërgoj atë me shumë dashuri. Ky është mesazhi i fundit i Nënës 
sonë për ne, le t'i bëjmë vend në zemrën tonë. Me shumë dashuri 
dhe lutje, motra juaj e dashur. Motër Nirmala M.C. (nënshkruar)  

Nënë Tereza e fillon letrën në stilin e saj të zakonshëm 
amësor, duke iu drejtuar “fëmijëve të saj më të dashur”, një nënë 
për fëmijët e saj besnikë, një letër dashurie e një nëne që u 
drejtohet të gjitha degëve të Misionareve të Bamirësisë, e ndjekur 
nga seksioni përshëndetës me urimin për dashuri, paqe dhe 
bekim. Në letër nuk ka seksion të "falënderimeve”, por ajo shkon 
direkt te parimet të cilat i ndoqi gjatë gjithë jetës së saj misionare 
duke filluar me Jezusin – gjithçka për Jezusin përmes Marisë: 

E di që Nëna thotë shpesh – "Jini gjithçka vetëm për Jezusin 
përmes Marisë", sepse kjo është gjithçka që Nëna dëshiron për ju, 
gjithçka që Nëna dëshiron nga ju. Nëse në zemrën tuaj jeni 
gjithçka për Jezusin përmes Marisë dhe nëse bëni gjithçka vetëm 
për Jezusin përmes Marisë, do të jeni një Misionarë të vërtetë të 
Bamirësisë. 

Kjo është një nga rregullat fillestare që përshkon teologjinë e 
Nënës Terezë dedikuar Marisë, të cilën ajo e huazoi (me shumë 
mundësi) nga Shën Louis Grignion de Montfort (1673-1716), i cili 
e shprehu këtë përkushtim shpirtëror në True Devotion to the 
Blessed Virgin (Përkushtimi i vërtetë ndaj Virgjëreshës së Bekuar). 
Për Shën de Montfortin, përkushtimi ndaj Marisë ishte mënyra 
më efektive e përkushtimit ndaj Jezusit, duke iu kushtuar 
plotësisht Marisë në mënyrë që t'i përkiste plotësisht Jezusit 
përmes saj. Për Nënë Terezën, Maria ishte një dhuratë, e dhënë 
nga Jezusi në këmbët e Kryqit për të qenë Nëna e të gjithëve 

(Kapitulli II, Kushtetuta e Misionareve të Bamirësisë ). Krishti i 
kishte besuar Marisë, kështu edhe Misionaret e Bamirësisë i 
besojnë asaj në imitimin e Krishtit: 

Ta duash atë siç e deshi Ai; 
Të bëhesh shkak gëzimi për të ashtu siç ishte Ai; 
Të qëndrosh pranë saj ashtu siç qëndroi Ai;  
Të ndash gjithçka me të, madje edhe Kryqin, siç bëri Ai, kur 

ajo qëndroi pranë Kryqit në Kalvar. (Kapitulli i dytë: Patronesha 
jonë, Kushtetuta e Misionareve të Bamirësisë ) 

Nënë Tereza reflekton për 10 shtatorin e ardhshëm 1997, 51 
vjetorin e themelimit të Misionareve të Bamirësisë (10 shtator 
1946), kur në udhëtimin me tren nga Kalkuta në Darjeeling, ku 
po shkonte për t'u tërhequr në vetminë e saj shpirtërore vjetore, 
dëgjoi Zërin dhe përjetoi takimin e saj të jashtëzakonshëm mistik 
me Krishtin, i cili ndryshoi jetën e saj përgjithmonë. 10 shtatori 
1946, shënoi fillimin e asaj që ajo e quajti Thirrja brenda një 
thirrjeje – themeli i Misionareve të Bamirësisë. 

Në testamentin e saj shpirtëror, Nëna e konsideron përvje-
torin e ardhshëm të themelimit si një mundësi tjetër të bukur për 
të ripërtërirë besimet për të qëndruar pranë Marisë duke shuar 
etjen për Jezusin. 

Vetëm me Zojën Tonë ne mund të dëgjojmë thirrjen e Jezu-
sit, "Kam etje", dhe vetëm me Zojën tonë mund të falënderojmë 
siç duhet Perëndinë për këtë dhuratë të madhe për Shoqërinë 
tonë... Ne kurrë nuk do të arrijmë në fund të dhuratës që i erdhi 
Nënës për Shoqërinë atë ditë [10 shtator], dhe kështu që kurrë 
nuk duhet të ndalojmë së falënderuari për të. Le të jetë 
mirënjohja jonë vendosmëria jonë e fortë për të shuar Etjen e 
Jezusit me jetën e bamirësisë së vërtetë – dashuria për Jezusin në 
lutje, dashuria për Jezusin në motrat tona, dashuria për Jezusin 
në më të varfërit e të varfërve – asgjë tjetër. 

Zëri kishte diktuar kushtetutën dhe misionin e rendit të ri 
fetar. Si mund ta refuzonte Nënë Tereza atë që i ishte kërkuar të 
bënte? Etja që ajo kishte për shpirtrat e solli nga Shkupi i saj i 
lindjes në Kalkutë. E tani, asaj i ishte kërkuar të shkonte edhe më 
larg dhe të shuante të njëjtën etje edhe më thellësisht. Përgjigja e 
nënës ishte një PO e fortë! Kështu, thirrja "Kam etje" e Jezusit u 
bë thirrja për veprim dhe dashuri e Nënë Terezës dhe Misiona-
reve të saj të Bamirësisë. 

Paragrafi i fundit i Testamentit Shpirtëror të Nënës përqend-
rohet në atë që ajo i referohet si "dhurata" që ajo po feston – 

Shën Tereza e Lisjësë së Jezusit Fëmijë, Lulja e Vogël, në pritje të 
shpalljes së Shën Terezës Doktor të Kishës Universale më 19 tetor 
1997, nga Papa Gjon Pali II. Ajo shkruan: 

A mund ta imagjinoni – ngaqë kishte bërë gjërat të vogla me 
dashuri të madhe, Kisha po e bën atë Doktor, si Shën Agustini 
dhe Shën Tereza e Madhe [Shën Tereza e Avilës]! 

Nëna ishte e lidhur ngushtë me Shën Terezën e Lisjësë në 
emër dhe spiritualitet. Gonxhe ishte emri shqiptar i Nënës para 
se të merrte emrin e saj fetar: Motër Maria Tereza e Jezusit 
Fëmijë, sipas Shën Terezës së Lisjësë. Intimiteti shpirtëror me 
Marinë ishte një angazhim i përjetshëm për Shën Terezën dhe 
Nënë Terezën. Në frymën e Misionareve të Bamirësisë, ndikimi i 
Shën Terezës së Lisjësë dallon për nga besimi i dashur dhe bindja 
e gëzueshme.  

Ashtu si adashja e saj, Nënë Tereza e kishte takuar Jezusin në 
hiçin dhe vogëlsinë e saj. Njohja e vogëlsisë së saj nuk ishte një 
dobësi për Nënën; ajo e konsideronte atë një madhështi. Në fakt, 
vetë-njohja rriti besimin e Nënës: të paturit e forcës për gjithçka 
përmes atij që e fuqizon atë (Filipianëve 4:13) ishte motoja e saj e 
përjetshme. "Rruga e vogël" e Shën Terezës së Lisjësë – bërja e 
gjërave të zakonshme me dashuri të jashtëzakonshme, duke qenë 
të varur nga Perëndia me një besim fëmijëror – është ajo që i bëri 
këto të dyja nga shenjtoret më të dashura dhe më të ndjekura. 

Nënë Tereza e përfundon Testamentin e saj Shpirtëror me 
një shënim të gëzueshëm: 

Pra, le ta ndjekim mënyrën e besimit, dashurisë dhe gëzimit 
të Lules së Vogël dhe do të përmbushim premtimin e Nënës për 
t'i falur shenjtorë Kishës Nënë. 

Nëna i referohet Gëzimit Terezian: gëzimi në dashuri dhe 
gëzimi i dashurisë, i cili ndihet thellë në shpirt, që buron nga 
dashuria e Krishtit. E nëse dikush është i dashuruar, atëherë ai 
është plot gëzim. 

Nënë Tereza donte t'i falë shenjtorë të gëzueshëm Kishës 
Nënë, pasi për të një Misionare e Bamirësisë duhet të jetë një 
Misionare e Gëzimit. Kjo është shenja me të cilën bota do t'i 
njohë ato. Një motër e gëzuar është si dielli i dashurisë së 
Perëndisë, shpresa e lumturisë së përjetshme (Kushtetuta e 
Misionareve të Bamirësisë, Pjesa 3, Kapitulli 4). 

Çfarë mund të nxjerrim nga Testamenti Shpirtëror i Nënë 
Terezës? 

Të jesh gjithçka për Jezusin përmes Marisë; të bësh gjëra të 
vogla me dashuri të madhe; të jetosh modestisht duke ndjekur 
Rrugën e Besimit, Dashurisë dhe Gëzimit të Lules së Vogël. Ky 
mesazh është një dhuratë që marrim nga Shën Nënë Tereza 
ndërsa festojmë jetën e saj në 25 vjetorin e hyrjes së saj në jetën e 
përjetshme. 

(Marrë nga “Catholic World Report”) 

SEKRETI I NËNËS TEREZE ISHTE LUTJA  
E SHNDËRRUAR NË VEPRIM 

Me përvojën dhe me veprimin e vet Nëna Tereze e pasuroi 
dhe i dha një përmasë sa të thellë aq të ndërliqshme konceptit 
të errësirës dhe vuajtjeve shpirtërore në traditën e krishterë. Së 
këndejmi, shqyrtimi i kësaj dukurie nuk mund të ketë asnjëherë 
fund për arsye se sa herë që gërmohet nëpër tekstet e lutjeve të 
saj, të letrave e të mendimeve të thëna në raste të ndryshme, 
do të zbulohen gjëra të veçanta e të qenësishme, që lidhen me 
botën konkrete të njeriut dhe me botën hyjnore, të cilat tek 
Nëna ishin të pandara. 

Nga Anton Nikë BERISHA 

Për ta njohur mirëfilli shpirtin dhe veprën e Nënës Tereze 
është e nevojshme të vështrohet dhe dukuria e errësirës dhe e 
vuajtjes shpirtërore, që e cilësoi një pjesë të jetës së saj, siç 
ndodhi dhe më shumë njerëz që u shpallën shenjtër në rrjedhën 
dymijëvjeçare të krishterimit.  

Nisur nga fakti se besimin në Hyjin e cilëson misteri, edhe 
çështja e errësirës dhe e vuajtjes shpirtërore e shenjtërve nuk 
mund të jetë tjetër pos një mister. Këtë dukuri Shën Gjoni i 
Kryqit e cilësoi “Natë të errët2”, që sipas J. M. Velasco-s, ngërthen 
në vete një shumësi kuptimesh3. Renato Farina e quan “Nata e 
besimit – e fesë4” 

Në bazë të disa letrave të Nënës Tereze, që u bënë të njohura 
pas lumturimit të saj, sidomos ato të botuara në veprën: Nëna 
Tereze: Bëju drita ime. Shkrimet më intime të ‘Shenjtëreshës së 

2 Giovanni della Croce, Notte oscura. Introduzione e note Federico Ruiz. Tradu-
zione dal testo originale Silvano Giordano. Edizione OSD, Roma Morena, 2007. 
3 Giovanni della Croce, Notte oscura, vep. e përmendur, f. 12. 
4 Renato Farina errësirën shpirtërore e quan “Nata e besimit”. Shih veprën e tij 
Madre Teresa. La notte della fede. Piemme. Milano, 2009. 

Kalkutës5, ajo e përjetoi errësirën dhe vuajtjen shpirtërore, duke 
filluar nga viti 1937. 

Meqenëse Nëna Tereze jetoi dhe veproi vetëm për Hyjin dhe 
për përhapjen e dashurisë së Tij, ajo, siç pohon ati Brian, “Për 55 
vjet rresht ia doli të mos i prapësojë asgjë Krishtit, duke 
shfrytëzuar çdo situatë si një mundësi e dëshmisë së besnikërisë 
së saj për dashurinë që i kishte premtuar (Atij)6”.  

Për t’u njësuar me dashurinë e Hyjit dhe për t’i dashur 
njerëzit me atë dashuri, Nënës i ndihmoi sidomos lutja7, prandaj 
thoshte: “Sekreti im është lutja që shndërrohet në veprim8”. 
Pikërisht besimi i pafund në Hyjin ia nxiti dhe ia rriti dashurinë 
për njerëzit, siç thuhet në Plasmin 40: “Shpresova në Zotin me 
shpresën më të madhe / dhe ai m’u afrua dhe e dëgjoi lutjen time”. 

Në një letër dërguar jezuitit, Franjo Jambrekoviqit, dikur 
famullitar në Kishën katolike të Shkupit, Gonxhja shkruante se 
do të jetë e Zotit për amshim9 dhe “Mos mendo se jeta ime 
shpirtërore është e mbuluar me trëndafila. Kjo është një lule që e 
gjej rrallë në rrugëtimin tim. Përkundrazi, shpesh më shoqëron 
errësira10”.  

Vuajtja e Nënës Tereze nuk është e natyrës fizike, e 
vështirësive të jetës së përditshme, po shpirtërore, që shprehej 
me errësirë dhe me ftohtësi në shpirt, gjë e cila kushtëzoi që në 
raste të ndryshme ajo nuk e përjetoi dhe nuk e ndjeu ngrohtësinë 
e lutjes dhe praninë e Hyjit e të dashurisë së tij.  

Më 3 shtator të vitit 1959 Nëna i bënte të ditur atit Picachy 
për errësirën dhe vuajtjen e saj shpirtërore:  

“Ju më keni thënë t’ju shkruaj. Njëmend nuk ia dal të shpreh 
asgjë. Nuk e di pse më ndodh kjo. Dua të flas, po nuk i gjej fjalët 
të shpreh dhembjen time. Mos u mashtro nga unë, më lë vetëm. 

                                                      
5 Madre Teresa, Sii la Mia luce. Gli scritti più intimi della “Santa di Calcutta”. A 
cura di Brian Kolodiejchuk. Rizzoli, Milano 2008. 
6 Shih Madre Teresa, Sii la Mia luce. Gli scritti più intimi della “Santa di Calcut-
ta”, vep. e përm., f. 335. 
7 Jezuiti belg, Pierre Fannon, që i kishte udhëhequr ushtrimet shpirtë-rore në 
Darjeeling nga mesi i vitit 1946, siç dëshmon Van Exemi, “[...] kishte mbetur i 
impresionuar nga intensiteti i lutjes së Nënës Tereze”. Shih Franca Zambonini, 
Madre Teresa. La mistica degli ultimi, vep. e përm., f.22.  
8 Franca Zambonini, Madre Teresa. La mistica degli ultimi, vep. e përm., f. 124.  
9 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 31. 
10 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 31. 

Zoti e do nga unë këtë ‘vetmi’. Lutu për mua. Përkundër të gji-
thave, unë e dua Zotin jo për atë që Ai më jep, po për atë që Ai 
merr (nga unë). Ai ka asgjësuar çdo gjë në mua11”.  

Edhe kryeipeshkvit të Kalkutës, F. Périer, Nëna i shkruante 
për vuajtjen dhe zbrazëtirën shpirtërore që ndiente: “U buzëqesh 
përherë të gjithëve [...] Ah, sikur ta dinit se çfarë zbrazëtirë dhe 
palumturi fsheh buzëqeshja ime [...] O Hyj, nëse vuajtjet e mia e 
shuajnë etjen Tënde, ja ku jam e gatshme. Do t’i buzëqesh fytyrës 
sate të fshehur deri në fund të fundit të jetës sime12”.  

Më 15 janar 1963, Nëna i shkruan atit Neuner sa vijon: “Zoti 
është duke e bërë lojën e tij, unë i jap atë që Ai do. Duket se Ai 
nuk do që unë të kem ngushëllimin njerëzor, që del nga ajo që i 
flas. Jam e lumtur për çdo gjë që e bën Atë më të lumtur. Pranoj 
çdo gjë që Ai më thotë13”.  

Pak ditë më vonë (më 23 tetor 1961) Nëna i bën të ditur po të 
njëjtit atë shpirtëror, Neuner, se kishte filluar të mësohej me 
errësirën dhe me vuajtjet shpirtërore për arsye se ato ishin dhu-
ratë e vetë Hyjit:  

“Jo, atë, nuk jam vetëm: e kam errësirën e Tij, e kam dhemb-
jen e Tij, e kam këtë dëshirë tmerrësisht të zjarrtë për Të, ta dua, 
ndërsa unë (për Të) nuk jam e dashur. E di se me Krishtin jam e 
njësuar pandashëm, për arsye se, sipas vullnetit tim, mendja ime 
është e pikësuar (fiksuar) vetëm për Të e në Të14”. 

Dy vjet më vonë (para 8 janarit të vitit 1965) Nëna i shkruan 
përsëri atit Neuner, duke i përmend errësirën dhe vetminë e 
jashtëzakonshme dhe dhimbjen që përjetonte për shkak se e 
ndiente mungesën e Zotit, gjë që paraqite një ferr të vërtetë. 
Megjithatë, ajo kishte një ngushëllim të madh: gjithë çka 
ndodhte ishte vepër e Hyjit dhe ajo e pranonte si të tillë: 

“Për sa më përket mua, çka mund t’ju them? S’kam asgjë, 
meqenëse nuk e kam Atë, që zemra ime dhe shpirti im digjen ta 
kenë. Vetmia është shumë e madhe. Qoftë brenda, qoftë jashtë, 

                                                      
11 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 200. 
12 Nga letra e Nënës Tereze dërguar kryeipeshkvit të Kalkutës, Ferdinand Périer; 
cituar sipas Franca Zambonini, Madre Teresa. La mistica degli ultimi, vep. e 
përm., f. 28. 
13 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 245. 
14 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 230. 

nuk e gjej asnjërin që t’i drejtohem. Më ka hequr (Zoti) jo vetëm 
ndihmën shpirtërore, po edhe atë njerëzore. Nuk mund të flas 
më askënd, e nëse flas, asgjë nuk hyn në shpirtin tim. Dëshiroja 
shumë të flisja me ju në Bombay, megjithëse as që jam përpjekur 
që të takohemi. Në qoftë se ekziston ferri, duhet të jetë ky. Sa e 
dhimbshme është të jetosh pa Zot. Pa lutje, pa besim, pa dashuri. 
E vetmja gjë që ende mbetet është bindja që vepra është e Tij, që 
motrat dhe vëllezërit janë të Tij15”. 

Në një takim në Romë (më 15 tetor 1976) Nëna ia besoi atit 
Le Joly atë që i ndodhte në shpirt: “Janë disa çaste kur ndihem si 
guaskë e zbrazët, e zhveshur (e privuar) nga çdo përbërës brenda 
meje16”.  

Më 17 shkurt 1978 ajo i shkruan atit Van der Peet se, 
përkundër errësirës dhe vuajtjeve që përjetonte, ishte gjithnjë e 
Krishtit, madje ishte e gatshme të pranonte që Krishti të bënte 
me të çka të donte, ajo përsëri, edhe si e tillë, do të jetë e Tij:  

“Jam duke u kthyer në Kalkutë për ushtrime shpirtërore prej 
tetë ditësh, që fillojnë më 19 në mbrëmje, kështu do të kem 
mundësi që disa ditë t’i kaloj vetëm me Krishtin, pra ta ndaj 
gëzimin me Të. Jam në dispozicionin e tij. Mund të bëjë me mua 
atë që dëshiron, pa më pyetur fare. Dëshiroj të jem vetëm 
vogëlushja e tij nëse ai dëshiron, ndryshe do të jem e lumtur (që 
unë) të jem asgjë e Ai (të jetë) gjithçka17”.  

Disa muaj më vonë (më 22 shtator 1979) Nëna i shkroi prapë 
atit Va nder Peet: “Për sa i përket heshtjes dhe zbrazëtirës, ato 
janë aq të mëdha sa unë shikoj dhe nuk shoh, dëgjoj e nuk ndiej. 
Gjuha lëviz, po nuk flet. Jam e pafuqishme ose e rrezikshme. 
Dëshiroj të lutesh për mua derisa Ai t’i ketë duart e lira, e nëse Ai 
vendos të më bëjë copë e grimcë, çdo pjesë, edhe pse e vogël, do 
të jem vetëm e Tij18”.  

Në një letër të vitit 1985, dërguar jezuitit, Albert Huart-it, 
Nëna shkruan një gjë të qenësishme: çdo gjë që ajo bën për të 
tjerët i shkakton kënaqësi dhe përshkohet nga drita e Hyjit, 
ndërsa në brendinë e shpirtit të saj vazhdon errësira:  

                                                      
15 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 255. 
16 Franca Zambonini, Madre Teresa. La mistica degli ultimi, vep. e përm., f. 37. 
17 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 289. 
18 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 293. 

“Atë, e marr me mend se kur e hap gojën t’u flas motrave dhe 
njerëzve për Zotin dhe për veprën e tij, kjo u sjell atyre dritë, hare e 
guxim. Mirëpo, unë nuk ndjej asgjë. Brenda është krejtësisht errët 
dhe ndjej se jam e shkëputur krejtësisht nga Zoti19”. 

Çështja kryesore që ia shkaktoi errësirën dhe vuajtjen 
shpirtërore Nënës Tereze lidhet me dyshimin se Hyji e kishte 
harruar dhe për këtë arsye nuk e ndiente ngrohtësinë dhe dashu-
rinë e Tij si më parë. Ky dyshim mbështetet në përshtypjen se 
ndoshta nuk bënte mjaftueshëm për Hyjin, se, ndoshta, nuk vep-
ronte sa duhet sipas hirit të Tij, ashtu siç donte Ai.  

Meqenëse Nëna Tereze qysh në moshën e re kishte vendosur 
t’i dhuronte Hyjit krijues gjithçka të qenies së saj, prite që Ai t’i 
afrohej gjithnjë e më shumë dhe vijimisht në çdo veprim ta 
ndiente ngrohtësinë dhe dashurinë e Tij. Në vend që ta ndiente, 
ta përjetonte këtë, siç e përjetonte më parë, Nëna ndihet e vet-
muar, e braktisur dhe dyshimi ia brente zemrën dhe mendjen.  

Në Besëlidhjen e vjetër janë një varg shembujsh të errësirës 
dhe të vuajtjes shpirtërore, siç ngjet me Jereminë, Jobin, Davidin 
etj.20. Pa qëllim që të zgjatem rreth kësaj dukurie, po sjell vetëm 
një pjesë nga Psalmi 13 (12), ku pandërmjetësisht bëhet fjalë për 
errësirën dhe vuajtjen.  

Deri kur, o Zot, ti do të më harrosh? 
Deri kur fytyrën nga unë do ta fshehësh? 
Deri kur dhembjen në shpirt do ta mbaj: 
Me zemër të thyer do të jem ditë e natë?21  
Duke folur për “natën e errët të zjarrit të dashurisë” Shën 

Gjoni i Kryqit thekson se errësira është proces i pastrimit dhe i 
njëjtësimit me Hyjin:  

“Shpirti që përjeton këtë gjendje të pastrimit është i 
vetëdijshëm se e do Zotin. Është i gatshëm të japë jetën edhe 
njëmijë herë për të; megjithatë, jo vetëm nuk gjen në këtë një 
ngushëllim (prehje), po ngarkohet me një peshë edhe më të 
madhe. Ai (personi) e do shumë Zotin pa u marrë me asgjë tjetër 
pos me të, po ndjen aq shumë mjerim sa nuk mund të besojë se 

19 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 310. 
20 Rreth kësaj dukurie Shën Gjoni i Kryqit e shkroi veprën me titull “Nata e 
errët”. Shih më gjerësisht Giovanni della Croce, Notte oscura, vep. e përm., f. 138 
– 139.
21 Psalmet. Bashkësia e popullit të Zotit. Sipas përkthimit të Kristo-foridhit,
përshati në gjuhën e sotme Vehap Shita, Prishtinë 1978.

Zoti e do për arsye se s’ka motiv as nuk do të ketë që ta bëjë (ta 
dojë)...22”.  

Kjo gjendje, që në qenësi shërben për “njësimin hyjnor23”, 
ndodh për arsye se shpirti pastrohet duke u “përshkuar nga drita 
hyjnore”24, që “nuk i ndodh asnjërit në mënyrë të njëjtë25”. Pra, 
sipas Shën Gjonit të Kryqit, errësira, ndodh për ta ndriçuar dhe 
për ta ushqyer shpirtin me dritë hyjnore: 

“[...] kjo natë, nëse prodhon errësirë në shpirt, kjo ngjet 
vetëm për të ndriçuar atë (shpirtin); nëse e përulëson dhe e pri-
von nga çdo e mirë, e bën vetëm për ta ngritur; nëse e zhvesh nga 
çdo pasuri dhe marrëdhënie (ndërlidhje) njerëzore, e bën vetëm 
për ta përgatitur hyjnisht që t’i përjetojë dhe t’i shijojë gjërat 
mbinatyrore dhe natyrore në lirinë e përsosur të shpirtit26”. 

Mendoj se gjendja e tillë e shpirtit tek personat e tillë kon-
kretë ngjet, para së gjithash, për shkak të ballafaqimit të dy 
botëve: asaj konkrete dhe asaj hyjnore27. Në të vërtetë, në “natën 
e errët” (sipas Shën Gjonit të Kryqit) shpirti lirohet nga ndjenjë-
simi i zakonshëm dhe normal dhe “mbushet” me cilësi që deri në 
atë çast për personat përkatës kanë qenë të panjohura e të huaja. 
Duke u gjetur në gjendje të tillë të këmbimit, ndërrimit – dhuratë 
e hirit të Hyjit – shpirti vihet në dyshim të madh për shkak të 
frikës se e ka humbur Hyjin, ngrohtësinë dhe dashurinë e tij. 
Nëna Tereze (më 1962) pyete: “Pse Ai (Krishti) m’i jep të gjitha, 
pos vetvetes28”?  

Gjendja e këtillë shpirtërore, natyrisht, u ndodh njerëzve që i 
përkushtohen me gjithë shpirt dashurisë së Hyjit, që lutjen e 
kanë pjesë të qenësishme të jetës e të veprimit dhe synojnë që 
dashurinë hyjnore ta bartin e ta mbjellin në shpirtrat e njerëzve. 
Në të vërtetë, personat që lidhen ngushtë me Hyjin dhe me da-
shurinë e tij nuk janë krejtësisht të vetëdijshëm për këtë ndërrim 
shpirtëror dhe pikërisht ky ndërrim, shkakton dyshimin, që kur 
të analizohet në thellësi, është i zakonshëm.  

                                                      
22 San Giovanni della Croce, Opere (a cura di P. Ferdinando di S. Maria, OCD, 
Roma 2001, f. 352. Shih dhe Franca Zambonini, Madre Teresa. La mistica degli 
ultimi, vep. e përm., f. 29. 
23 Giovanni della Croce, Notte oscura, vep. e përm., f. 107. 
24 Giovanni della Croce, Notte oscura, vep. e përm., f. 128. 
25 Giovanni della Croce, Notte oscura, vep. e përm., f. 109. 
26 Franca Zambonini, Madre Teresa. La mistica degli ultimi, vep. e përm., f. 36. 
27 Giovanni della Croce, Notte oscura, vep. e përm., f. 131. 
28 Franca Zambonini, Madre Teresa. La mistica degli ultimi, vep. e përm., f. 33. 

Dukurinë e errësirës dhe vuajtjes shpirtërore e përjetoi dhe 
Shën Augusitini. Edhe pse ishte bindur se “E vetmja gjë, për të 
cilën unë nuk dyshoj në vetëdijen time, Jezu Krisht, është që të 
dua ty29”, theksonte se përkundër shtypjes që i bënte errësira dhe 
vuajtja e kishte ruajtur të gjallë dashurinë për Hyjin dhe dritën e 
tij: “O e vërtetë, dritë e shpirtit tim, ti mos lejo që të më flasë 
errësira ime! Si uji kam kulluar deri këtu poshtë dhe errësira më 
mbulon. Por edhe nga këtu, edhe nga këtu unë të kam dashur. 
Unë bridhja sa andej – këndej dhe u kujtova për ty. Dëgjova zërin 
tënd prapa kurrizit tim që më thërriste nga pas: mezi e dëgjova 
në zhurmën e madhe të diskutimeve pafund. Ja ku më ke tani 
duke u kthyer i përvëluar e i etur drejt burimit tënd. Askush të 
mos më zërë rrugën, unë dua të pi e të jetoj. Nuk dua të jem më 
unë jeta ime: kam jetuar keq me jetën time dhe për veten time 
kam qenë i vdekur; te ti rijetoj30”! 

Kjo gjë përligjet dhe nga Tereza e Krishtit fëmijë, e dashuruar 
në Zotin, e cila në ditarin e saj (lexo: në letrën shkruar eprores së 
saj) 31, shkruan midis të tjerash:  

“Nënë e dashur [...] të gjykosh për ndjenjat e mia në bazë të 
poezive të shkurtra që i përftova gjatë këtij viti, do t’ju duket një 
shpirt plot e përlot ngushëllim, për të cilin veli i besimit është të 
thuash i shqyer [...], mirëpo, nuk është më për mua një vel, po 
një mur që mbërrin deri në qiell dhe e pengon pamjen e kupës së 
qiellit me yje [...] Kur e vë në peshojë lumturinë e Qiellit, pronë e 
përhershme e Zotit, nuk provoj asnjë kënaqësi, për arsye se 
thjeshtë llogaris atë që duhet ta besoj. Është e vërtetë, herë mbas 
here një rreze e vogël e diellit e ndriçon errësirën time, atëherë, 
për një çast, pushon prova, po në vijim, kujtimi për atë rreze, në 
vend që të më shkaktojë gëzim, e bën errësirën time edhe më të 
madhe32”. 

Edhe ati Pio, që u shpall më vonë i shenjtë, e përjetoi duku-
rinë e errësirës dhe vuajtjes shpirtërore, që u shpreh përmes pesë 
plagëve në dy duart, në dy këmbët dhe në gjoks. Në tekstin e lut-

29 Shën Augustini, Rrëfimet. Gjurmët e shpëtimit në dramën e jetës, vep. e për., 
f. 239 – 240.
30 Shën Augustini, Rrëfimet, vep. e përmendur, f. 327.
31 Santa Teresa di Gesù Bambino. Storia di un’anima, vep. e përm., Shalom,
2000.
32 Santa Teresa di Gesù Bambino. Storia di un’anima, vep. e përm., f. 354 – 355.



REVISTË E PËRVITSHME KULTURORE-SHKENCORE  

 ~33~ 

jeve dhe të letrave të lëna në dorëshkrim33, që u botuan mbas 
vdekjes, theksohet errësira shpirtërore dhe dyshimi se mos Hyji e 
kishte braktisur dhe, si rrjedhojë e kësaj, vuante përtej masës. Në 
disa letra dërguar drejtuesve shpirtërorë ati Pio vë në dukje 
vuajtjen shpirtërore (dhe fizike nga plagët), siç thuhet në letrën e 
5 shtatorit të vitit 1918, nisur atit Benediktit (Benedetto): “Ndi-
hem i mbuluar nga një oqean i zjarrtë34”. Një muaj e gjysmë më 
vonë i bën të ditur për gjendjen tepër të rëndë shpirtërore dhe 
për mënyrën sesi kishte ndodhur me pesë plagët që i ishin shfa-
qur pa pritur e pakujtuar: “Çka t’ju them rreth asaj që më pyetni 
si ka ndodhur kryqëzimi im? Zoti im, çfarë rrëmuje dhe çfarë 
përulje (poshtërimi) provoj për atë që Ti ke treguar në këtë kri-
jesë tënde meskine35”. 

Në këtë rrjedhë përkimet e mendimeve të tij të thëna në 
tekstet e lutjeve dhe të letrave të lëna në dorëshkrim me mendi-
met e Nënës Tereze të shfaqura në letrat që u botuan në vëllimin 
e përmendur të atit Brian, janë të shumta e të mëdha, ndonjë-
herë thuajse të njëjta36. 

Edhe apostulli, Shën Pali, në disa raste e përmend vuajtjen 
dhe dhembjen që ndiente gjatë veprimit të tij në përhapjen e fesë 
së Krishtit: “Them të vërtetën në Krishtin – nuk rrej – dëshmitare 
kam ndërgjegjen time bashkë me Shpirtin e Shenjtë: ndiej në 
zemër një trishtim të madh dhe dhimbje të vazhdueshme” (Rom 
9, 1 – 2).  

Po përmend edhe të dhënën se Biri i njeriut dhe Biri i Hyjit, 
Jezu Krishti, aq sa shenjëzon shpëtimtarin për njeriun, aq edhe 
                                                      
33 Shih Padre Pio, Le mie preghiere. Paoline. Milano 2002 dhe San Giovanni della 
Croce, Opere (a cura di P. Ferdinando di S. Maria, OCD, Roma 2001. 
34 Saverio Gaeta, Andrea Tornelli, Padre Pio. L’ultimo sospetto. La verità sul frate 
delle stimmate”. Piemme, Casale Monferrato, 2008, f. 18. Shih edhe faqen 19. 
35 Saverio Gaeta, Andrea Tornelli, Padre Pio. L’ultimo sospetto, vep. përm., f. 19. 
36 Ati Pio shkruan: “Zoti im, kam humbur / dhe të kam humbur / a thua do të rig-
jej? / Ndoshta të kam humbur / për gjithmonë? / Më ke dënuar / të jetoj për 
amshim larg fytyrës sate”. Padre Pio, Le mie preghiere, vep. e përm., f. 41. 
“Ndjehem se po vdes, Zoti im! / e ju e shihni sesi shuhet kjo krijesë e dobët / që e 
tëra shkrihet për ju / ndërsa ju rrini indiferent / të ju thërras tiran, i ashpër? / 
Ahme! Ç’jam duke thënë!... / Më fal, o Zot, dashuria ime! / Jam jashtë vet-vetes / 
dhe nuk di se çfarë them. / Ju më keni bërë, / të padurim, / ju më keni pushtuar, / 
ju m’i keni djegur të gjitha të brendshmet (rropullitë) / ju më keni futur në bren-
dinë time / një lumë të zjarrtë”. Padre Pio, Le mie preghiere, vep. e përm., f. 42;  
Mendime të ngjashme ati Pio shprehu dhe në tekstet e lutjeve të tjera; shih 
faqet: 15, 21-26, 29, 36, 39,41–42, 48–52, 77-78, 85-86, 89, 96, 99, 104 të veprës së 
përmendur.  

vuajtësin (Mk 10, 45). Pra, Krishti është Zoti që vuan (Is 53), Zoti i 
vuajtjes, flijuesi i vërtetë37. Krishti lindi e jetoi në vuajtje, si 
njerëzit e tjerë38, pikërisht ashtu siç theksonte Goethe: “Syri s’do 
të duhet të shihte nëse s’do të kishte në vete natyrën e diellit” ose 
siç vë në dukje papa Benedikti XVI: “Çdo proces i njohjes në një 
farë mënyre përmban përherë një proces të asimilimit, një lloj 
njëjtësimi (unifikimi) midis atij që e njeh (një diçka) dhe asaj që 
njihet, gjë që ndryshon sipas nivelit ontologjik të subjektit që 
njeh dhe të objektit që njihet39”. 

Nëna Tereze ishte e vetëdijshme për errësirën dhe për 
vuajtjen shpirtërore që e përcollën nga viti 1937, mirëpo, po 
ashtu, ishte e vetëdijshme për besimin e thellë e të palëkundur 
për Hyjin, për dashurinë e Tij dhe për përmasën hyjnore që Hyji 
ia kishte dhuruar. Ajo e ndiente këtë cilësi në shpirtin e saj dhe 
në dashurinë që shprehte për njerëzit, sidomos për të varfrit nga 
më të varfrit; e vërente në veprimet që bënte, në mbërritjet, që 
për të, pa përjashtim, ishin vepër e dashurisë së Hyjit, të përmbu-
shura prej saj dhe prej motrave të saj. Pra, siç thekson me të 
drejtë ati Brian: “Vetëdija për provaninë hyjnore mjaft e qartë në 

                                                      
37 Shih Jozeph Ratzinger Benedetto XVI, Gesù di Nazaret. Edizione italiana a cu-
ra di Ingrid Stampa e Elio Guerriero. Rizzoli 2007, f. 381 – 390. 
38 Po sjell dy shembuj, që lidhen me Krishtin njeri.  
I pari ka të bëj me dhembjen shpirtërore të Krishtit, kur mbërrin me nxënësit e 
vet në kopshtin e Gjetsemanit. Nërsa u thotë atyre të luten:  
“Mori me vete Pjetrin dhe dy bijtë e Zebedeut. Atëherë filloi të trishtohej e të 
ngushtohej. E u tha: 
‘Shpirtin ma kaploj një trishtim që çon në vdekje. Qëndroni këtu dhe rrini zgjuar 
me mua!’ 
Pastaj u largua pakëz, ra me fytyrë për dhé e lutej: ‘Ati im, nëse është e mundur, 
largoje prej meje këtë kelk mundimesh! Megjithatë, le të bëhet, jo si dua unë, por 
si do ti’[...] 
Prapë shkoi të dytën herë e u lut: 
‘Ati im! Nëse s’mund të kalojë ky kelk mundimesh pa u pirë prej teje, u bëftë 
vullnesa jote!” (Mt 26, 37 – 42). 
Rasti i dytë lidhet me fjalët e Jezu Krishtit në kryq, kur i drejtohet Atit krijues: 
“Eli, Eli! Lema sabakthani? Hyji im, Hyji im! Pse hoqe dorë prej meje” (Mt 27, 
28). 
39 Jozeph Ratzinger Benedetto XVI, Gesùdi Nazaret, vep. e përm., f. 389 – 390.  
Nëse këtë dukuri e vështrojmë në rrafshin e besimit në Hyjin dhe të njohjes së 
tij, atëherë më duket me vend mendimi i papës Benedetit XVI: “Njohja e vërtetë 
e Zotit nënkupton njëjtësimin me Zotin, përkatësisht njësimin ontologjik me 
Zotin”. J. Ratzinger Benedetto XVI, Gesùdi Nazaret, vep. e përm., f. 390 dhe 
“Mirësia mund të vijë vetëm nga Ai, i cili edhe vetë është mirësia, e mira”. Po 
aty, f. 56. 

veprim dhe në jetën shpirtërore të Nënës ishte një mbështetje e 
madhe në çastet më të vështira të saj40”. 

Vendimi se për gjithë jetën do të jetë e Hyjit, pa kushte dhe 
pa kërkuar asnjë shpërblim për veten e saj, “t’i dhurojë Hyjit 
gjithçka që Ai do t’i kërkonte41” e njësuan Nënën Tereze me 
dashurinë dhe me dritën e Tij. Kjo miqësi “e bazuar në besimin 
dhe në dashurinë e madhe për Krishtin42” dëshmohet kur Nëna ia 
rrëfeu mëkatet Birit të Hyjit dhe Ai ia fshin ato, siç del në një 
letër nisur atit Van der Peet:  

“[...] ia kam thënë të gjitha mëkatet e mia, e Krishti m’i ka 
marrë të gjitha mëkatet. Mbas rrëfimit e kam ndjerë zemrën time 
duke kënduar. Faleminderit Jezus, që m’i mori mëkatet e mia. 
Thjesht, Ai i fshiri ato43”. 

Vuajtjen dhe errësirën shpirtërore Nëna Tereze i përballoi 
me dashuri hyjnore dhe me gëzim, për arsye se, siç i shkruan ajo 
atit Van Exemit “Lutuni që unë të kem dritë të shoh dhe (të kem) 
forcë të lirohem nga çdo gjurmë e ‘Unit’ tim në (çdo) veprim. 
Duhet të zhdukem krejtësisht nëse dua që Zoti t’i ketë të 
gjitha44”. 

S’ka dyshim se errësira në shpirtin e Nënës Tereze është 
rrjedhojë e veprimit të Hyjit dhe e shndërrimit të saj, siç thoshin 
motrat, në “urë midis njerëzve dhe Zotit, (që) t’u sjellë atyre 
mëshirën e Zotit dhe t’i drejtojë tek Zoti45”.  

Nëna i përjetoi dhe i kuptoi vuajtjen dhe errësirën, siç thuhet 
në Psalmin 139: “As errësira për ty e errët s’do të jetë”. Ajo ishte e 
bindur në faktin se “Nëse një herë e kemi Zotin brenda nesh (i 
thotë gazetarit Desmond Doig, redaktor i “Calcutta Statesman” – 
v. ime), do ta kemi për gjithë jetën [...] Mirëpo, jam e bindur se 
është Ai, nuk jam unë. Është puna e tij, jo e imja. Pa të nuk mund 
të bëj asgjë. Edhe Zoti nuk mund të bëjë asgjë për atë që është 
plot me vetveten. Është e nevojshme të mos kesh brenda asgjë, 
                                                      
40 Madre Teresa, Sii la Mia luce. Gli scritti più intimi della “Santa di Cal-cutta”, 
vep. e përm., f. 260. 
41 Franca Zambonini, Madre Teresa. La mistica degli ultimi, vep. e përm., f. 20. 
42 Vaticano – Il postulatore della causa di beatificazione di Madre Teresa. Padre 
Brian parla all’agenzia Fides. Cituar sipas http: /www. Fides.org/it/news. 
43 Padre Klodie – Madre Teresa. CremonaOnLine – Il portale della Carità. Përm., 
sipas http: /www.crol.cremona.it. 
44 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 121. 
45 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 278. 

për të lërë (mundësinë) që ai të bëjë atë që dëshiron. Është gjëja 
më e bukur që i përket Zotit, dije: është i gjithëpushtetshëm, 
megjithatë nuk e detyron askënd me forcë46”.  

Ky qëndrim i Nënës përligjet dhe nga një letër dërguar atit 
Neuner, ku dalin në dritë dy gjëra të qenësishme: Nëna Tereze 
është e vetëdijshme se errësira shpirtërore është vepër e Zotit 
dhe se ajo është e lumtur që s’ka asgjë; se është një hiç dhe Hyji 
është gjithçka:  

“[...] i kemi marrë trembëdhjetë postulate të reja janarin e ka-
luar dhe tashmë të gjitha të mbushura me gëzim që të vuajnë për 
të varfrit e Zotit. Do ta kemi një grup të mirë në muajin maj që do 
t’i pëlqejë Zotit. E unë vetëm vështroj dhe mrekullohem. Asgjë nuk 
më hyn brenda. Gjatë këtyre ditëve kam kuptuar një gjë. Fakti se 
Zoti dëshiron që unë të jem pa gëzimin e thesareve të jetës 
shpirtërore, jam duke dhënë gjithçka nga zemra dhe shpirti për t’u 
ndihmuar motrave të mia që të jenë në lartësinë e detyrës. I shoh të 
rriten në shenjtëri prej ditës në ditë, të rriten në dashurinë e Zotit, 
e kjo më bën të lumtur. Për sa më përket mua, unë kam vetëm 
gëzimin që s’kam asgjë, as dhe realitetin e pranisë së Hyjit. Asnjë 
lutje, asnjë dashuri, asnjë besim. Asgjë tjetër pos dhembjes së vi-
jueshme të dëshirës së zjarrtë për Hyjin47”.  

Nëna ishte njeri – vdekatare, mirëpo, me përmasën hyjnore 
të dhuruar nga Hyji, asaj i dukej se nuk e përjetonte dashurinë 
dhe përkrahjen e Tij si dikur për arsye se Atë e kishte brenda, 
pjesë të qenies së vet; edhe ajo vetë ishte bërë dritë e Hyjit, vep-
ronte e drejtuar dhe e mbështetur nga ajo dritë48. Pra, duke i 
dhënë Hyji cilësitë hyjnore një krijese të vet, një njeriu, siç ndo-
dhi me Nënën Tereze, ajo nuk mund t’i kishte ndijimet e njëjta e 
të ndjehej shpirtërisht si më parë. Mendoj se këtu qëndron një 
nga çështjet kryesore që shkaktoi dyshimin, lëkundjen, frikën te 
Nëna Tereze se Hyji e kishte braktisur. Në Ungjillin e Gjonit (3, 
6) thuhet: “Çka lind prej mishit, mish është, çka lind prej shpirtit, 
shpirt është”. Nëna Tereze jetoi dhe veproi me këto dy cilësi. 

Errësira – vuajtja shpirtërore e Nënës, pra, nuk ishte dëshmi 
e shuarjes ose e mosbesimit të saj në Hyjin, përkundrazi ishte 
                                                      
46 Franca Zambonini, Madre Teresa. La mistica degli ultimi, vep. e përm., f. 26. 
47 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 234. 
48 Kjo të përkujton Të Bukurën e Dheut në përrallën tonë, e cila kur e kërkon 
djaloshin e fshehur në mollën që e kishte në grusht, nuk e sheh, prandaj e 
humb kushtin. 

dëshmi e dashurisë, e besimit dhe e njësimit të madh me Të. Kjo 
dëshmohet nga vetë fjalët e saj: “Vetëm në dëgjimin e Hyjit, që 
na flet nga thellësia jonë dhe në lutje, e gjejmë vullnetin dhe 
vendosjen (përcaktimin) që të dalim nga tundimet e mëdyshjeve 
tona49”. 

Duket e pabesueshme, po pikërisht dyshimi dhe frika se mos 
e kishte braktisur Hyji, e bënë besimin e Nënës Tereze më 
thellësor e më të patundur. Fjalët e Nënës që lutja i dukej e 
ftohtë, se Zoti nuk e donte më, ndërlidhet me faktin se, siç u tha 
më lart, në qenien e saj bashkëjetonin dhe përplotësoheshin 
cilësi të dy botëve: asaj konkrete (tokësore) dhe asaj hyjnore 
(qiellore), prandaj “Nëna Tereze e dinte se errësira e saj ishte 
çmimi që duhej ta paguante për të ndezur ‘zjarrin e dashurisë’50”. 

Duhet theksuar se Hyji nuk i jep një krijese përmasën 
hyjnore për lumturinë vetjake (të vetë krijesës, të shenjtit), por 
për të tjerët, për të bartur dashurinë hyjnore tek të tjerët. Këtu 
qëndron dhe në këtë ngjizet një nga qenësitë kryesore të besimit, 
të veprimit, të errësirës dhe të vuajtjes shpirtërore të Nënës 
Tereze: vegla e Hyjit (në këtë rast Nëna Tereze) shndërrohet në 
hir të Hyjit dhe nuk e ndien kënaqësinë vetjake të njeriut të 
zakonshëm, por jeton dhe vuan për të tjerët, për t’u ofruar të 
tjerëve kënaqësi. Shenjtërit s’kanë kënaqësi vetjake për arsye se 
kënaqësia e të tjerëve bëhet dhe është kënaqësia e tyre. Pra, Hyji 
nuk i ndrit njerëzit me dritë për shkak të atyre vetë, por për ta 
kumtuar e për ta përhapur atë midis njerëzve, që t’i bëjë edhe ata 
me veti të hyjnueshme.  

Krijesat njerëzore – shenjtërit u japin shembullin njerëzve të 
tjerë për t’u dashur mes tyre me dashurinë e Hyjit. Shenjtërim a 
nuk domethënë harrimi i vetvetes, braktisja e vetvetes për t’u 
ofruar të tjerëve dashurinë vetjake dhe dashurinë e Hyjit; për t’u 
flijuar në mënyrë që të tjerët ta ndjejnë e ta përjetojnë konkre-
tisht dashurinë dhe ngrohtësinë hyjnore, ta përjetojnë jetën në 
qenësinë e saj dhe t’i përballojnë vështirësitë sa më lehtë, por dhe 
të sigurojnë jetën e amshuar të shpirtit. Pikërisht për këtë arsye, 
shenjtërit, siç ndodhi me Nënën Tereze, kanë si detyrë kryesore 
t’u ofrojnë njerëzve dritën hyjnore dhe t’ua hapin shtigjet e 

                                                      
49 Madre Teresa, La mia regola, vep. e përm., f. 26. 
50 Mendim i atit Brian, Shih Madre Teresa, Sii la Mia luce. Gli scritti più intimi 
della “Santa di Calcutta”, vep. e përm., f. 254. 

mirësisë e të përvuajtërisë në jetë, jo të jetojnë për kënaqësinë e 
tyre (vetjake).  

Errësira dhe vuajtja shpirtërore e nxiti Nënën të flijohet edhe 
më shumë për të tjerët, të bëhet burim drite e frymëzimi për ta51. 
Në letrën dërguar Van Exemit, Nëna shkroi: “Dua të jem një e 
shenjtë (shenjtëreshë) sipas Zemrës së Tij të mëshirshme e të 
përvuajtur, për këtë arsye do të përpiqem të bëj atë që është më e 
mira brenda këtyre dy virtyteve të Jezusit52”, ndërsa atit Picachy i 
shkroi: “Dua të bëhem një e shenjtë sipas Zemrës së Jezusit: e 
mëshirshme dhe e përvuajtur. Kjo është e vetmja gjë që, 
njëmend, në këtë çast është e rëndësishme për mua53”. Besimi i 
Nënës në Birin e Hyjit ishte i pamëdyshtë: “Jezus në zemrën 
time, unë besoj në dashurinë tënde të njomë për mua. Unë të 
dua54” dhe “Më bëj të provoj atë që Ti ke provuar. Më bëj të ndaj 
me Ty dhimbjen Tënde55”. 

Nëna Tereze thoshte se gëzimi i saj ta dashuronte Birin e 
Hyjit, Krishtin, rridhte nga gëzimi të merrte pjesë në vuajtjet e 
tij: “Unë e shuaj etjen Tënde me dashurinë time dhe me vuajtjen 
e zemrës sime56”.  

Arsyen për këtë qëndrim Nëna e thotë në letrën e 15 dhjetorit 
të vitit 1980 dërguar atit Neuner: “Gjatë këtij viti kam pasur 
shumë raste (mundësi) të shuaj etjen e Jezusit me dashuri dhe 
me shpirt. Ishte një vit plot e përplot me dashuri për Krishtin. 
Nuk e di se cila etje ishte më e madhe: e Tij (për mua) ose e imja 
për Të57”. 

Bashkëpjesëmarrja shpirtërore e Nënës Tereze në vuajtjet e 
Krishtit përmbushej duke marrë pjesë në vuajtjet e njerëzve, si-

                                                      
51 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 311. 
52 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 178. 
53 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 193. 
54 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 300. 
55 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 249. 
56 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 325. 
57 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 302. 

domos në vuajtjet e të varfërve nga më të varfrit, tek të cilët e 
shihte Atë të kryqëzuar:  

“Ju lutem (i shkruan Nëna Tereze kryeipeshkvit të Kalkutës, 
Périer) kërkoni nga Maria të ma japë zemrën e Saj në mënyrë që 
unë të mundem më me lehtësi ta përmbush dëshirën e Tij në 
mua. Dua t’i buzëqesh edhe Jezusit dhe kështu t’ia fsheh edhe 
Atij, nëse do të ishte e mundur, dhembjen dhe errësirën e shpir-
tit tim58”.  

Meqenëse Nëna Tereze i vuante vuajtjet e Krishtit në shpir-
tin e saj dhe këto vuajtje i “shëronte” me veprimin - flijimin për 
të varfrit, për të braktisurit, për të gërbulurit, ajo i bëri errësirën 
dhe vuajtjet shpirtërore pjesë të jetës e të veprimit.  

Është rasti i rrallë në historinë e krishterimit që një vdekatar 
(e) i përfill dhe i do errësirën dhe vuajtjet shpirtërore për një 
kohë aq të gjatë. Pse ndodhi kështu me Nënën Tereze nuk është 
vështirë të sqarohet: ajo i qe përbetuar Zotit se do të përfillte e do 
të pranonte çdo kërkesë dhe çdo veprim të Tij, prandaj në çastin 
kur u bind se errësira dhe vuajtja ishin vepër e Hyjit, fillon t’i 
dojë dhe t’i çmojë. Këtë e thotë qartas në letrën e prillit të vitit 
1961 dërguar atit Neuner: 

“Për herë të parë në këto njëmbëdhjetë vite ia kam dalë ta dua 
errësirën për arsye se (meqenëse) tash besoj se ajo është një pjesë, 
një pjesë krejt e vogël e errësirës dhe e vuajtjes së Krishtit në Tokë. 
Ai më ka mësuar ta pranoj si ‘pjesë shpirtërore të veprës së Tij’. 
Njëmend sot kam ndjerë një gëzim të thellë që Krishti nuk do ta 
përjetojë më agoninë e Tij, dëshiron ta përmbushë (realizojë) 
nëpërmjet meje59”.  

Kjo është dëshmi e jashtëzakonshme dhe formë e rrallë e 
martirizimit, përligjur nëpërmjet vuajtjeve personale, në vetë-
vuajtje60. 

Se gjithë ajo që ndodhte në shpirtin e Nënës Tereze ishte 
vepër e Hyjit, dëshmohet dhe nga ky vlerësim i atit Brian:  

“Pa errësirën e saj të brendshme, pa e njohur dëshirën e tillë 
të dashurisë dhe dhimbjen që nuk është e dashur (nga Zoti) dhe 

                                                      
58 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 178. 
59 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 221. 
60 Shih letrën e Nënës Terze dërguar atit Van Exemit e dt. 28 tetorit 1947. Shih 
Madre Teresa, Sii la Mia luce. Gli scritti più intimi della “Santa di Calcutta”, vep. 
e përm., f. 102 – 103. 

pa identifikimin e jashtëzakonshëm me të varfrit, Nëna Tereze 
nuk do ta kishte fituar besimin dhe zemrat e tyre me atë 
thellësi61” dhe “Vuajtja e Nënës Tereze kishte mbërritur në fazën 
më intime: të marrëdhënies me Zotin. Dhe në gjakimin (zellin) e 
saj për shpëtimin e të tjerëve, e përqafoi në masën e plotë këtë 
vuajtje në mënyrë që, të varfrit që i donte, mund ta provonin në 
mënyrën e plotë dashurinë e Zotit. Si rrjedhojë e kësaj, errësira e 
saj u bë bekimi i saj më i madh: ‘sekreti i saj më i thellë’ në reali-
tet ishte dhuntia e saj më e madhe62”. 

Me përvojën dhe me veprimin e vet Nëna Tereze e pasuroi 
dhe i dha një përmasë sa të thellë aq të ndërliqshme konceptit të 
errësirës dhe vuajtjeve shpirtërore në traditën e krishterë. Së 
këndejmi, shqyrtimi i kësaj dukurie nuk mund të ketë asnjëherë 
fund për arsye se sa herë që gërmohet nëpër tekstet e lutjeve të 
saj, të letrave e të mendimeve të thëna në raste të ndryshme, do 
të zbulohen gjëra të veçanta e të qenësishme, që lidhen me botën 
konkrete të njeriut dhe me botën hyjnore, të cilat tek Nëna ishin 
të pandara. 

61 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 40. 
62 Madre Teresa, Sii la Mia luce. Gli scritti più intimi della “Santa di Calcutta”, 
vep. e përm., f. 140. 

TË MOS KESH FRIKË NGA DËSHTIMI, 
DON TË THOTË TË SHMANGNI 

ZHGËNJIMIN  

Jemi me fat që jetojmë në epokën e Nënës Tereze, sepse ajo 
nuk e shikoi botën nga prizmi i egoizmave dhe shpirtngushtësive. 
Destinacioni që duam të arrijmë është e përbashkëta e virtyteve që 
kanë kombet për të luftuar të keqen në mesin e vet dhe për të sakri-
fikuar nganjëherë lakminë personale për të mirën e përgjithshme.  

 
Shkruan Prof. dr. Skender ASANI 
 
Në hirin e betejave identitare, gjithmonë mbesin thëngjij të 

pashuar. Kështu ndodhi edhe me bredhin e shkatërruar të Nënës 
Terezë, e cila atëherë kur e kishte mbjellur me dorë të vetë, gjatë 
vizitës së saj të fundit në Shkup, në vitin 1980, as që i kishte 
shkuar ndër mend se kjo trashëgimi e saj do të përfundojë në 
ndonjë kontejner të Bashkisë së Qytetit të Shkupit. Por, nga 
bredhi i shkatërruar kishin mbetur boçat me fara, të cilat do të 
rilindin si feniksi. 

Në mitologjinë e lashtë, simbolika e zogut madhështor Fe-
niks, që lidhet më së shpeshti me Diellin, vdes dhe ringjallet 
nëpër kultura të ndryshme, dhe gjatë gjithë kohës. Legjenda e 
lashtë, përshkruan pamjen e një zogu magjik të ndritshëm dhe 
vezullues, që jeton qindra vjet para se të vdesë, duke shpërthyer 
në flakë. Pastaj rilind nga hiri, për të nisur një jetë të re dhe të 
gjatë. Kaq e fuqishme është kjo simbolikë, sa që është një motiv 
dhe imazh, që sot përdoret shpesh në kulturën dhe folklorin po-
pullor. Feniksi legjendar është një zog i madh, shumë i ngjashëm 
me një shqiponjë që fluturon pa ndërprerë dhe monitoron 
hapësirën. 

Një ditë atij do t’i kapë syri edhe një park të dendur në Ti-
ranë, por edhe në Prishtinë e Shkup, sepse edhe historia e një 
pylli ka filluar nga një dru i vetëm. Kështu do të ndodhë edhe me 
një park që do të lind mu në zemër të Tiranës. 

Ditë më parë nga Shkupi në Tiranë udhëtuan 25 boça nga 
bredhi i shkatërruar i Nënës Tereze. Me këtë rast drejtoresha e 
Agjensisë Kombëtare të Parqeve dhe Rekreacionit të Shqipërisë, 
Erinda Fino, shprehu faleminderimin e saj të sinqertë për këtë 
nismë fisnike që pritet të finalizohet më 18 tetor, ditën e Lumtu-
rimit të Nënës Tereze. Bëhet fjalë për mbjelljen e 25 fidaneve nga 
farat që mbetën nga bredhi i shkatërruar i Nënës Terezë në 
Shkup. 

Ngjashëm, do të veprohet edhe në Prishtinë, ku gjithashtu 
do të mbillen 25 bredha, në shenjë të ripërtërirjes së trashëgimisë 
së Nënës Tereze. 

Jo vetëm si simbolikë që lidhet me 25 vjetorin e vdekjes së 
Nënës Terezë, por edhe si ide që përtërinë trashëgiminë e nobe-
listes shqiptare përmes një parku që do të lind mu në zemër të 
Tiranës, ky aksion i përbashkët i ITSHKSH dhe AKPR do të 
shënojë fillimin e një bashkëpunimi brendakombëtar për të 
përtëri farat e trashëgimisë kulturore e shpirtërore të shqiptarëve 
në Ballkan. 

Thellimi i bashkëpunimit me Tiranën po zhvillohet në prag 
të mbajtjes së manifestimit tradicional kulturor e shkencor “Drita 
e Gonxhes” që mbahet nga 26 gushtë-5 shtator, me ç’rast edhe 
Agjensia Kombëtare e Parqeve dhe Rekreacionit e Shqipërisë do 
të përfshihet në aktivitetet e përbashkëta të këtij manifestimi. 

Ky bashkëpunim po ndodhë edhe në një kontekst të vo-
litshëm evropian në të cilin po përfshihen vendet tona, sidomos 
pas marrjes së datave për fillim të negociatave me BE-në. Duke e 
kthyer këtë kontekst në favor të urave bahkëpunuese që do të 
ngrihen, ITSHKSH dhe intitucionet partnere do të shpiejnë 
përpara axhendat dhe projektet që pritet të realizohen në të 
ardhmen. 

Feniksi i rilindur ndjek misionin e Nënës Tereze e cila na 
mëson që pas çdo fatkeqësie të dalim më të fortë, pas çdo 
dëshpërimi të bëhemi më të motivuar. Edhe bota shqiptare, e 
ndodhur në rubikonin e dridhjeve tektonike gjeopolitike, po 
mundohet të ruaj statusin e kombit përparimtar, me vlera peren-
dimore që integrimin e brendshëm kulturor e shpirtëror po e bën 
duke përtëri farat e trashëgimisë kulturore e shpirtërore të shqip-
tarëve në Ballkan. 

Aksioni për të mbjellur 25 fidane nga farat e bredhit të 
shkatërruar të Nënës Tereze në Shkup, përmbledhë në vete fu-
qinë e simbolikës së një Feniksi i cili përfaqëson idenë se fundi 

është vetëm fillimi. Ashtu si ky mit i fuqishëm që do të rilindë pa 
pushim në legjendën dhe imagjinatën njerëzore, edhe bredhat e 
Nënës Tereze do të injektojnë në zemrat e njerëzve dashurinë 
dhe paqen. Sepse më mirë se në një park të mbjellë nga farat e 
bredhit të shkatërruar të Nënë Tereze, askund tjetër nuk do të 
ketë freski për të gjithë ata që kanë nevojë të qetësojnë shpirtin 
dhe mendjen pas një dite të lodhhme e të zhurmshme. 

Të mos kesh frikë nga dështimi, don të thotë të shmangni 
zhgënjimin. Kjo është përafërsisht filozofia jetësore e Nënës Te-
reze, të cilën po mundohemi ta shndërrojmë në aksiomë veprimi 
, kurse kauzat tona civilizuese të mundohemi t’i bëjmë sa më 
gjithpërfshirëse, pa konturat e ndarjeve etnike, gjuhësor, religji-
oze… 

Sikur një diell që ngroh gjithë njerëzit, ashtu është edhe fu-
qia e ideve fisnike, të cilat hapin rrugë e shtigje edhe aty ku 
mendja e njeriut nganjëherë dorëzohet para misterit që sjell e 
panjohura. Por, kur para vetes ke një shtegtare si Nënë Tereza, 
atëherë çdo situatë e komplikuar shndërrohet në një udhë të çe-
lur që të shpie në destinaconin e dëshiruar. 

Jemi me fat që jetojmë në epokën e Nënës Tereze, sepe ajo 
nuk e shikoi botën nga prizmi i egoizmave dhe shpirtngush-
tësive. 

Destinacioni që duam të arrijmë është e përbashkëta e virty-
teve që kanë kombet për të luftuar të keqen në mesin e vet dhe 
për të sakrifikuar nganjëherë lakiminë personale për të mirën e 
përgjithshme. 

Shkup, 20 qershor 2022 

“NJË UDHËTIM NË KOHË” ME GAZETAT 
ZVICERANE PËR NËNËN TEREZE 

Lexuesi pasi ta ketë bërë 
këtë “udhëtim në kohë”, do ta ketë 
të qartë se shtypi zviceran ka 
shërbyer si një regjistrues besnik i 
rrugëtimit jetësor të Nënës Tereze, 
kurse autori Zef Noka ia ka dalë të 
përzgjedh shkrimet sipas një me-
todologjie të larmishme zhanrore, 
duke filluar nga lajmi, kronika, re-
portazhi e deri te komenti e inter-
vistat e shumta. 

Shkruan Emin AZEMI 

Nëna Tereze , para se të njihej nga vet shqiptarët, ajo u njoh 
e u nderua nga të tjerët. Në Shqipërinë komuniste ajo ishte një 
“mollë e ndaluar”, kurse në Jugosllavinë titiste, Nëna Tereze traj-
tohej si një jugosllave me “origjinë shqiptare”. 

Të ndodhur në mes të këtyre dy ekstremeve, shqiptarët endej 
dhe këndej Drinit, kishin perceptime të ndryshme mbi Nënën 
Tereze dhe për rrjedhojë kjo u manifestua edhe në vitet pasuese, 
kur figura e saj, dikund –dikund lartësohej , dikund –dikund mo-
hohej fare. 

Ky lavjerrës që lëvizte në mendësinë publike të shqiptarëve 
nuk kishte arritur të formojë një perceptim të qartë e objektiv 
mbi këtë figurë emblematike që shkonte përtej kufinjve kohor e 
hapësinor. 

Nevoja për ta njohur më mirë dhe për të komunkuar me 
gjithë ata që Nënën Tereze e trajtuan si personazh kronikash e 
intervistash gazetareske, u shoqërua nga nj shtytje e brendshme 
e disa intelektualëve shqiptarë në diasporë të cilët vendosën ura 

komunkimi në mes të mediave të huaja dhe publikut shqiptar. 
Në këtë dipotri duhet shikuar edhe librin “Raportimet e gazetave 
zvicerane për Nënë Terezën” (një udhëtim nëpër kohë) e autorit 
Zef Noka, i cili pas një hulumtimi disa vjeçar dhe duke qenë një 
gjurmuse i pasionuar i arkivave zvicerane (bashkë me Albert Ra-
majn), ka arritur që për lexuesin shqiptar të sjell një kronologji 
autentike të shtypit të shkruar zvivceran mbi një gamë të gjerë 
aktivitetesh në Nënës Tereze në Zvicër dhe jashtë saj. 

Autori, i udhëhequr nga një pedantëri admiruese ka bërë “një 
udhëtim në kohë”, duke shfletuar gazetat zvicerane, ku Nëna Te-
reze paraqitet me të gjitha nuansat e angazhimit dhe dinamikës, 
si një protagoniste aktive e ngjarjeve e udhëtimeve dhe si një fi-
gurë influente që krijonte aty për aty situata që ndikonin 
drejpërdrejt në jetën e njerëzve. 

Lexuesi pasi ta ketë bërë këtë “udhëtim në kohë”, do ta ketë 
të qartë se shtypi zviceran ka shërbyer si një regjistrues besnik i 
rrugëtimit jetësor të Nënës Tereze, kurse autori ia ka dalë të 
përzgjedh shkrimet sipas një metodologjie të larmishme zha-
nrore, duke filluar nga lajmi, kronika, reportazhi e deri te ko-
menti e intervistat e shumta. 

Gazetat që raportonin kishin në fokus një ngjarje konkrete 
që ndërlidhej me aktivitetet e Nënës Tereze, siomdos me vizitat e 
saj në Zvicër ku shquhej shpejtësia dhe saktësia e raportimit, siç 
mund ta vërejmë këtë në gazetat Luzerner Tagblatt, Vaterland, 
Entlebucher Anzeiger, Neusten Luzerner Nachrichten etj. 
Perpceptimi i figurës së Nënës Tereze nga publiku shqiptar dhe 
ai i huaj pati kontrastet dhe specifikat e veta. Ky kontrast më së 
miri shprehet që në hyrje të librit, ku jepen dy skena krejt të 
ndryshme që kanë protagonist të përbashkët Nënën Tereze. 

Skena e parë fillon me një përshkrim të një kohe kur 
Shqipëria ende nuk ishte liruar nga prangat e sistemit totalitar, e 
që ndikonte drejtpëdrejt në mënyrën e qasjes ndaj N. Tereze. 
“Është shtator i vitit 1989, regjimi komunist ende sundonte 
Shqipërinë. Gazetari zviceran Hermann Schlapp udhëton drejt 
Shqipërisë. Ai i shkruan dhe boton përshtypjet e tij në Neue Zür-
cher Nachrichten me titullin: Shqipëria: Sekreti i harruar në Ball-
kan. Schlapp raportoi në atë kohë, ndër të tjera: “Një shaka në 
histori është sigurisht fakti që “shteti i parë ateist në botë” nxori 
një murgeshë katolike si laureate të Çmimit Nobel për Paqe: 
Nënë Tereza e Kalkutës është shqiptare. Doja të dija se çfarë 
mendojnë njerëzit për të. “Njerëzit nuk e kanë idenë për këtë. 

Mediat tona nuk raportojnë për këtë”. “Dhe ju,” këmbëngula unë, 
“a nuk keni dëgjuar kurrë për të?” – “Oh po, po, thjesht dëgjoj 
“Deutsche Welle” (kanalin me valë të shkurtra të Republikës Fe-
derale) dhe shikoj televizion italian ”, është ky fillimi i librit të ci-
li autori e ndërlidh me një skenë tjetër, por me kohë dhe një ko-
notacion krejt tjetër: 

“Një ekspozitë për Nënë Terezën hapet më 24 shtator 2016 në 
dhomat e Arkivit Shtetëror në Lucern. Këtu ekspozohen doku-
mente të ndryshme trashëguara arkivit nga Eugen Vogt që janë 
gjetur në Arkivin Shtetëror të Lucernit… Këto dokumente tre-
gojnë se Organizata Zviceriane e Ndihmës për Nënë Terezën, me 
qendër në Lucern, mblodhi 45 milionë franga donacione nga viti 
1964 deri në vitin 1992.” 

Autori e fillon kështu librin e tij, me idenë se shtypi zviceran 
kishte qenë mjaft aktiv në mbulimin e ngjarjeve që kishin të 
bënin me Nënë Tereze, madje edhe në rrethana e kontekste krejt 
të ndryshme dhe jo gjithmonë të favorshme për punën e gaze-
tarëve. Por, me këtë autori fakton gjendjen kontrastive sociale, 
politike e mediatike në Shqipëri e Zvicër për sa i përket trajtimit 
të figurës së Nënës Tereze. 

I konceptuar si një arkiv tematik e përmbajtësor ku, siç thotë 
autori, “lexuesi të mund të lexojë sekuencat e ngjarjeve dhe ra-
porteve apo lajmeve për Nënë Terezën në mënyrë kronologjike 
deri në vdekjen e saj”, por edhe si një kuti ku ruhet memorja për 
një kronikë të gjatë kohe, ky libër hedh dritë mbi një mori fak-
tesh të panjohura për jetën dhe veprën e Nënës Tereze, e që 
ndërlidhen edhe me vet natyrën hulumtuese të problematikave 
që ngre ky libër. 

Libri i “Raportimet e gazetave zvicerane për Nënë Terezën” 
(një udhëtim nëpër kohë) i autorit Zef Noka, është i ndërtuar si 
strukturë mbi një material të bollshëm arkivor, ku jepen hollësi 
nga më të ndryshmet që e bëjnë të ndërlidhur figurën e Nënës 
Tereze me Zvicrën dhe me tema të shumta globale, ku ajo ose 
ishte protagonist kryesor, ose luante rolin e një katalizatori 
shpirtëror a social. 

I ndarë në kapituj, me qasje e pikvështrime që zgjojnë ku-
rreshtjen e lexuesit, libri fut në dioptrinë e vëzhgimit disa nga 
momentet më interesante nga fushëveprimi i Nënës Tereze, 
përmes qartësimit se si u bë i njohur angazhimi i Nënë Terezës 
në Zvicër, që autoi e shkoqit përmes shkrimeve që ka shkëputur 

nga shtypi zviceran, i cili filloi të raportojë atëherë kur misionit 
të saj të shenjtë iu bashkangjitën edhe dy zviceran. 

“Një familje zvicerane që jetonte në Bombei në atë kohë i 
fton dy zviceranët, etërit jezuitë Volken dhe Vogt dhe Nënë Te-
rezën për drekë. Eugen Volg ndikohet aq shumë nga ky takim 
saqë pas kthimit të tij në Zvicër do bëhet një forcë shtytëse e 
punës së Nënë Terezës. Vogt dhe shoqata “Organizata Zvicerane 
e Ndihmës për Nënë Terezën” bëjnë shumë për të ndihmuar që 
Nënë Tereza dhe puna e saj jo vetëm të mbështeten, por edhe t’i 
bëjnë të njohura”. 

E përditshmja zvicerane die Tat, e datës 8 janar 1969, rapor-
tonte se nën një urë të Shakti Nagar gjendet një fëmijë një 
muajsh dhe dërgohet te murgeshat e Urdhrit të “Misionareve të 
Dashurisë”, e cila pastaj adoptohet nga një grua zvicerane. 
Rreth 5 vjet më vonë, në vitin 1974, Nënë Tereza viziton Zvicrën. 
Më 25 gusht të po këtij viti u zhvillua një konferencë në Villa Pe-
tra në Lucern, ku mori pjesë edhe Nënë Tereza. Në këtë konfe-
rencë organizatorët dolën me një “surprizë” me rastin e 64-
vjetorit të Nënë Terezës. “Fëmija i braktisur” i përmendur këtu i 
uroi Nënë Terezës ditëlindjen dhe i dhuroi një buqetë me lule. 
Këto janë shkëputje nga libri që na japin një pasqyrim tepër plas-
tik mbi njerëzit që fatet i kishin lidhur me misionin e shenjtë të 
Nënës Tereze 

Duke ndjekur nga afër lëvizjet e Nënës Tereze nëpër botë, 
vëmendja e gazetave zvicerane nuk mungonte as në një ngjarje të 
madhe që e nderonte emrin dhe veprën e saj. 

Gazeta Freiburger Nachrichten e 8 janarit 1971, siç evidenton 
autori në librin e tij, raportonte për “Çmimin e Paqes Gjoni 
XXIII” që iu dha Nënë Terezës. Ky artikull informon pse Pali VI. i 
dha asaj Çmimin e Paqes nga Fondacioni Balzan të Papa Gjon-it 
XXIII. ..Me dhënien e çmimit Nënë Terezës, sipas kësaj gazete, 
Papa sfidoi fuqinë e parasë me fuqinë e varfërisë, vetëmohimit 
dhe dashurisë si element zhvillimi, duke saktësuar se shumën e 
parave që e shoqëron çmimin, do t’iu sillte dobi të varfërve, pasi 
që ato do të përdoren për të ndërtuar një vendbanim tjetër për 
lebrozët të quajtur “Fshati i Paqes”. 

“Nënë Tereza viziton Zvicrën”, është një kapitull përmble-
dhës në të cilin autori është kujdesur që të gjurmojë gazetat 
kryesore zvicerane që raportonin mbi këtë vizitë, e ku kuptojmë 
se më 25 gusht 1974 u zhvillua një konferencë në Villa Petra të 
Lucernit, në të cilën ishte e ftuar edhe Nënë Tereza. Kjo konfe-



Nr.2  |  DRITA E GONXHES

~48~ 

rencë në atë kohë u organizua nga Eugen Vogt. Vogt takoi Nënë 
Theresa 10 vjet më parë (1964). Në këtë konferencë foli edhe vetë 
Nënë Tereza, e cila iu përgjigj shumë pyetjeve të pjesëmarrësve të 
interesuar për punën e saj. Gazeta Vaterland raportoi për këtë vi-
zitë. 

Pas vizitës së Nënë Terezës në Lucern në mënyrë të 
hollësishme shkruan gazetat Luzerner Tagblatt, Vaterland dhe 
Entlebucher Anzeiger. Në gazetën Neusten Luzerner Nachrich-
ten, një prezantim mbresëlënës i punës së Nënë Terezës u publi-
kua në rubrikën “5 minuta me Kornelinë”, që lexohet para se gji-
tha nga gratë, thuhet ndër të tjera në librin “Raportimet e gaze-
tave zvicerane për Nënë Terezën” (një udhëtim nëpër kohë) e au-
torit Zef Noka. 

Autori për të ilustruar autenticitetin e raportimit të gazeatve 
zvicerane, sjell edhe fragmente shkimesh dhe autorësh, siç vep-
ron edhe me gazetarin Hans Kurmann i gazetës Luzerner Tag-
blatt të cilit Nëna Tereze i kishte lënë një përshtypje të madhe: 
“Fytyra e saj, në kokë me një shami e thjeshtë, flet më shumë se 
goja e saj” , shkruante gazetari Kurmann, me ç’rast që atëherë 
guxoi të bëj profecinë: “Ne guxojmë të themi drejtpërdrejt: Nënë 
Tereza është një shenjtore”. 

Në një artikull të gjatë të Martin Peter në Walliser Bote, të 11 
majit 1976, vjen analiza me titull “India në kërkim të identitetit 
dhe vetëbesimit kombëtar”, ku autori analizon problemet ekzis-
tuese në Indi. Ai shkruan ndër të tjera se Nënë Tereza ndihmon 
disa që ndodhedhin në shtratin e vdekjes, një grusht fëmijë të 
vegjël të braktisur, dhe për punën e saj flasin të gjithë. 

Si pjesë e shkrimeve në gazetat zvicerane, ka raportime edhe 
për organizimet ku ishte e pranishme edhe Nënë Tereza. Kongre-
si i 41-të Eukaristik në vitin 1976 tërhoqi vëmendjen e gjerë. Ga-
zeta të ndryshme si Walliser Volksfreund, Walliser Bote dhe 
Freiburger Nachrichten raportojnë për këtë. 

Murgesha – Nënë Tereza – tani ndodhet në Kongresin 
Botëror Eukarist në Filadelfia (SHBA), ku po mbahet në të 
njëjtën kohë një “Simpozium mbi urinë”, shkruante Walliser 
Bote në atë kohë. Në Filadelfia morën pjesë 60 kardinalë dhe 
rreth 500 ipeshkvinjë. Papa u përfaqësua nga kardinali australian 
i Kurisë James Knox, që ishte, si arqipeshkëv i Melburnit, nikoqir 
i Kongresin paraprak të vitit 1973. 

“Engjëlli i të varfërve” në listën e kandidatëve për Çmimin 
Nobel për Paqen, është titulli i gazetsës Neue Zürcher Nachrich-

ten, e cila në tetor 1976 informonte se Komiteti Norvegjez i 
Çmimit Nobel kishte vendos të mos ndante Çmimin Nobel për 
Paqe për këtë vit, me ç’rast botohet edhe reagimi i “Qendrës së 
Informacionit profesionet e Kishës” në Freiburg, e cila e 
përshkroi këtë vendim si “të paktën befasues. ” Në këtë lajm thu-
hej më tutje: «Sipas qendrës së informacionit të ngritur nga Kon-
ferenca e Ipeshkvijve Gjermanë për Promovimin e profesioneve 
të Kishës, çmimi për Nënë Terezën, e cila ka ndihmuar njerëz të 
panumërt në nevojë që nga viti 1946 me motrat e saja në lagjet e 
varfra të Kalkutës dhe është kthyer në një simbol dashurie për 
paqen në mbarë botën, vetëm kjo do duhej t’i ishte mjaftuar Ko-
mitetit Norvegjez për ta nderuar. Vendimi është edhe më për të 
ardhur keq pasi shumë të rinj në veçanti shohin një shenjë 
shprese në këtë formë të dashurisë së krishterë për të afërmin e 
tyre.” 

Nënë Tereza, siç mund ta shohim këtu, ishte propozuar 
tashmë në vitin 1976 si kandidate për Çmimin Nobel për Paqen. 
Asaj iu desh të priste edhe 3 vjet për të marrë çmimin. Lajmet e 
mëvonshme na thonë se ajo përmendet si kandidate për çmimin 
Nobel që në vitin 1975. 

“Çmimi Nobel i Paqes për Nënë Terezën” ishte titulli i njof-
timit të Thuner Tagblatt. Sipas kësaj gazete, “Vatikani” ka pra-
nuar “me shumë kënaqësi” njoftimin “për ndarjen e këtij çmimi”. 
Në informimin për biografinë, Thuner Tagblatt shkruan se “Nënë 
Tereza u lind më 27 gusht 1910 me emrin Agnes Bojaxhiu si bijë e 
prindërve shqiptarë në qytetin sot jugosllav të Shkupit”. 
Në rubrikën “Komentet e ditës” në faqen e parë të Walliser Bote 
të 19 tetorit 1979, gazeta njoftoi se Çmimi Nobel për Paqe i ishte 
dhënë një murgeshë: Nënë Terezës. Për këtë mund të shprehim 
disa mendime, shkruante gazeta, dhe publikon një koment me ti-
tullin: “Nënë Tereza dhe ne”. 

Nënë Tereza prezantohet në faqen e parë në formë komenti 
nga Erich Camenzind “Gonxheja e Shkupit” në rubrikën 
“Pikëpamje” të gazetës Freiburger Nachrichten të 19 tetorit 1979. 

“Nënë Tereza”, fituesja e sivjetme e çmimit Nobel për Paqe, 
jo vetëm që ka heshtur kritikat e zakonshme për zgjedhjen e fi-
tuesit gjatë 10 viteve të fundit, por ka përmbysur edhe ceremo-
ninë tradicionale: Në vend të banketit në prag të ceremonisë së 
ndarjes së çmimit, paratë do shkojnë për të uriturit në Kalkuta, 
shkruan Freiburger Nachrichten e 10 dhjetorit 1979. Ekuivalenti i 

135 të ftuarve në banket mund të ushqejë për një ditë 10.000 deri 
në 15.000 njerëz të uritur, konstaton gazeta. 

Pas marrjes së çmimit Nobel, Nënë Tereza tërhoqi vëmend-
jen e mediave në Jugosllavinë komuniste. Walliser Bote publikoi 
një njoftim të shkurtër se Nënë Tereza dëshiron të flasë me Tito-
n. Në një bisedë të botuar me gazetën e Beogradit “Novosti”, 
shkruan Walliser Bote më 23 tetor 1979, Nënë Tereza, e cila ishte 
shpërblyer me Çmimin Nobel për Paqen, theksoi se ajo ndjehet si 
nënshtetase jugosllave. Ndër të tjera ajo theksoi se dëshiron një 
takim me presidentin jugosllav Tito. Gazeta zvicerane thekson 
më tej se “shtypi jugosllav deri më tani e ka shmangur gjithmonë 
përmendjen e nënshtetësisë jugosllave të murgeshës rregulltare 
dhe se në vend të kësaj shtypi jugosllav potencon prejardhjen e 
saj shqiptare”. 

Gazetat zvicerane kishin shkruar edhe për vizitën e Nënës 
Tereze në vendlindjen e saj. Walliser Bote në mesin e janarit 1980 
publikoi informacionin se fituesja e çmimit Nobel e vitit të kaluar 
në mars do të vizitoj vendin e saj. Në njoftim thuhej: “Admini-
strata komuniste e kryeqytetit të Maqedonisë, Shkupi, ka ftuar 
zyrtarisht Nënë Terezën, e cila lindi atje 70 vjet më parë si Agnes 
(Gonxhe) Bojaxhiu, vajza e një dyqanxhiu modest shqiptar. Të 
ardhurat nga shfaqjet e ndryshme që do të zhvillohen për nder të 
gruas më të famshme të qytetit do i destinohen për misionit që 
ajo themeloi 30 vjet më parë në Kalkuta të Indisë”. Walliser 
Volksfreund gjithashtu raportoi për këtë. 

Ndërkaq me rastin e ditëlindjes së 70-të të Nënë Terezës, 27 
gusht 1980, Walliser Bote publikon një portret të Nënë Terezës 
me titull: “Një jetë e realizuar”. 

Në fund të tetorit 1983, një thirrje e përbashkët e Nënë Te-
rezës dhe Frère Roger von Taizé të titulluar ” Kapërcimi i 
shkretëtirave shpirtërore…” me përmbajtjen e plotë, që do ri-
prodhohet edhe këtu, u botua në Neue Zürcher Nachrichten: 

«Kapërcimi i shkretëtirave shpirtërore… 
«Zona të mëdha të tokës janë të mbuluara me shkretëtira 

shpirtërore. Aty ndeshesh me të rinj që janë formësuar nga brak-
tisja njerëzore dhe një dyshim gjithëpërfshirës, i shkaktuar nga 
frakturat që arrijnë deri në thellësi e të rinjve. 

Edhe kur janë të etur për një jetë shpirtërore, aq shumë të 
rinj pushtohen nga dyshimi. Ata nuk janë në gjendje t`ia dhu-
rojnë besimin Zotit, të besojnë, sepse nuk kanë gjetur besim tek 
ata të cilëve u janë besuar për shkak të rrethanave të tyre. Prishja 

e marrëdhënieve i ka plagosur ata në mënyrë të pafajshme në 
fëmijërinë e tyre ose në adoleshencën e hershme. Kjo shkakton 
skepticizëm dhe dekurajim: pse të jetojmë fare? A ka jeta ende 
një kuptim? 

Nënë Tereza nuk e krsente veten të vizitonte edhe vendet e 
prekura nga krizat e ndyrshme, përfshi edhe luftërat. 

Gazeta Walliser Volksfreund shkruan në fund të dhjetorit 
1984: “Ndërsa Papa Gjon Pali II. u drejtohej besimtarëve në 
mbarë botën, Nënë Tereza udhëtoi në Etiopi për të ndihmuar”. 

Një lexues i rregullt i gazetave zvicerane , nuk ka mundur të 
mos informohej edhe mbi çastete fundit të jetës së N. Tereze, kjo 
falë raportimit burimor, siç veproi edhe gazeta Walliser Bote e ci-
la që në faqen e parë publikoi lajmin me titullin: “Nënë Tereza ka 
vdekur”, për të vazhduar në faqen e dytë, me një mestitull tjetër : 
“Misionarja e bamirësisë nuk jeton më”. Këtu raportohet më në 
detaje për të dhe punën e saj. 

Në fund të librit autori përmes një Fjale përmbyllëse ka sqa-
ruar se ajo që është trajtuar në këtë libër, nuk është përfundim-
tare por vetëm si një hyrje. Sepse, siç e thotë autori, në fushën e 
larmishme dhe të gjerë mediatike në Zvicër përfshirja të gjitha 
gazetave për kornizën kohore të konsideruar këtu do të ishte 
shumë sfiduese dhe shumë e vështirë. 

Ky punim është një falënderim për të gjithë zviceranët për 
mbështetjen e pashprehur të madhe dhe të palodhshme që i 
kanë dhënë veprës së Nënë Terezës, por edhe një përpjekje për të 
ofruar një pamje të kontakteve të para të Nënë Terezës me Zvic-
rën, teksa ajo po bëhej gjithnjë e më e popullarizuar te njerëzit 
këtu dhe puna e së cilës në Zvicër hasi në mbështetje të konside-
rueshme financiare, thotë autori. 

Këtë libër duhet vlerësuar edhe për faktin se ai shërben si një 
burim bibliografik për të gjithë studiuesit dhe të interesuarit e 
pasionuar të cilët do të donin t’i zgjeronin njohuritë mbi 
fushëveprimin e gjerë të Nënës Tereze. 

Gjithashtu libri është në vetvete edhe një model i përkushti-
mit të një studiuesi, siç është Zef Noka, i cili ka bërë një punë të 
vyer por edhe tepër të lodhshme në përzgjedhjen dhe në komen-
timin e shkrimeve të gazetave zvicerane kushtuar Nënës Tereze. 
Ngjashëm mund të veprohet edhe në ndonjë shtet tjetër të 
Evropës, ku Nënë Tereza gjitashtu ka qenë në fokusin e shtypit të 
atij shteti. 

Falë këtij përkushtimit të autorit Zef Noka dhe gjithë atyre 
që e ndihmuan atë në gjetjen dhe në përzgjedhjen e materialit, 
ne sot kemi një pasqyrë, një kronikë të gjatë të raportimeve të 
shtypit zviceran dhe të admirimit të populllit zviceran ndaj fi-
gurës emblematike të Nënës Tereze. 

Ky libër do të duhej të futej edhe në progarmet studimore të 
fakulteteve të gazetarisë, si një literaturë bazike mbi raportimin e 
shtypit të huaj për një personalitet i dalë nga mesi ynë, i cili u bë 
objekt informacioni në një rrafsh global mediatik. 

Pa këtë libër, lexuesi shqiptar nuk do të kishte njohuri mbi 
praninë hershme të Nënës Tereze në sferën publike zvicerane. 

 
Shkup, 01 shtator 2022 

LUAN ZYKA: VEPRA E NËNË TEREZËS 
ËSHTË E MREKULLUESHME QË 
TEJKALON KUFIJTË NJERËZORË  

Mirëmbrëma të gjithëve,  
Mirë se vjen nga India motra Lysa (MC)  
Mirëseerdhët zotëri Prishtina, stërnipi i të madhit Hasan 

Prishtina. 
I uroj mirëseardhjen gjithashtu dhe prof.dr Skender Asani, 

drejtor i Institutit të Trashëgimisë Shpirtërore dhe Kulturore të 
Shqiptarëve, që është instituti i vetëm shqiptar në botë me një 
departament dedikuar Nënës Terezë.  

Kjo konferecë ka karakter emocional, përkujtimor, por edhe 
shkencor, falë punës që ka bërë prof. Skenderi. Ky takim sot i 
dedikohet përkujtimit të datëlindjes së saj më 26 gusht 1910, dhe 
ndarjes nga jeta më 5 shtator të vitit 1997.  

Dua të falenderoj prof. Skenderin për këtë inciativë të 
quajtur “Drita e Gonxhes”. Gonxhja është emri i parë i Nënës 
Terezë, dhe nga ajo që di unë, kur Nënë Tereza zgjodhi emrin 
“Tereza”, thuhet se u bazua te Shën Tereza e Lisjësë, të cilën 
ndryshe e quanin dhe “gonxhja më e bukur e Krishtit”. Këtu 
shohim një lidhje mes emrit “Gonxhe” dhe përzgjedhjes që bëri 
ajo për emrin kur u bë murgeshë.  

Vepra e Nënë Terezës është një vepër e mrekullueshme që 
tejkalon kufijtë njerëzorë. Një njeri i tillë është i rrallë në tokë. 
Në një letër që i shkroi ish-presidentit të Shqipërisë Ramiz Alisë, 
thotë: “Besën e shqiptarit ia kam dhënë Zotit me prue dashni dhe 
paqe n’gjith botën”.  

Në një kohë kur në botë po zhvillohej një liri në aspektin 
teknologjik, të drejtave të njeriut, mediave për të gjithë ata që 
kishin pasuri, lavdi, për yjet e futbollit, muzikës etj, Nënë Tereza 
zgjodhi një drejtim të kundërt – shkoi te të varfërit. Nuk e ndoqi 
sistemin e kohës sepse donte që të sillte këtë kategori njerëzish 
në vëmendjen e botës.  

Që të shikoni sa modeste ishte Nënë Tereza do të ndaj një 
rast. Kur ishte për të marrë çmimin Nobel në Oslo në vitin 1979, 
mbreti i Norvegjisë i thotë: “Unë nuk do të vij në ndarjen e 

çmimit, sepse dua që njerëzit të kenë mendjen te ju dhe jo të 
unë”. E Nënë Tereza i përgjigjet: “Qendra e vëmendjes nuk do të 
jeni as ju, as unë. Qendra e vëmendjes është vetëm Zoti.”  

Ajo solli dashuri duke u shërbyer të varfërve të kësaj bote për 
të treguar se çdo njeri në jetë ka dinjitet dhe vlerë. Problemi 
është që duhet të gjejmë ne se ku janë elemtet tona dhe ku mund 
të ngremë vlerat tona në ato gjëra të vogla të jetës. Këto janë vetë 
mësimet e saj, të cilat ajo jo vetëm që i shpalli teorikisht, por i 
bëri edhe prakikitisht. Ndihma ndaj njeriu nuk duhet dhënë 
duke pritur diçka në këmbim, por duhet ta japësh atë si uji i 
ujëvarës që zbret poshtë. Ndihma ndaj njeriut nuk ka vlerë, nuk 
matet me para por me shpëtim jete dhe me dinjitetin e njeriut.  

Besoj se të gjithë ne nga kjo sallë do të dalim me mbresa të 
reja sepse kemi njerëz të shkëlqyer që do të na falsin për Nënë 
Terezën. Në emër të komunitetit, unë dua t’i jap fjalën z. Jorgo 
dhe motrave të Nënë Terezës, se ne do të jemi pranë tyre dhe 
pranë të gjithë njerëzve pravarësisht racës, ngjyrës dhe besimit. 
Dua ta mbaroj me vargjet e të madhit Naim Frashëri: “Në mesin 
tuaj kam qëndruar dhe jam duke u përvëluar.” 

Faleminderit! 

(Fjalë e mbajtur në hapje të aktiviteteteve në kuadër të “Dritës 
së Gonxhes” që u zhvilluan në Selanik, më 03 shtator 2022) 

Luan Zyka 

SIPAS NËNËS TEREZE ÇDO NJERI  
ËSHTË BIR I PERËNDISË  

Mirëmbrëma!  
Kalispera!  
Jam e lumtur që jam këtu këtë mbrëmje me të gjithë ju. 

Mbërrita në Selanik më 1 shtator. Para se të largohesha nga Kal-
kuta, shkova te varri i Nënë Terezës. U luta për të gjithë njerëzit 
e Shqipërisë dhe gjithashtu të Greqisë. I kërkova Nënës të bekojë 
të gjithë njerëzit e Shqipërisë dhe Greqisë dhe t’i mbrojë ata. Jam 
e sigurt se sot ajo është duke na bekuar të gjithëve. 

Te varri i Nënës, ekzistojnë me qindra pelegrinë që vijnë për 
ta vizituar atë. Ka pesë – gjashtë mesha në gjuhë të ndryshme – 
frengjisht, italisht, anglisht dhe gjuhë të tjera lokale. Për shkak të 
Kovid-it pelegrinëve nuk u lejohej vizita, por tani që është hapur 
sërish, shumë njerëz vijnë te varri i saj për të kërkuar ndihmën 
dhe bekimin e saj.  

Për ne është një gëzim i madh të jemi këtu, ta nderojmë dhe 
ta falenderojmë Zotin për dhuratën që na dha, Nënë tonë të 
dashur, Shën Tereza e Kalkutës. Në emër të motrave tona, dua 
t’ju uroj të gjithëve ju bekimet e saj. 

Sot e kujtojmë Nënë tonë të dashur. Ditëlindja e 112 -të e saj 
sapo kaloi dhe 25 vjet nga vdekja e saj. Unë qeshë pranë shtratit 
të saj në momentin e vdekjes më 5 shtator 1997, duke dëshmuar 
vdekjen e një shenjtoreje. Kishte një takim me ne atë mëngjes. Po 
ecte, pa treguar shenja të sëmundjes apo problemeve, por më 
vonë në mbrëmje, rreth orës 20:30, filloi të ankohej për dhimbje 
në gjoks. Menjëherë thërritëm mjekun dhe policinë dhe Zoti 
erdhi ta merrte kaq ëmbël, kaq paqësisht. 

Papa Pali i II-të në përvjetorin e parë të vdekjes së saj shkroi: 
“Nëna jonë e dashur Tereza, duke udhëtuar pa u lodhur në gjithë 
botën, ka vulosur historinë botërore. Mbrojti jetën e shumë 
njerëzve, u shërbeu njerëzveqë ishin në prag të vdekjes, shpëtoi 
jetët e miliona fëmijëve, e duke promovuar dinjitetin dhe 
respektin njerëzor, i bëri të varfërit të ndiheshin njerëz me vlerë. 
Ishte dëshmitare e Ungjillit të Bamirësisë. Qoftë shembulli i saj i 
shkëlqyer i bujarisë një ngushëllim dhe shpresë për të gjithë!” 

Nëna Terezë mbërriti në Indi në 1928. Ajo ishte një Motër në 
Loreto, drejtoreshë e një shkollë, ku jepte mësime gjeografiedhe 
në vitin 1946 tërhiqet për t’u bërë murgeshë. Perëndia i bëri 
thirrje që të linte Loreton për t’ia dedikuar jetën të varfërve. 
Kështu ajo udhëtoi në mbrojtje të invalidëve, të sëmurëve 
mendorë, lebrozëve, të pastrehëve e të sëmurëve. E la Loreton 
për hir të një dorëzimi heroik ndaj Zotit. 

Varej vetëm nga Zoti dhe në fillim nuk kishte bashkudhëtarë 
as para, as banesë. Besonte në Zot dhe besimi i saj heroik u 
shpërblye, sepse Zoti me të vërtetë u përkujdes për të gjitha 
nevojat e saj.  

Filloi tu shërbejë të varfërve në Kalutë, pa bërë dallime fetare 
– myslimanëve, të krishterëve, budistëve etj. Sipas saj, çdo njeri
është bir i Perëndisë. Zoti na do të gjithëve. Prandaj, te secili ajo
shikonte fytyrën e Zotit. Ky ishte sekreti i shenjtërisë së saj. Siç
thotë dhe Shën Mateu, “Kisha etje, më the të pijë. Isha i pastrehë,
më strehove. Isha i sëmurë, isha në burg, më vizitove.”

Sot kemi gjithsej 716 shtëpi në 831 shtete dhe 5164 motra 
nëpër gjithë botën. E gjithë kjo është fryt i besimit të saj heroik 
në Zot. Ajo mbështetej plotësisht në providencën hyjnore. Nuk 
pranoi grante nga qeveria dhe Zoti gjtihmonë i mundësonte atë 
çka i nevojitej.  

Kudo në botë ku kishte ku kishte uri, vërshimë apo çfarëdo 
lloj katastrofe, Nëna do të shkonte menjëherë me motrat e saj 
për t’u përkujdesur për viktimat. Me siguri e kujtoni atë çfarë ajo 
bëri në Bejrut, Armeni, Etiopi dhe në shumë vende të tjera, ku 
ajo ndërhynte menjëherë.  

E kishte shprehi të thoshte: “Unë jam veçse një laps në dorën 
e Zotin. Zoti shkruan mesazhin, kurse unë jam vetëm një 
instrument.” Gjithashtu thoshte: “E djeshmja ka shkuar, e 
nesërmja akoma nuk ka ardhur. Kemi vetëm të sotmen, prandej 
le ta duam njëri-tjetrin. Dashuria fillon në shtëpi. Andaj, burrat 
le t’i duan gratë dhe gratë le t’i duan burrat. Buzëqeshini njërit-
tjetrit, sepse paqja fillon me buzëqeshje.” 

Një ditë një njeri e pyeti : “A jeni e martuar?” dhe Nëna u 
përgjigji: “Po, jam e martuar, dhe ndonjëherë është shumë e 
vështirë t’i buzëqesh Krishtit”. Pra, për të buzëqeshja, gëzimi, 
paqja në familje ishte shumë e rëndësishme. Nënë Terezën nuk 
mund ta shihnit asnjëherë të pikëlluar apo të hidhëruar. Ishte 
gjithmonë me buzë në gaz. Dhe arsyeja për këtë ishte se ajo ishte 
gjithmonë e bashkuar me Krishtin. Kur flisje me të, të bënte të 

ndihesh se je një njeri shumë i rëndësishëm dhe të shikonte a 
thua se në atë moment, ti ishe personi i vetëm në botë. Thoshte: 
“Tregoni buzëqeshjen, në fytyrë, në sy, në sjellje dhe në fjalët 
tuaja.” 

 

 
 
Unë erdha për t’iu bashkuar Nënës në vitin 1968. Na çoi në 

shtëpinë, ku kishte shumë njerëz që ishin në prag të vdekjes. 
Nëna veshi një përparëse dhe shkoi direkt te banjot që t’i 
pastronte dhe na dha bukë që t’ua ndanim njerëzve në nevojë. 
Kështu, për vete zgjidhte gjithmonë punën më të vështirë dhe ua 
jepte më të lehtën të tjerëve. Thoshte “Motra, mbani mend, kur 
ushqeni dikë, jeni duke ushqyer Krishtin. Kur pastoni dikë, po 
pastroni Krishin. Atë çfarë ju bëni për të varfërit, e bëni për 
Krishtin.  

Një herë po shkonte me një motër në qytet dhe pa një njeri 
duke vdekur. E morën e çuan në shtëpi. Kishte një plagë me 
shumë krimba, dhe mund t’ia shihnin kockat. Ky njeri që ishte 
duke vdekur, i tha: “Nënë, kam jetuar si kafsh dhe tani po vdes si 
një engjull”.  

Misioni i saj ishte të shpërndante mesazhin e dhembushurisë 
dhe të dashurisë. Dhembshurinë për të padëshiruarit, të 
braktisurit, fëmijët e vegjël. Një herë kur po ecte, pa një pirg me 
mbeturinash. U afrua dhe pa diçka që po lëvizte, duke gjetur një 

foshnje të palindur të mbuluar me gjak dhe milingona. E mori 
atë dhe e çoi në shtëpi.  

Le të kërkojmë sot nga Nënë Tereza të bekojë secilin prej 
nesh dhe të lutet për ne.  

Një nga shprehje e saj të njohura ishte: “Me gjak jam 
shqiptare, zemra ime i përket Perëndisë ndërsa unë i përkas 
gjithë botës.”  

Faleminderit! 

(Fjala e motrës Lysa (MC)i, ish- sekretare e Nënës Tereze në 
Kalkutë të Indisë, e cila u ndodhë pranë shtratit të saj në momen-
tin e vdekjes )  

Motra Lysa 

INTERVISTË ME Z. LAZËR BOJAXHIU, 
VËLLAI I NËNË TEREZËS, MË 30 PRILL 
1980 NË SHTËPINË E TIJ NË PALERMO* 

Në kohën e lindjes së tij, Shkupi ishte ende pjesë e Perandorisë 
Osmane, më pas u bë shqiptare. Babai ishte një politikan dhe 
patriot i ashpër dhe nuk donte t'i nënshtrohej regjimit të ri. 
Prandaj ai u burgos me dy burra të tjerë dhe pas disa ditësh u 
raportua për vdekjen e tij. 

 
Lazër Bojaxhiu lindi në vitin 1908, fëmija i dytë i prindërve të 

tij, pra ai është dy vite më i madh se motra e tij, e cila tashmë 
është Nënë Tereza. Motra e tij më e madhe quhej Age (Agnes), e 
lindur më 1906, vdiq në vitin 1975. Ajo mbeti e pamartuar për t'u 
kujdesur për nënën e saj pas vdekjes së babait deri në vdekjen e 
saj në moshën 84-vjeçare. 

Babai lindi në 1878 dhe vdiq në moshën 42 vjeçare në 1920 
me mjete të panjohura. 

Babai ishte me profesion ndërtimtar, përkatësisht arkitekt 
dhe së bashku me një inxhinier italian që ishte partneri i tij 
drejtonin një biznes ndërtimi në Shkup. Babai kishte qenë një 
politikan shumë aktiv. Kur babai u vra në burg, partneri italian e 
mori biznesin pa dëmshpërblyer familjen Bojaxhiu. 

Më pas, nëna hapi një butik ku shiste punime artizanale të 
bëra nga gratë jugosllave. Vajza e saj e madhe Age (Agnes) e 
ndihmoi. Në këtë mënyrë ajo mbështeti familjen dhe bëri të 
mundur që fëmijët të ndiqnin shkolla të larta. Nëna ka vdekur 7 
vjet më parë (1973), motra 5 vjet më parë (1975). 

Nëna dhe babai gjithmonë bënin shumë të mira për të 
varfërit, ku përfshiheshin dy vajzat: kujdeseshin për njerëz të 
varfër e sëmurë, sillnin ushqim, ndërronin çarçafët e shtratit. 
Babai këto i bënte më shumë në fshehtësi. Nënë Tereza si fëmijë 
mësoi siç praktikohej në shtëpinë e prindërve të saj dashurinë 
ndaj të afërmit. 

Emri i vërtetë i pagëzimit të Nënë Terezës është GONXHA. 
Ky është emri i një lule, një lloj dahlia. Emri i saj i përkëdhelur në 

shtëpi ishte AGI. Pasi shkruhej gjithandej se vajza e saj ishte 
Agnes Gonxha, Nënë Tereza i tha se nuk mund të ndërhyhej më, 
sidomos sepse motra e madhe Agnesa kishte vdekur. Lazri i vuri 
vajzës së tij të vetme emrin e pagëzimit "Agatha", i shkurtuar në 
emrin e përkëdhelur "Agi" (në kujtim të motrës së tij më të vogël 
Gonxha). 

Dy motrat punonin intensivisht në famullinë e tyre dhe ishin 
atje shumë aktive në organizimin e rinisë. Ato kënduan edhe në 
korin e kishës me Nënë Terezën me një zë të mrekullueshëm. 
Kur një herë e pyeti se çfarë i mungonte më shumë në kuvend 
(manastir), ajo iu përgjigj: muzika. 

Në shtëpi ishte lutja familjare ishte shumë e kultivuar: çdo 
mbrëmje në orën 6 të gjithë së bashku lusnin rruzarën, duke 
përfshirë edhe punonjësit. 

Lazri shkoi në shkollën e mesme në Graz në moshën 14-
vjeçare. Ai mësoi atje gjermanisht. Më pas ai erdhi në qendrën 
teknike në Clermont-Ferrand Francë. Këtu ai mësoi frëngjisht. U 
stërvit si ushtar profesionist në shkollën e oficerëve në Torino. 
Gjatë Luftës së Dytë Botërore ishte kolonel artilerie në ushtrinë 
italiane. Pasi mbreti i Italisë u rrëzua dhe u shpall Republika, ai u 
shkarkua nga ushtria italiane me kërkesën e tij. Mirëpo, si i huaj 
(jugosllav) nuk ka marrë pension. Më pas ai mori përsipër 
përfaqësimin e një fabrike kimik farmaceutike për gjithë Sicilinë. 
Ky pozicion i lejon atij të ardhura të sigurta dhe gjithashtu një 
pension. 

Për nënën e tij tha: “Ajo ishte shtylla e familjes, një grua e 
mrekullueshme, një heroinë". Pavarësisht situatës së pasigurt të 
familjes pas vdekjes së hershme të babait të tyre, të tre fëmijët 
mundën të studionin dhe të përfundonin gjimnazin”. 

Në kohën e lindjes së tij, Shkupi ishte ende pjesë e 
Perandorisë Osmane, më pas u bë shqiptare. Babai ishte një 
politikan dhe patriot i ashpër dhe nuk donte t'i nënshtrohej 
regjimit të ri. Prandaj ai u burgos me dy burra të tjerë dhe pas 
disa ditësh u raportua për vdekjen e tij. 

Kur Lazari dëgjoi në shkollën e oficerëve në Torino se motra 
e tij më e vogël donte të shkonte në një kuvend (manastir) pas 
maturës, ai i shkroi asaj një letër për ta larguar nga ky vendim: 

ajo ishte një vajzë kaq e bukur dhe inteligjente, sa donte të 
varrosej në një kuvend (manastir). Ajo përfundimisht mund të 
bëhet një grua dhe nënë e mirë. Ajo iu përgjigj atij: 

"Ti do të jesh një oficer i një mbreti me dy milionë ushtarë, 
por unë do të jem oficer i një mbreti që sundon gjithë botën". 

Në fund të bisedës, falënderova Lazar Bojaxhiun për pritjen 
jashtëzakonisht të këndshme të gruas sime dhe mua dhe mikpri-
tjen (e shoqja e tij e hirshme na shërbeu një specialitet akullore 
siciliane). Pastaj ai u përgjigj, mu ofrua duke më përqafuar më 
tha: “Miqtë e Nënë Terezës janë edhe miqtë tanë”. 

Shtojcë: 
Në gjimnazin në Graz nuk ishte nxënës i mirë. Nga ana 

tjetër, dy motrat e tij ishin studente modele. Më pas ata do të 
kishin fshehur notat e tyre në mënyrë që babai të mos mund të 
krahasonte kur duhej të tregonte notat gjatë pushimeve. 

Lazri vuan nga kanceri i mushkërive dhe është gjithashtu 
diabetik. Na kërkoi një specialist të mirë në Zvicër për një 
operacion të mundshëm. 

Engen Vogt 

Përktheu nga gjermanishtja: Albert Ramaj 

*Ky dokument gjendet në arkin shtetëror Luzern në Zvicër.
Eugen Vogt ka njohur shumë afër Nënë Terezën 

LETËRSHKRIMI, SI PËRLIGJE E 
NATYRSHME E MISIONIT TË SHENJTË  

TË NËNËS TEREZE 

Nga Emin AZEMI 

A ka mundur Nëna Tereze të mjaftohej me punët që bëri në 
shërbim të njeriut dhe Hyjit, pa pasur nevojë të shkruajë letra? 

Çka e nxiti atë të shkruajë letra dhe pse ajo çmonte ato pjesë 
të misionit të saj të shenjtë? 

Përgjigjen më të mirë si duket e ka dhënë Kanti, i cili teksa 
zbërthen natyrën filozofike e letrare të letërkëmbimit, thoshte se 
ata që shkruajnë letra synojnë përjetësinë, sepse ata shkruajnë 
përtej caqeve të kohës së shkruesit. 

Edhe Nëna Tereze, siç mund ta vërejmë edhe në këto 50 letra 
të përzgjedhura me kujdes nga Anton N Berisha, doli përtej 
kohës kur i shkroi ato, madje përtej hapësirës, sepse ajo vazhdon 
t’i thyejë kufijtë kohorë e hapësinorë tash e në të ardhmen. 

Nëse i bëjmë një zbërthim teorik natyrës së letërshkrimit do 
të vërejmë se më tepër sesa një letër drejtuar tjetrit, letërshkruesi 
ka nevojë të shkruajë fillimisht për vetveten dhe ia drejton 
vetvetes. 

Nëna Tereze shkoi përtej këtij postulati teorik, pasi që në 
letrat e saj gjejmë një shtytje të brendshme për të ballafaquan 
dhe njësuar vetveten me shqetësimet dhe vuajtjet e tjetrit dhe 
fundja këtë ajo nuk e bënte pse kishte dëshirë, por pse nuk e 
ndiente veten të liruar shpirtërisht nëse nuk e shprehte 
dashurinë e pazakonshme për Hyjin e për njeriun, gjë e cila, siç e 
thotë edhe autori, provohet në mënyrë të pandërmjetme me 
dashurinë dhe me flijimin ndaj tyre. 

Letra, si zhanër i mirëfilltë letrar, që anon nga eseja, del të 
jetë zgjatim dhe plotësi i veprës së Nënës Tereze, por edhe nj 
ventil prej nga shohim të dalin energjitë e saj krijuese. 

Nëse bëjmë një ndërlidhje në mes të veprave dhe letrave të 
saj, sjellim përfundimin se ajo ishte një personalitet unikat, që 

lind rrallë, një personalitet që në vetvete kishte zero egoizëm 
pasi që vetëm ata që kanë pasionin e të shkruarit të letrave duan 
t’i heqin nga vetja misteret e padukshme që sjell egoizmi. Përmes 
letrave Nëna Tereze ndante me të tjerët dilemën, brengën që 
kishte, sepse vetëm ashtu ajo përmbushej si një njeri dhe gjatë 
rrugëtimit të vet arrinte ta mbindërtonte personalitetin edhe 
përmes asaj që ajo e quante një makinë njerëzore që lëviz me 
vullnetin e Hyjit: “Zoti im […] Mos e lejo që padija ime, të më 
pengojë për ta përmbushur në mënyrë të përsosur vullnesën 
Tënde” 

Ky ishte një peng, ishte një 
kërkesë e brendshme e Nënës 
Tereze e shoqëruar me dilemën 
dhe me pasigurinë nëse ajo do të 
ishte në gjendje të përmbushte 
vullneti e Hyjit, prandaj kërkon 
ndihmën e tij. 

Po a ka mundur të mos e 
bëjë publik këtë peng, këtë dy-
shim e pasiguri Nëna Tereze? 

Sigurisht se po, por me vetë 
faktin se ajo flet hapur përmes 
letrës së saj, tregon se sa e çiltër 
ishte natyra e saj; sa e tejduksh-
me ishte pëlhura që ndan anën 
subjektive të njeriut me mikro-
kosmosin që e rrethonte. Herë - 
herë kjo pëlhurë madje as që dukej, sepse më tepër sesa një letër 
drejtuar tjetrit si “tjetër”, hartuesja e letrave shkruan më së pari 
për vetveten dhe ia drejton vetvetes, vetvetes së projektuar në 
syprinën dhe nën dritën e vetëdijes së gjithkohëshme. 

Nëna Tereze gjeti formën më të përshtatshme që gjithë 
mendësinë e saj për Hyjin dhe gatishmërinë për t’i shërbyer 
njeriut, ta shprehë përmes letrave. Kjo metodë diskursive e të 
menduarit dhe e të vepruarit përkonte dhe me një përvojë të 
gjatë krijuese që ka ekzistuar në filozofi e letërsi, siç mund të 
provohet edhe te Platoni, i cili të vetmin traktat të mirëfilltë 
filozofik, ku shpreheshin bindjet e tij, e mbarështronte në formë 
letre, por edhe te Shën Pali, i cili bindjet dhe tezat e tij teologjike 
i përimtonte në formë letrash drejtuar besimtarëve dhe 
bashkëpunëtorëve. 

Pasi t’i kemi lexuar këto 50 letra të Nënës Tereze, të cilat 
Anton Nikë Berisha i ka përzgjedhur sipas një kriteri mjaft 
kuptimplotë në rrafshin e rrezatimit jetësor, filozofik e teologjik 
që shprehin, do ta kuptojmë edhe më mirë Nënë Tereze dhe 
sidomos qasjen që kishte ajo ndaj problematikave të ndryshme 
hyjnore e tokësore. Kjo të kujton Heidegger-in, i cili letërkëm-
bimin e Kafkës e shihte jo vetëm si pjesë të krijimtarisë artistike 
të tij, por edhe si çelës për të zbërthyer dhe kuptuar më mirë këtë 
krijimtari. Edhe Anton Nikë Berisha, do të theksojë se Nëna 
Tereze ishte e bindur se është vetëm një mjet, një vegël në dorën 
e Zotit dhe se Ai (Zoti) i shkruan të gjitha ato. Nëna bënte vetëm 
punën, veprimin. Për këtë arsye, thotë Berisha në parathënie, 
letrat e saj i përshkon një frymë e përshpirtshmërisë, e sigurisë 
dhe e bindjes për atë që shkruan: Zoti im ma jep dritën tënde dhe 
Zotynë, më bëj vegël të paqes sate. 

Nëna Tereze ishte një katolike e devotshme dhe nisur nga ky 
fakt na shtyn të mendojmë se çka kishte ajo nevojë të shkruante 
letra, kur mjaftonte institucioni i rrëfimit të thoshte gjithë atë që 
ndiente për veten dhe për të tjerët? Pra, vazhdimisht kishte diçka 
në brendinë shpirtërore të Nënës Tereze, që nuk e linte të qetë 
dhe shpërthente si nevojë në trajta të ndryshme emocionale e 
filozofike. Ndoshta këtë nevojë, këtë trazim shpirtëror do ta 
zbërthejë më së miri filozofi i madh i shek. 20, Teodor Adorno, i 
cili pasi kishte analizuar shumanshmërinë e veprës së Walter 
Benjamin-in, ishte ndalur në letrat e tij dhe, pas shqyrtimit të 
tyre thoshte: “Letra është vendi i preferuar, në mos i vetmi vend 
ku filozofia gjen artikulimin e saj”. 

Edhe te Nëna Tereze mund të themi se letra është rëntgeni 
më i mirë shpirtëror, ku konfirmohet prania e një natyre 
pastërtie njerëzore, pasi që, siç e thotë edhe autori në parathënie 
se për Nënën Tereze “Zoti ishte gjithçka, të cilën gjë e përligjte 
me lutjet që i kishte ushqim shpirtëror të përhershëm dhe me 
çdo veprim e flijim; ishte e bindur se çdo gjë nisej dhe varej nga 
hiri dhe provania e Krijuesit. Së këndejmi, çdo gjë duhet të 
gjykohej e të vlerësohej në bazë të dashurisë në veprim për të 
afërmin, sidomos për tjetrin [...] Dashuria e pazakonshme e 
Nënës Tereze për Hyjin provohet në mënyrë të pandërmjetme 
me dashurinë dhe me flijimin për njeriun, sidomos për më të 
varfrit, për të braktisurit, për të vetmuarit, për të paaftit, për të 
gërbulurit. Për Nënën Tereze dashuria për Hyjin dhe dashuria 
për njeriun ishin të pandashme”. 

Për të mbështetur këtë konstatim, për ta shprehur në 
mënyrë më plastike natyrën njerëzore të Nëna Tereze, autori sjell 
një mendim interesant të atit Brian Kolodiejchuk, postulator i 
shpalljes së Nënës Tereze të lumtur, i cili shkruan se hulumtimi i 
mijëra dokumenteve, të dhënave dhe i mendimeve të të tjerëve 
që e kanë njohur Nënën Tereze: “Ka mundësuar të kuptohet që 
thjeshtësia e saj ka fshehur në realitet një thellësi, të cilën pak 
persona e kishin vërejtur e aq më pak (e kishin) imagjinuar [...] 
shkrimet e saj dëshmojnë për një pjekuri shpirtërore befasuese. 
Dinim që një person me famë botërore të shenjtërisë, që tërhiqte 
vëmendjen e jashtëzakonshme, duhej të kishte “diçka”. Po çfarë 
ishte kjo? Ishte sekreti i saj .” 

Kjo ndodhte dhe për faktin se, siç thotë Anton N Berisha: 
“Flijimi i Nënës dhe i motrave të saj kishte rëndësi të dyfishtë: 
nga një anë bëhej për ata njerëz të harruar nga shoqëria dhe, nga 
ana tjetër këtë flijim e bënin me përkushtimin hyjnor, si e thotë 
vetë Nëna: “Mrekullia nuk qëndron në faktin se ne e bëjmë këtë 
punë (kujdesin për të varfrit e më të varfërve, të braktisurit, të 
gërbulurit etj. – v. ime), por për arsye se jemi të lumtura që këtë e 
bëjmë ”. 

Ky libër me 50 letra të Nënës Tereze i botuar nga Instituti i 
trashëgimisë shpirtërore dhe kulturore të shqiptarëve në Shkup, 
nuk është thjeshtë një vepër për bibliotekat tona, por është një 
dritare më shumë që na ka munguar të njohim më qartë dhe të 
interpretojmë më mirëfilli mendimin filozofik e jetësor të Nënës 
Tereze, që kësaj radhe dëshmohet përmes 50 letrave të 
përzgjedhura dhe të përkthyera me përkushtim nga Anton Nikë 
Berisha. 

Shkup, 29 gusht 2022 

PORTRETI I NËNËS TEREZE NË PULLAT 
POSTARE TË SHQIPËRISË, KOSOVËS  

DHE MAQEDONISË 

Nga Mustafa IBRAHIMI 

Filatelia shqiptare ka një jetë jo shumë të gjatë, dhe zana-
fillën e ka në Qeverinë e parë të Vlorës, duke arritur të pasqyrojë 
gjithë jetën e këtij vendi. Gjatë kësaj periudhe, filatelia shqiptare, 
që u themelua më 5 maj 1913, përveç që pati hove cilësore, pati 
edhe rënie të dukshme, kjo nga shkaqe të ndryshme objektive, 
sidomos gjatë luftërave ballkanike dhe atyre botërore, kohë kur 
filatelia pati rënie, jo vetëm në shtetin shqiptar, por edhe në 
shtetet tjera. 

Filatelia shqiptare, deri sot krijoi një fond të pasur pullash. 
Në fondin e saj ka një mori pullash, që arrijnë përmbi 2000 vlera 
të ndryshme, ose diferenta siç quhen në gjuhën filateliste. 

Ashtu si në letërsi, skulpturë, pikturë edhe në filateli figura e 
Nënë Terezës nga viti 1980 mbetet një ndër tematikat me subjekt 
historik ndër më interesantet. Portreti i kësaj humanisteje për 
njerëzimin është riprodhuar në shumë shtete të botës, midis tyre 
edhe në Shqipëri, Kosovë dhe Maqedoni. 

Gjatë këtyre 36 viteve, përmes emisioneve të ndryshme fila-
telike në mbarë botën me portretin e Nënë Terezës janë emetuar 
rreth 730 diferenta nga pothuaj të gjitha shtetit e botës. Në 
mesin e këtyre shteteve pulla postare me portretin Nënë Terezës 
kanë emetuar edhe shërbimet postave të Shqipërisë, Kosovës dhe 
Maqedonisë. Me anë të këtyre veprimeve, shërbimet Postare të 
tri shteteve kanë nderuar Nënë Terezën, e cila mori Çmimin 
Nobel në vitin 1979, për punën e saj humanitare. Pullat postare 
mbajnë portretin e Nënë Terezës, qoftë vetë, por qoftë edhe me 
personalitete tjera ose me fëmijë.  

E njohur për përkushtimin dhe dhembshurinë për njerëzit e 
vuajtur dhe të varfër, kjo grua shtatvogël, i ka shërbyer njerëzve 
në nevojë në Indi dhe në gjithë botën, përgjatë 50 viteve. Figura e 

saj, përulësia dhe respekti që kishte për qenien njerëzore, pa 
përjashtim, ka frymëzuar shumë njerëz që ta ndjekin rrugën e 
saj, në ndihmë të njerëzve të varfër. 

Kur murgesha me origjinë shqiptare mori çmimin Nobel, një 
ndër të shumtit që ajo mori gjatë jetës së saj, ajo u shpreh: “Në 
emër të të varfërve, të të uriturve, të të sëmurëve dhe të vetmua-
ve” dhe bindi organizatorët që paratë që do të përdoreshin për 
banketin ceremonial, t’ua dhuronin të varfërve. 

E respektuar në të gjithë botën, ajo bindi njerëz të biznesit 
dhe krerë shtetesh të ofronin ndihma financiare dhe kohën e tyre 
në ndihmë të njerëzve në nevojë. Ish-Presidenti, Ronald Regan e 
nderoi atë me “Medaljen e Lirisë” në vitin 1985. Në të njëjtin vit 
ajo filloi punën mes të prekurve me AIDS në SHBA e në gjithë 
botën. Me këtë rast janë lëshuar në qarkullim edhe disa emisione 
pullash të Nënë Terezës me figurën e ish-kryetarit të SHBA-së, 
Ronald Reganin. 

Në vitin 1996, ish-presidenti Bill Clinton dhe Kongresi 
amerikan i japin Nënë Terezës qytetarinë amerikane. Një vit më 
vonë Kongresi amerikan e nderoi atë me “Medaljen e artë” për 
kontributin e saj humanitar. 

 
 

PORTRETI I NËNË TEREZËS NË FILATELINË  
E SHQIPËRISË 

 
1992, 4 Tetor. Posta e Shqipërisë do të emetojë për herë të 

parë pullën postare me portretin e Nënë Terezës i titulluar 
“Emision i zakonshëm Nënë Tereza” në 10 pulla me ngjyra dhe 
vlera nominale të ndryshme. Në korrik 1994 do të riemetohet 
kësaj rradhe me 5 pulla me ngjyra dhe vlera nominale të 
ndryshme. 

1996, 5 Maj. “Europe” Gra të shquara – Nënë Tereza do të 
emetohet seri prej dy pullash, Bllok dhe FDC. Të njëjtat pulla do 
të mbishtypen dhe emetohen më 13 shtator 1997 me titull “Ho-
mazh për Nënë Terezën”. 

1998, 31 Gusht. 
“Përvjetori i Vdekjes 
së Nënë Terezës dhe 
i Princeshës Diana”. 
Posta e Shqipërisë 
vuri në qarkullim 
një seri pullash me 
dy vlefta për Princeshën Dianën, për të përkujtuar ndihmesën e 
saj të çmuar në veprën e madhe të zhdukjes së minave anti-njeri, 
bashkë me nobelisten e shquar shqiptare Nënë Terezën. Diana 
Spenser nuk jeton më, por portreti i saj i bukur, i fiksuar me dy 
pulla zbukuron edhe koleksionin shqiptar.  

1998, 5 Shtator. “Përvjetori i Vdekjes së 
Nënë Terezës (Emision i përbashkët me Ita-
linë)”. Dy postat ajo e Shqipërisë dhe Italisë 
emetuan nga dy pulla me por-
tretin e Nënë Terezës dhe 
Nënë Tereza me fëmijë. 

2003, Shqipëria lëshoi në qarkullim pulla postare me rastin e 
Lumturimit të Nënë Terezës. 

 
 
 
 
 
 
 
 
2007, Me rastin e 10 vjetorit të vdekjes u emetuan dy pulla 

postare dhe një bllok filatelik. Pullat janë me vlerë nominale 60 dhe 
130 lekë, kurse blloku me vlerë nominale 200 lekë. 

 
 
2010, Me rastin e 100 vjeto-

rit të lindjes së Nënë Terezës, 
Posta e Shqipërisë së bashku 
me atë të Kosovës, së bashku 
do të emetojnë një pullë me 
portretin e saj, me vlerë nomi-
nale 100 lekë dhe 1 Euro. 

 
 
2016, 4 Shtator. Shenjtërimi i Nënë Terezës në datën 4 shta-

tor 2016 vjen edhe me pullën e posaçme postare që Posta Shqip-
tare emetoi për nder të saj, e titulluar “Pullat 
postare me rastin e shenjtërimit”. Pulla post-
are është realizuar nga Gentjan Gjikopulli, i 
cili ka përdorur stilin Rilindas Italian me 
ngjyrat e ngrohta e sfondin e errët, ndërkohë 
që drita hyjnore bie mbi veshjen e thjeshte të 
Nënë Terezës. Kjo pullë shënon një ngjarje 
shumë të rëndësishme jo vetëm në historinë 
shqiptare por edhe në atë botërore. 

PORTRETI I NËNË TEREZËS NË FILATELINË  
E KOSOVËS 

Pullat e para të Postës së Kosovës janë emetuar më 15 mars të 
vitit 2000. U prodhua emisioni i parë i cili përmbante 5 pulla pos-
tare, që pati për temë paqen me vlera nominale 0.20, 0.30, 0.50,1 
dhe 2 DM. Pullat trigjuhëshe kanë mbishkrime “Peace” (Paqa) 
dhe “United Nations Interim Administration in Kosova," (Admi-
nistrata e Përkohshme e Kombeve të Bashkuara në Kosovë) në 
shqip, anglisht dhe serbisht. Emisioni i parë u shoqërua edhe me 
Zarfin e Ditës së Parë.  

Pesë pullat janë të disejnuara nga artisti shqiptar nga Kosova, 
Shyqyri Nimani. Në këto pulla tregohen aspekte të trashëgimisë 
kulturore dhe historike të Kosovës, kështu: Pulla 20 feningëshe 
tregon një pjesë të mozaikut nga shekulli V ose VI, portret i poe-
tit Orfeus, e gjetur në rajonin ë Podujevës, ku ka qenë pjesë e 
dyshemesë së një shtëpie antike. Pulla 30 feningëshe tregon id-
hullin Dardan, figuron në Muzeun e Kosovës, që daton nga viti 
3.500 p.e.s. dhe që është një ndër dëshmitë më të vjetra të vend-
banimeve njerëzore në Kosovë.. Pulla 50 feningëshe pikturon një 
monedhë nga shekulli IV p.e.s. nga qyteti Ilir i Damastionit, ku 
është Kosova e sotme. Pulla 2 markëshe tregon hartën e Kosovës, 
një kolazh për të përfaqësuar “rajonet e shkatërrimit, rindërtimit, 
pasurisë, bukurisë natyrore dhe trashigimisë kulturore”. 

Emisioni i dytë kanë qenë në qarkullim të rregullt postarë 
për një periudhë relativisht të shkurt kohore. Me tërheqjen e va-
lutës së markës gjermane nga qarkullimi monetar, paraqitet do-
mosdoshmëri e emetimi të pullave postare me vlera nominale në 
€. Andaj më 15 maj të vitit 2002 në qarkullim të rregullt postarë 
lëshohet emisioni i tretë i pullave postare të PK-së. Pamjet e 5 
pullave postare të emisionit të tretë ishin të njëjta sikurse ato të 
emisionit të dytë ,dallimi ishte vetëm në valutën e përdorur nga 
se në emisionin e tretë vlerat nominale janë shënuar vetëm në 
valutë euro. Ta shtojmë edhe atë se ky emision ka qenë në qar-
kullim të rregullt postarë,deri në konsumimin e plotë të tij 

Posta e Kosovës sikurse administratat tjera postare në botë, 
përpiqet që pullat postare të jenë sa më atraktive dhe cilësore, në 

mënyrë që prezantimi i Kosovës përmes pullës postare të jetë sa 
më i denjë. 

 

 
2000, 15 mars. Posta e Kosovës për herë të parë emetoi emi-

sionin e cila përmbante 5 pulla postare. Për ne me rëndësi është 
pulla 1 markëshe (gjermane) e cila tregon një statujë argjendi të 
Nënë Tereza në Prizren, murgeshë shqiptare, puna e palodhshme 
bamirëse e së cilës u njoh në mbarë botën dhe fituese e çmimit 
Nobël për paqe. 

 
2010, Me rastin e 100 vjetorit të lindjes së Nënë Terezës, do 

të emetohet Emision i përbashkët me portretin e saj, nga postat e 
Kosovës, Shqipërisë dhe Maqedonisë. Vlera nominale e kësaj 
pulle është 1 Euro (Kosovë), 100 lekë (Shqipëri) dhe 60 denarë 
(Maqedoni). 

 
2016, 4 shtator. Me rastin e shenjtërimit të 

Nënë Terezës edhe Kosova emetoi një pullë 
postare kushtuar pikërisht bijës e nënës së 
popullit shqiptar, krenarisë së kombit, Ganxhe 
Bojaxhiut. Kosova, vendlindja e prindërve të Nënë 
Terezës, e ndjen dhe vlerëson në një mënyrë të 
veçantë kanonizimin e Shenjtës shqiptare.  

Posta e Kosoves në fondin filatelik momenta-
lisht posedon 93 emisione të pullave postare me 
293 pulla postare me pamje dhe vlera të 
ndryshme. 

Në Kosovë pu
llat postare shty-
pen nga Posta 
dhe Telekomi i 
Kosovës. 

PORTRETI I NËNË TEREZËS NË FILATELINË  
E MAQEDONISË SË VERIUT 

Në dhjetor të vitit 1991 u botua pulla e parë në Maqedoni nga 
ana e “Postave maqedonase” dhe në shënimit të pavarësisë nga 
shtatori i vitit 1991. Në vitin 1992 në vitin e dytë të pavarësisë, u 
botua edhe botimi i rregullt i pullave me motive të trashëgimisë 
kulturore.  

Njëzet e gjashtë vitet e kaluara, prej kur Maqedonia u bë e 
pavarur midis tjerash edhe filatelia maqedonase u pavarësua, 
duke u bërë zëdhënëse më e denjë e kulturës maqedonase në 
suaza botërore. Këtë e themi, pasi filatelia zë një vend të 
rëndësishëm në mbarë botën, pasi ekzistojnë milionë koleksonist 
të temave të ndryshme. Pullat e botuara deri tash, më parë 
shumë pak dëshmonin për prezencën e shqiptarëve në këtë 
shtet. Viteve të fundit është bërë një përpjekje sadopak edhe për 
kulturën shqiptare në pullat postare të maqedonisë. Duhet edhe 
më shumë në këtë drejtim, sepse çdo koleksionues botëror, 
shumë lehtë do të vijë në përfundim se në Maqedoni jetojnë 
vetëm maqedonas dhe se në territorin e saj ekzistojnë vetëm 
kisha dhe manastire.  

Një çështje tjetër në botimin e këtyre 
pullave paraqitet edhe përdorimi i gjuhës 
dhe shkrimit. Siç dihet këtyre ditëve të bise-
dimeve shqiptaro-maqedonase objekt trajti-
mi ishte përdorimi i gjuhës shqipe. Gjuha 
shqipe sipas marrëveshjes do të shkruhet në 
dokumentat personale, pasaportat dhe 
letërnjoftimet, por me të nuk mund të 
komunikojnë zyrtarisht ministrat në qeveri, 
apo edhe në parlament. Ata gjithashtu nuk mund të komuni-
kojnë në gjuhën shqipe edhe në takimet ndërkombëtare. Vallë 
me këtë formulim kështu, shqiptarët do të kenë të drejtë gjuhën 
dhe alfabetin e tyre ta përdorin edhe në pullat postare siç është 
rasti me Belgjikën dhe Finlandën, në të cilët shtete në çdo pullë 
përdoret dygjuhësia. Kështu p.sh. në Belgjikë si gjuhë zyrtare 
janë frëngjishtja dhe gjuha reto-romane, prej këtu emri nacional 

është Royaume de Belgique/ Konin-
grijk van België, ndërsa emrimi i 
shtetit bëhet në të dy gjuhët België; 
Belgique, ashtu siç ndodh edhe në 
Finlandë (Suomi/Finland). Këta janë 
shembuj të mirë, që hapin shteg për 
aplikim dhe përdorim edhe në 
Maqedoni. 

 
1996, 22 nëntor. Në këtë datë nga Posta e 

Maqedonisë emetohet pulla e parë postare me 
portretin e Nënë Terezës. Kjo pullë është me vlerë 
nominale prej 40 denarë dhe është shtypur në 
Bullgari . 

 
2000, Me rastin e 90 vjetorit të lindjes së 

Nënë Terezës, Posta e Maqedonisë emetoi edhe 
pullën e dytë me portretin e saj. Vlera nominale 
ishte 6 denarë dhe është shtypur në 
shtypshkronjën “11 Tetori” në Prilep.  

 
2005, Është emetuar seria më e shtre-

njtë në Maqedoni me vlera nominale 60, 
170, 250 dhe 350 denarë, si dhe blok me 
vlerë 830 denarë. Pulla me vlerë 350 
denarë është me portretin e Nënë Terezës. 
Nuk mund të blehen veç e veç, por vetëm në seri. 

 
2006, Me rastin e 10 vjetorit të pullave “Europa” në Maqedoni, 

Posta e Maqedonisë emetoi dy pulla, një me portretin e Nënë 
Terezës dhe një me Papa Gjon Palanin II dhe një bllok filatelik. 

 
2010, Me rastin e 100 vjetorit të 

lindjes së Nënë Terezës, do të emetohet 
Emision i përbashkët me portretin e saj, 
nga postat e Kosovës, Shqipërisë dhe 
Maqedonisë. Vlera nominale e kësaj 
pulle është 60 denarë (Maqedoni), 1 
Euro (Kosovë) dhe 100 lekë (Shqipëri).  

2020, Me rastin e 100 vjetorit të 
lindjes së Papa Jan Pavel II. Vlera 
nominale e kësaj pulle është 144 
denarë (Maqedoni).  

Përfundim 

I frymëzuar nga kjo figurë të madhe shqiptare, nobeliste me 
trup të vogël por me zemër të madhe, ka nxitur shumë shtete të 
ndryshme nga të gjitha kontinentet për të emetuar pulla postare 
me portretin e saj. Që nga viti 1980, kur për herë të parë në Indi u 
lëshua në qarkullim pulla e parë postare me portretin e Nënë 
Terezës, deri më sot kësaj rruge kanë vazhduar edhe shumë 
shtete të ndryshme të botës. Të gjithë ata kanë filluar të qarku-
llojnë emisione interesante filatelike me figurën e Nënë Terezës, 
që sot ka arritur shifrën e mbi 400 pullave postare me portretin e 
saj nga më shumë se 115 shtete. Midis tyre vend të rëndësishëm 
zënë edhe emisionet e pullave postare të emetuara në Shqipëri, 
Kosovë dhe Maqedoni. Me emetimin e këtyre pullave përsëri e 
kemi pranë Shenjtoren Nënë Terezën, të gjithë këto shtete me 
përfshirjen e humanistes shqiptare na kanë nderuar edhe ne si 
komb.  

Ibrahim Kadriu 

MIRËSI 

(Nënës Terezë) 
 

Duart e gjata përthekojnë botën 
n ‘ofshamë t ‘shndërruar, n ‘lot e dhembje... 
Nëno, ari më pak ka vlerë se një kore buke 
se gjëmët ta vodhën jetën – 
që e pate pranë meje në një sofër. 
Zemra në gjerësi prishi kufijtë, 
urrejtjes të marrë krahë s’i mbet hapësirë... 
nëno sa rrugë në jetë, të gjitha të shkrirë 
në mirësinë tënde për bijat dhe bijtë. 
Shikimit i dalin para, gjëmës, 
shekulli kundërmon qelbësirë si dikur, 
Nëno, hapat vazhdojnë jetën të nxënë 
në shpresë të haresë, pas fatit të harruar 
në mëshirën e botës 
Nëno, në rrugë të gjata e gjithnjë pranë. 

Sadete Tërnava OSMANI 

VEÇ DASHURIA SHPËTON 

Pse eca Shkup e Shkodër 
E shumë herë sysh u verbova  
Nuk do të thotë që në kurth mbeta 
Rashë aty sa ta njoh drobitjen 
Shpirtit t'i japë ujë  
Vallen e zanave resh, gjethesh e puhish  
Ta pagëzoj  
Naltina Mbi Univers  
Formulë Ilirike  
 
Udhës me të në gji  
i shëroja tregimet e ciklopëve  
Jonit të kaltëryer me orëzanat melodi  
Ushqenim kuptimin e humbur  
Në shtrofullat e mëkateve mizantrope 
Angështimin e ujitnim  
 
Prej përtejsisë po më qeshet  
Se poetikës njerëzore tash i thënkeni  
Inteligjencë emocionale  
E me ca pohime tjera demagogjike  
Për kthim parajsash të humbura 
Po i mbushkeni uverturat papagallëse 
 
Po ju pyes se pse fjalës s’po ia jepni fjalën  
E pse duart çuditshëm i keni lidhur  
Pa to si t’ shpëtohet bota shumëfrymëshe unë s’di 
M’ dëftoni pse po rrënoni netëve 
Kujtohuni se n’ muzgjet e thellësitë e tyre bëhet dashuri 
Për lutjen dhuratë shpëtimi  
Autografi Formulë Ilirike 
Pagëzimi  
Veç dashuria shpëton! 

Anton Nikë Berisha 

I DESHE NJERËZIT ME DASHURINË  
E HYJIT 

(Gonxhe Bojaxhiut – Shën Tereze) 
 
 

Kush i shërben të varfrit, i shërben Hyjit. 
Gandi 

 
I.  
 
Ti jetove me dashurinë e Hyjit –  
limfë e gjakut tënd, 
frymëmarrje jote e veprimit 
që të drejtoi me ngrohtësi të prushtë 
tek të varfrit e më të varfërve, 
tek të gërbulurit, 
tek të mbyturit në mjerim,  
të harruar dhe nga vetvetja. 
 
Asgjë nuk të ndau nga Drita e Hyjit: 
“Derisa të keni dritë, besoni në dritën 
që të bëheni bijtë e dritës” (Gjo 12, 36); 
asnjë pengesë jetësore, 
asnjë shqetësim shpirti 
se çdo gjë e mbështete tek Ai 
dhe jetove në pajtim shpirtëror me Të. 
 
Dashuria e Hyjit 
t’u shndërruan në etje 
për t’i dashur të tjerët 
dhe tek hiri i Tij t’i afrosh. 
 
E dite mirëfilli se  
kush u shërben të varfërve,  

i shërben vetë Hyjit; 
t’i duash e t’u shërbesh të tjerëve,  
t’u sjellësh pak ngrohtësi në shpirt, 
të cilët jetojnë në vuajtje, në errësirë, 
pa lot dhe pa ëndrra 
që dhe vdekjen e presin të trishtuar –  
është ta përmbushësh dashurinë hyjnore. 
 
Ti u kujdese për ta me dashuri nëne 
dhe gjakove që së paku fundin e denjë ta kenë: 
të vdesin me një buzëqeshje –  
siç është vullnesa e Hyjit. 
 
Me zjarr dashurie i binde njerëzit 
se Hyji i Tejlartë është,  
mëshirues i pafund  
ngushëllues i përhershëm i shpirtit,  
i dhembjes; 
këmbëngule të mbështeten në Të, 
Hirin e tij të tyre ta bëjnë, 
po dhe ta bartin tek të tjerët;  
ta duan tjetrin si vetveten, 
ashtu siç ata i don Hyji. 
 
Në të varfrit e më të varfërve, 
në të harruarit,  
në të përbuzurit,  
në ata që i çmonin për mbeturina, 
ti e vërejte vetë Hyjin 
dhe me Dashurinë e tij i deshe 
dhe kërkove që dhe të tjerët t’i duan ashtu. 
 
E kur krymbat dhe minjtë 
trupin e njerëzve të gjallë rrugëve e hanin 
ti u ndenje pranë dhe u kujdese për ta  
dhe vuajtjet e tyre i bëre të tuat; 
se në sytë e tyre i pa vuajtjet e të Tejlartit, 
që u bënë plagë të shpirtit tënd 
e të nxitën të veprosh pa u kursyer. 

Sa e sa herë e përsërite: 
“Hyji na krijoi që të duam 
dhe të jemi të dashur”. 
 
U bëre Ungjill i gjallë 
për të varfrit e më të varfërve, 
për të vetmuarit 
(Vetmia është sëmundja më e rëndë, pate thënë) 
e njerëzit t’u përkulën e të quajtën NËNË; 
se ti i binde me flijim, 
me fjalët e tua të shenjta, 
me lutjet e tua që të njësuan me Hyjin. 
 
Secilit i bëre vend në zemrën tënde 
dhe e porosite si nënë: 
“Mos harro se besimi në Hyjin të bën të lumtur, 
të bën të lirë, siç të bën të lirë e vërteta, 
të duash më shumë Hyjin në tjetrin. 
 
Asnjëherë nuk përmende sa bëre 
po sa dashuri dëshmove 
në atë që bëre. 
 
E tash, duke kaptuar qiellit, 
të shoh nëpër vrushkujt e Dritës hyjnore 
me buzëqeshje shkëlqimtare në fytyrë 
që më vjen si ujëvarë magjepse –  
lëvizje e lehtësisë së krahëtimit 
hir e dashuri tek ne të sjellësh, 
ashtu siç bën nëna zoge kur kthen në çerdhe  
zogjve të saj dashurinë t’ua përligjë. 
 
Kozencë, fund tetori dhe fillim nëntori 2018 
Prishtinë, fundgushti 2023 

Sabit RRUSTEMI 

LUTJA E PËRHERSHME E NANËS TEREZË 

N’ këtë Botë sot e mot 
erdhëm falë bekimit tënd, 
o Zot 
 
Çelna udhë me u g’zue 
dhe shpirtin me lumnue 
o Zot 
 
Me aromën ma t’ mirë 
përmbushe tonën dëshirë 
o Zot 
 
Çdo shtëpie fali mbarësi 
dhe njerëzimit mirësi 
o Zot 
 
Sofrave t’ ulemi me dashuri 
e t’ mos ndjejmë etje uri 
o Zot 
 
Dhe paqe, paqe pakufi 
k’tu e n’ amshim sall harmoni 
o Zot 
 
Dhe timen e t’ vetmen Dardani 
ndrite e bekoje me dashtni 
o Zot 
 
Se është Dheu im i shejtë 
i bukës e jetës 
i vuajtjes e i prehjes 
 
O Zot 
i imi Zot 
t’ qofsha fal për jetë e mot 

Alisa Bekteshi 

HANËS ZGJUEME 

Mes netëve të gjata kam andrru  
t’kem fjalën tande t’ngjyrosur n’mur  
me i kujtu tanat ato gjana qe i ke ba  
e me i marrë afër vetit!  
 
E kur t’dal jashtë,  
rrugës tu ecë me u pikturu ftyra jote para meje,  
me ia zgjatë dorën dikujt,  
me kapë me e ngrit lart me ia dhanë ndriçimin tand.  
 
Kisha ba një mur t’pikturum  
me dëshirat ma të m’dhaja të kujtueme prej teje.  
 
Eh aty hana kish’ qenë e zgjueme,  
e gzueme se shpirtit tem e tandit  
dritën e paqes humaniste ia jepte njerëzve.  
I ngrehte kah vetja.  
 
Ambël e qetësisht,  
krejt si zani jot Nanë Terezë! 

Nexhat Rexha  

ASGJË NUK VJEN PA TY 

Mes përmes pjerrtësisë të kodrave 
Gurët rrokullisin fate 
Në vrapim të rrëmujës 
Për ikjen e dashurisë së përvajshme 

Varur në buzëqeshjen e dhuruar 
Ti ke magjepsur rrugëtimin e harlisur 
Në fushat e vendlindjes 
Në kërkim të lumturisë 

Piktura e pritjes nën çati 
Erdhi bashkë me melodinë 
E netëve gërshetim dallgësh 
Në trokitje dritaresh 

Asgjë nuk erdhi pa ty 
Derisa ti vezullonje në ëndrrën time 
Si pikturë përrallore 
Me hijezimin e hënës në mesnatë 

Atë ditë kur muret qanin 
Lotin e Doruntinës në vrapim 
Të vëllait me hije njeriu 
Mbi kalin e vdekjes 

Trokëllimë e gjakosur lëvizë hijet 
E pranverës në puhizën dashuri 
Për t`i thënë pikave të lotit 
Se asgjë nuk vjen pa TY 

Sarë GJERGJI 

ARBËRESHES 

(Nënës Terezë) 
 
E tokës dhe qiellit – Ti lule Gonxhe 
n’kopsht më të mirin vetë je rritë 
të dëshmosh ç’është Dashuria 
dy mijë vjet bota t’ka pritë 
 
S’njohe raca, ngjyra gjuhe 
bota zëshëm të thërret Nënë 
Ti dëshmove ç’është Dashuria 
Shpirtin botës i ke dhënë 
 
Tokë e qiell – det e diell 
t’adhurojnë, t’këndojnë lumnisht 
me piano e me kitarë 
pambarimisht 

Xhezide Selimi  

PËRJETËSISHT U BËRE E HYJIT  

 Përjetësisht u bëre e Hyjit,  
se Atij jetën ia fale,  
besën ia dha të shqiptarit  
se do të flijohesh për dashurinë e tij dhe për tjetrin –  
pak paqe të sjellësh në shpirtin e tyre.  
  
Dashuria për Zotin dhe njeriun  
bukur u ngjiz në emrin tënd.  
Hirin e durimit Biri i Hyjit ta dhuroi  
kur pranoi lutjet e tua të çiltra…  
I përqafove vuajtjet e lëngimet e njerëzve,  
si të ishin të tuat;  
Zoti ynë të nisi si misionare të shpirtrave në mjerim.  
  
Duke e ndritur shpirtin tënd të përvuajtur  
të bekoi me dashurinë e tij  
dhe u bëre „Nusja e Krishtit“.  
Nënë e imja dhe e mbarë njerëzimit.  

Ahmet Selmani 

UDHA E KORRABAÇËS 

(ose psalm për Nënë Terezën) 
 
Njerëzit e mi, 
unë vij si zog prej ajri 
në Itakën time 
dhe nuk gjej asnjë gur 
asnjë tulle 
e asnjë tjegull 
nga shtëpia ime 
ku qava e qesha 
ku e pashë ëndërr zotin 
dhe njeriun që buzëqesh 
në duart e tij 
 
njerëzit e mi, 
unë vij si zog prej drite 
në Itakën time 
dhe nuk gjej asgjë tjetër 
përveç varrit të tim ati 
si apoteozë e harruar 
që ka qetësinë e parajsës 
fytyrën e engjëllit të bardhë 
dhe dhembjen e bukur 
 
njerëzit e mi, 
unë vij si zog i butë  
në Itakën time 
dhe s’e gjej as bredhin që mbolla 
si kujtim të gjelbër për kohën dhe hapësirën 
e kanë prerë druvarët e ferrit 
ka mbetur veç cungu 
si kufomë ironike 
 
njerëzit e mi, 
unë vij si zog i shenjtë 

në Itakën time 
s’e gjej as Zemrën e Krishtit 
ku më pagëzuan në emër të Atit, Birit e Shpirtit të Shenjtë 
çdo gjë është mbuluar me kiç betony 
por kujtesa ime çel në qiell 
si lule e përjetshme 

njerëzit e mi, 
unë vij si zog dashurie 
në Itakën time 
ndonëse kanë mbirë lulet e urrejtjes 
dhe janë shtuar duart tinzare 
unë kam dashuri për gjithë botën 
dhe mund të zbus çdo krijesë egërshane 
mund të shëroj çdo shpirt të ligë 
nuk më zbon asnjë djall 
as mjegullat e harresës 

njerëzit e mi, 
unë vij si zog i pavdekshëm 
në Itakën time 
unë jam edhe aty ku s’jam 
flas edhe aty ku heshtet 
ringjallem edhe aty ku vdiset 
unë jam jeta mbi vdekjen 
unë jam dashuria mbi urrejtjen 
unë jam paqja mbi luftën 
unë jam shpresa mbi zhgënjimin 
unë nuk jam trupi 
por jam fryma. 

*Këto poezi u lexuan në Letnicë, më 28 gusht 2022, në kuadër
të manifestimit shkencor-kulturor “Drita e Gonxhës” 

POETI JAKUP CERAJA PËR  
NËNË TEREZËN 

(Poezia e parë ndër shqiptarë kushtuar Nënë Terezës)  
                      
Nga Frank SHKRELI 
 
Sari bardheblu i Nënë Terezës, petku i Nënë Terezës dhe i 

Motrave Misionare të Dashurisë, është simbol i paqës, i ba-
mirësisë, i thjeshtësisë në të gjithë botën. Kryqi, i qepur në shpa-
tullën e majtë, simbolizon Jezusin në kryq si çelsi i zemrës së Mi-
sionareve të Dashurisë. Ngjyra e bardhë e sarit është simbol i së 
vërtetës dhe i pastërtisë, tre shiritat blu simbolizojnë tre kushtet 
e jetës rregulltare: varfërinë, bindjen dhe çiltërsinë e shërbimit të 
sinqertë, falas, për më të varfërit, kështu shpjegon faqja e inter-
netit të Kongregatës së Motrave Misionare të Bamirësisë orig-
jinën e veshjes rregulltare të Nënë Terezës dhe motrave të saja, 
thuhet në një njoftim të Radio Vatikanit, ndërsa thekson se ishte 
17 gushti i vitit 1948 -- 75-vjet më parë -- kur Nënë Tereza 
veshi, për herë të parë, sarin e bardheblu me vijën e blu 
anash petkut të dallueshëm të njё jete tё re rregulltare, për të 
hyrë në botën e të varfërve. 

Arsyen se pse Nënë Tereza kishte zgjedhur të veshte pikë-
risht këtë uniformë, e shpjegon motra Gertrude e "Misionarëve të 
Bamirësisë” të urdhërit të nenë Terezës: “Nëna jonë Tereze”, kuj-
ton motra Getrude – “zgjodhi veshjen e saj dhe të motrave të saj 
ngjyrat bardhë e blu, sepse ngjyra e bardhë është simbol i pas-
trisë dhe i së vërtetës, ndërsa tre shiritat blu, simbolizojnë tre 
kushtet, që bëjnë rregulltaret: kushtin e varfërisë, të pastrisë, të 
dëgjesës”. Për më tepër, ka shspjeguar ajo, Nenë tereza e zgjodhi 
këtë veshje 75-vite më parë, për t’u ngjarë grave që fshinin rrugët 
e që mbanin sari të ngjashme dhe përshtatshme edhe për klimën 
dhe atmosferën e varfërisë në Kalkutë. 

Siç dihet tanimë, Shën Nënë Tereza është bërë një simbol 
universal, një figurë e dashur jo vetëm për besimtarët, por edhe 
për jobesimtarët dhe besimtarët e feve të ndryshme, anë e mbanë 
botës, sidomos në radhët e shqiptarëve, pa dallim feje a krahine. 

Është vështirë të thuhet numri i saktë, por dihet se për Nenë Te-
rezën -- fituesën e Çmimit Nobel dhe dekoratave të tjera 
ndërkombëtare, anë e mbanë botës -- janë shkruar qindra libra, 
mijëra artikuj, filma dhe dokumentarë të llojllojshëm, në gjuhët 
kryesore të botës. 

Unë nuk isha në dijeni të ndonjë poezie kushtuar Nenë Te-
rezës, as në nivel kombëtar as ndërkombëtar, megjithse mund të 
ketë të tilla poezi në gjuhë të ndryshme – por ndërkohë, rastë-
sisht ndesha në një poezi të poetit, shkrimtarit dhe atdhetarit 
nga Kosova, të ndjerit Jakup Ceraja – Poeti i sfidave të përhe-
rëshme dhe i atdhedashurisë -- botuar me 18 gusht të vitit 1984, 
në revistën Drita, organ i Ipeshkvisë së Kosovës, dedikuar Nënë 
Terezës. Siç duket, i emocionuar dhe i frymëzuar shumë nga jeta 
e murgeshës shqiptare, poeti Jakup Ceraja ka përpiluar vjershën, 
e rrallë edhe për nga subjekti, me titull, thjeshtë: Nënë Tereza. 
Po e sjell për lexuesin e interesuar në këtë 75-vjetor të 17 gushtit 
të vitit 1948 -- kur Nënë Tereza veshi, për herë të parë, sarin e 
bardheblu – petkun identifikues të saj dhe të motrave të Urdhrit 
fetar, themeluar prej saj. 

Jakup Ceraja  

NËNË TEREZA 

Është një kengë e re shqiptare 
që peshohet në një fjalë të madhe 
e kënga quhet Nënë me germa të mëdha, 
është një fjalë e vjetër shqiptare 
që peshohet vetëm me këngë të madhe 
e fjala quhet Nënë me germa të arta. 
Nënë Terezë, o bijë e këtij trolli dëshmorësh 
a matet largësia mes meje e Teje 
nga këtu e në Indi 
me kilometra e mile 
kur me dashurinë e zemrës sate 
thuret vargu im i ri 
e me hirësinë e asaj fytyre 
vargun vërtetë e bëj poezi 
për njeriun, jo vetëm me emër 
që beson në të vërtetën, 
e kush beson në të vërtetën 

beson në Dritë të patjetërsuashme 
beson në ardhmëri të amshuashme, 
ndaj dhe vargu për ty rrodhi vetë, 
ndaj dhe kënga për ty s’mban ofshamë. 
Ti Nëna jonë e madhe me dafinë në dorë, 
vërtetë s’ke pushtet me polici e ushtri, 
s’ke as banka me dollarë as arka me ar, 
por atë që ke Ti në të gjakut damarë, 
në gjuhën paqëtore e në sytë ngushëllues 
nuk e ka asnjë pushtet i botës moderne 
me ushtri e polici e teknollogji 
se forca jote ushqehet prej Hyut 
dhe i shërben njeriut që edhe buka i mungon. 
Nënë Terezë, o Gonxhe e këtij populli të lashtë, 
Ti motër me nënën time të ndjerë, 
e cila kurrë nuk vuajti nga fanatizmi 
pse e kuptoi me kohë ndasinë tragjike të njerëzve, 
kishte dashuri më shumë se qumësht në gjinj 
dhe me qumësht e dashuri më rriti mua 
e u bëra njeri, më parë se poet, 
-sa mirë, 
dashurisë së saj sot i dhe krah Ti – 
Ti që hyre e devotshme në çdo shtëpi! --  
 
 (18 gusht 1984) 
 

         
   Shën Nenë Tereza                           Poeti Jakup Ceraja 

Në një tubim para disa viteve, me rastin e 80-vjetorit të 
lindjes dhe 13-vjetorit të kalimit në amshim të poetit Jakup Ceraja 
kishin marrë pjesë edhe një numër personalitetetesh kulturore e 
politike të Kosovës, si veprimtarët e çeshtjes kombëtare, Adem 
Demaçi dhe Dom Lush Gjergji, në përurimin e një pllake përkuj-
timore kushtuara poetit Jakup Cernaja në fshatin e tij të lindjes, 
Cerajë, të komunës së Mitrovicës, aty ku poeti ka kaluar pjesën 
më të madhe të jetës së tij. Dom Lushi, siç dihet është biografi 
zyrtar i jetës dhe veprimtarisë së Shën Nënë Terezës – me dhjetra 
libra e qindra artikuj – me atë rast, shpjegoi historinë e kësaj 
poezie të Jakup Cerajës, kushtuar Nënë Terezës. Duke vlerësuar 
shumë punën, veprat dhe figurën e poetit Jakup Ceraja, veprim-
tari i çeshtjes kombëtare dhe kleriku i lartë i Kosovës, në atë tu-
bim, ka shprehur respektin e madh që ai ruante për Jakup Ce-
rajën. Duke thenë se vjersha e poetit Jakup Ceraja ishte e para 
poezi shkruar në Kosovë, kushtuar Nënë Terezës dhe shpjegoi 
pak histori në lidhje me këtë: “Dikur moti më erdhi një zarf nga 
Mitrovica dhe kur e hapa, vërejta një vjershë kushtuar Nënës Te-
reze, shkruar nga poeti Jakup Ceraja. Ishte poeti i parë këtu ndër 
ne në Kosovë që kishte shkruar një poezi për Nënën Tereze. Ai ka 
shkruar me përkushtim dhe në shkrimet e tija ka vetëm vlera të 
mirëfillta. Tani kur erdha për herë të parë këtu në fshatin e Jaku-
pit, kuptova pse shkrimet dhe poezitë e tij ishin me aq do-
methënie e kuptim dhe kishin kaq shumë vlerë”, ka thënë, ndër 
të tjera, Dom Lush Gjegji, në lidhje me poezinë e parë ndër 
shqiptarë, kushtuar Nënë Terezës, të poetit Jakup Ceraja nga Mi-
trovica e Dardanisë. 

NGA SHKUPI NË PRISHTINË ZBARKOI 
KARVANI I “DRITËS SË GONXHËS” 

“Të merresh me jetën dhe veprën e Nënës Tereze, nuk është një 
punë thjeshtë rutinore, por është më tepër ballafaqim me të 
panjohurat që dalin gjatë depërtimit në botën e saj komplekse e 
shumëdimensionale”, thadrejtori i ITSHKSH-prof.dr. Skender Asani. 

 
Prishtinë, 26 gusht – Pas Shkupit, sot edhe në Prishtinë në 

prani të përfaqësuesve shpirtëror e kulturor, u mbajt edicioni i 
dytë i manifestimit kulturor-shkencor “DRITA E GONXHËS”, i 
cili do të vazhdojë deri më 5 shtator. Ky manifestim po mbahet 
në shenjë të përkujtimit të 112 vjetorit të lindjes dhe 25 vjetorit të 
vdekjes së Nënë Tereze. 

Drejtori i ITSHKSH, prof dr. Skender Asani, me këtë rast tha 
se të merresh me jetën dhe veprën e Nënës Tereze, nuk është një 
punë thjeshtë rutinore, por është më tepër ballafaqim me të 
panjohurat që dalin gjatë depërtimit në botën e saj komplekse e 
shumëdimensionale. Sepse Nënë Tereza, sipas tij, nuk ishte 
vetëm një bëmirëse, siç perceptohet gabimisht në një pjesë të 
opinionit publik, por ajo parasegjithash ishte patentuese e një 
sistemi të veçant të sjelljes dhe qasjes ndaj çështjeve të mprehta 
shpirtërore që askush tjetër nuk i trajtonte dhe nuk i njihte më 
mirë se ajo. 

“Kjo është edhe arsyeja kryesore pse ne si Institut iu kemi 
rrekur ta trajtojmë këtë figurë në një plan pak a shumë më 
mikroskopik, duke nxjerrë nga thesari i saj shpirtëror e njerëzor 
margaritarët më të çmuar , me të cilët ajo stolisi veten dhe më 
shumë të tjerët. Ajo mbi të gjitha stolisi nocionin njeri në 
skëterrën e lakmive të pakufishme dhe vetëm ata që do të mund 
ta deshifrojnë këtë filozofi jetësore të Nënës Tereze, do ta 
kuptojnë se më e fuqishme se lakmia megjithatë është dashuria 
dhe ngrohtësia njerëzore. Nënë Tereza fali dashuri dhe ngrohtësi 
edhe në skutat më të ftofta të vetmisë së njerëzve, të cilët pasi u 
braktiksën nga rrethi i tyre ku jetonin u pranuan nga Nëna 
Tereze, me të gjitha sëmundjet, brengat dhe vështirësstë që i ka 
jeta”, tha Asani. 

Mbi rëndësinë që ka figura e Nënës Tereze si model që duhet 
ndjekur, foli Don Lush Gjergji, i cili tha se secili nga ne duhet tç 
ngjasojmë kësaj gruaje të madhe, sepse ajo fali dashuri për të 
gjithë, edhe atëherë kur njerëzit kishin nevojë jo vetëm për bukë, 
por edhepër vëmednje dhe për ngrohtëi  

Duke u ndërlidhur me traditën e formimit të Gonxhe 
Bojaxhiu- Nënë Tereza, studiuesi dhe bashkëpunëtori i jashtëm i 
ITSHKH, Mehmet Prsihtina, tha se Gonxhja u lind në Shkup aty 
ku e kaloi edhe rininë e hershme. Nga i ati Kolë Bojaxhiu ajo 
mori edukimin dhe respektin për tjetrin, ndikim ky që do të jetë 
prezent gjatë gjithë misionit të saj të shenjtë, nënvizoi ai. 

“Familja Bojaxhiu në Shkup ishte derë e madhe, ku jo rrallë 
konak gjenin edhe figura të shquara kombëtare. Në mesin e tyre 
edhe Hasan Prishtina, i cili kishte qenë mysafir i shpeshte i 
Bojaxhinjve dhe sipas dëshmitarëve Gonxhja e vogël, që më vonë 
do të bëhet Nënë Tereza e famshme, qysh në moshën 3 vjeçare 
kishte qenë pjesë e atmosferës familjare ku kishte qenë prezent 
edhe Hasan Prishtina”, tha Mehmet Prishtina. 

Prof.dr. Sadri Ramabaja potencoi faktin se Nëna Tereze 
paraqet kufirin ndarës në mes të një bote që lufon për progres 
dhe një bote që është kundër këtij progresi. Sipas tij, ITSHKSH 
po luan një rol iluminist në zhvillimin e kauzave kulturore që 
emërues të përbashkët kanë evropianizimin e ideve shqiptare.  

Kryerdaktori i revitës DRITA E GONXHËS , Emin Azemi u 
hpreh se kjo revistë është pjesë e strategjisë për studimin dhe 
afirmimin e figurës së Nënës Tereze. Duke qenë e para e këtij 
lloji, tha ai, kjo revistë me një mënyrë është edhe organ i Depar-
tamentit për trashëgiminë e Gonxhe Bojaxhiut-Nënë Tereze dhe 
synon të sintetizojë mendimin intelektual e shpirtëror mbi këtë 
figurë të madhe, e cila doli nga Shkupi si shqiptare dhe u bë 
“pronë pa kombësi” e gjithë njerëzimit.  

Në këtë revistë do të botohen shkrime autoriale dhe kontri-
bute të veçanta nga jeta dhe vepra e Nënës Tere, duke lartësuar 
kështu në nivele më të larta standarde e valorizimit kritik mbi 
këtë emër të përveçëm të mbarë botës, nënvizoi Azemi. 

Nesër në ditën e dytë të manifestimit kulturor-shkencor 
“DRITA E GONXHËS”, do të prezantohet në Strugë veprimtaria 
shkencore dhe hulumtuese e Departamentit për trashëgiminë e 
Gonxhe Bojaxhiut-Nënës Tereze , me ç’rast do të ndahen edhe 
disa mirënjohje për veprimtarët lokalë të kësaj komune. 
(26 gusht 2022)  

SHKUP, EKSPOZITË ME RASTIN E 25 
VJETORIT TË VDEKJES SË NËNË TEREZËS 

Instituti i Trashëgimisë Kulturore dhe Shpirtërore të Shqipta-
rëve në Maqedoninë e Veriut çeli një ekspozitë me fotografi për 
Nënën Terezë, me rastin e 25 vjetorit të vdekjes së shenjtores me 
origjinë shqiptare nga Shkupi. Instituti do ta paraqesë ekspozitën 
me fotografi të njohësve dhe shoqëruesve të Nënës Terezë edhe 
nëpër kryeqendra të tjera. 

 
Në 25 vjetorin e vdekjes së Nënës Terezë, Instituti i Trashë-

gimisë Kulturore dhe Shpirtërore të Shqiptarëve (ITSHKSH) në 
Maqedoninë e Veriut e shënoi këtë datë me një ekspozitë të 
fotografive me Nënën Terezë të bëra nga Dom Lush Gjergji dhe 
monsinjor Zef Gashi. 

Ekspozita përkon edhe me datëlindjen dhe datën e 
kanonizimit të Nënës Terezë, teksa ekspozita një ditë më parë u 
shfaq edhe në Selanik të Greqisë. 

Drejtori i Institutit të Trashëgimisë Kulturore, Skender 
Hasani tha se ekspozita e titulluar “E kam në zemër popullin tem 
shqiptar”, është një lajtmotiv që ngërthen në vetvete udhëtimin 
nëpër kohë të gjithë filozofisë jetësore të Gonxhe Bojaxhiut - 
Nënës Terezë: 

“Nëse zbërthejmë thënien e njohur - Një fotografi vlen sa 
1000 fjalë -, mund të them lirisht se edhe këto fotografi që sot i 
kemi para nesh shprehin në vetvete linjat karakterologjike të një 
personaliteti kompleks, siç ishte Nënë Tereza, me gjithë botën e 
saj të pasur shpirtërore që manifestoi me vepra konkrete 
dedikuar të sëmurëve dhe të braktisurve. Ne që qëndrojmë në 
kujtime për qytetin e saj të lindjes dhe në të gjitha qytetet ku 
emri dhe vepra e saj lartësohen, mundohemi të ruajmë disa nga 
thesaret e trashëgimisë së saj jetësore, duke nxjerrë mësime dhe 
guxime që Nënë Tereza na i la si testament të shtrenjtë”, tha z. 
Hasani. 

Zëvendës-kryeministri Artan Grubi përkujtoi përpjekjet e 
disa viteve më parë për imponimin nga qarqe të ndryshme në 
Shkup për një identitet të tjetërsuar ndaj së shenjtës Nëna Terezë 

dhe lirinë e mundësinë e tanishme që datat lidhur me shenjtoren 
të shënohen në mënyrë institucionale. Ekspozita u mbajt në 
ambientet e Ministrisë për Sistem Politik, në krye të së cilës është 
zoti Grubi: 

”Dhe kjo, unë vlerësoj se është e arritura më e madhe e gjithë 
asaj rezistence dhe gjithë atij besimi në vlerat hyjnore të Nënës 
Terezë dhe veprës së saj dhe përpjekjet tona të përbashkëta për 
të luftuar politikat tjetërsuese monoetnike, monofetare, mono-
kulturore. 25 vite bëhen pa prezencën fizike të Nënës Terezë, por 
25 vite që ne me krenari e themi se është nga Shkupi, që është 
shqiptare, por që i takon gjithë botës” u shpreh Zëvendës-
kryeministri Grubi. 

“Nëna Terezë si dimension universal është shumë pak e 
njohur nga ne dhe këtu do të mundohemi të bëjmë një kombi-
nim... atë që është pak e njohur për botën, siç është jeta, fëmijë-
ria dhe rinia e Gonxhe Bojaxhiut ne t’ia prezentojmë botës, ndër-
kaq, atë që nuk e njohim boll ne si departament ta zbërthejmë e 
ta shkoqisim në forma të tilla siç është kjo ekspozitë”, tha Emin 
Azemi, studiues i ITKSH-së. 

(VOA, Shkup, 05 shtator, 2022) 

Ekspozita në Shkup 

EKSPOZITË ME FOTOGRAFI NGA JETA  
E GONXHE BOJAXHIUT PARA SE BOTA 

TA NJIHTE SI NËNA TEREZE 

 
 
“E kam në zemër popullin tem shqiptar” kështu titullohej njëra 

nga ekspozitat që u mbajtën në ditët e shënuara për nder të Nënë Te-
rezës. Në Katedralen që mbanë emrin e humanistes shqiptare dhe në 
Bibliotekën Kombëtare u shfaqën fotografi që nuk i kemi parë më 
herët e që na e shpalosin një jetë ndryshe, një jetë të jetuar në qytetet 
shqiptare, si fëmijë, si maturante e si vajzë e re para udhëtimeve ne 
Indi e vende tjera të botës. 

 
Në kuadër të aktiviteteve të “Ditëve të Nënë Terezës” u hapën 

dy ekspozita në Prishtinë, kushtuar jetës dhe veprës së Shën Nënë 
Terezës. 

Në qendrën “Bogdani Polis” në Katedralen Shën Nënë Tereza u 
mbajt ekspozita “E kam në zemër popullin tem shqiptar”,ku u para-
qitën fotografi ekskuzive të Nënë Terezës. Për detajet e ekspozitës 
dhe fotografitë e saj foli Imzot Don Lush Gjergji, duke shpalosur 
kujtimet që nga vitet e 80-ta ndërsa foli për rëndësinë, jetën dhe 
veprën e Nënës Terezë, zemërgjerësinë dhe fisnikërinë që pati ajo. 

Ndërsa fotografi shumë të veçanta të Nënë Terezës u paraqitën 
edhe në ekspozitën që u hap në Bibliotekën Kombëtare të Kosovës. 
Ekspozita kishte fotografi që nga fëmijëria e Nënës Terezë, nga 
shkollimi e deri tek mësimi qe u jepte të tjerëve, nga veshja tradi-
cionale e Prizrenit e deri tek humanizmi i saj në Kalkutë, fotografi 
këto që pasqyronin shenjtërinë dhe dashurinë e saj. 

Në hapjen e ekspozitave mori pjesë ministri i Kulturës, Hajru-
lla Çeku, Imzot Don Lush Gjergji, përfaqësues të Ipeshkvisë së Ko-
sovës si dhe personalitete tjera nga jeta politike e kulturore. 

Ndryshe nga fotografitë që jemi mësuar ta shohim Nënë Tere-
zen, një fotografi në hollin e Bibliotekës Kombëtare na e sjell 
përpara Gonxhe Bojaxhiun, në veshje tradicionale, në kohen e rinis, 
mbase me misionin e saj të mbuluar nga veshja e zakonshme e një 
vajze shqiptare asokohe. Gonxhe Bojaxhiu në këtë fotografi është 
bashkë me Age Bojaxhiun në Prizrenin e vitit 1923. 

 

 
 
Fotografia tjetër i përkon turmës së fëmijëve që udhëtonin me 

karrocë me kalë për në Letnicë në vitin 1931 në mesin e të cilëve 
është edhe vet Gonxhe Bojaxhiu. Atmosfera e krijuar aty është ta-
mam përkim i çiltërisë, fëmijërisë dhe të lumturës. Të gjithë në 
këtë fotografi janë të buzëqeshur dhe në e shohim Nënë Terezën 
në një kënd krejt ndryshe nga ajo që jemi mësuar ta shohim. 

Dy fotografi ngjitasi me njëra- tjetrën na e shpërfaqin pamjen e 

Gonxhe Bojaxhiut para misionit të saj në Indi. Në fotografinë e parë 
është veç Nënë Tereza e re e në të dytën bashkë me Age Bojaxhiun 
dhe një mike të tyre, në mbrëmjen e lamtumirës para udhëtimit 
për në Indi. Fotografitë janë shkrepur në Shkup, më 25 shtator 
1928. 
 

(Expres, 05. Shtator 2022) 

SHKUPIN DHE PRISHTINËN E LIDHË 
TRASHËGIMIA E NËNËS TEREZE 

Në Shkup dhe në Prishtinë u finalizua ideja e mbjelljes së fida-
neve që dolën nga boçat e bredhit të dëmtuar të Nënës Tereze në 
Shkup.  

ITHKSH në bashkëpunim me NP “Parqe dhe Gjelbërime” të 
Shkupit e drejtuar nga drejtori Zuhjer Rexhepi dhe me Ndër-
marrjen e Menaxhimit të Hapësirave Publike dhe Parqeve të 
Prishtinës, e drejtuar nga drejtoresha Donika Çetta, në prani të 
kryetarit të Prishtnës dhe një numër të konsiderueshëm të per-
sonaliteteve publikie nga dy kryeqendrat tona, konkretizoi këtë 
ide, me ç’rast drejtori i ITSHKSH, prof. Skender Asani, pasi foli 
për kronologjinë historike të komunitetit katolik në Shkup dhe 
fazat e ngritjes dhe rënies së tij , nënvizoi se Instituti që ai drej-
ton ka ndërmarrë një mori veprimesh që kanë si synim kurimin e 
kujtesës hostorike nga plagët e kohës, Me këtë rast ai përmendi 
iniciativën e ITHKH në formë të një drafti ligjor që e ka përgati-
tur dhe dorëzuar në Qeveri, i cili parashesh shpalljen e Nënës Te-
reze aset shtetëror në mbrojtje të ligjit. Kjo edhe për faktin se, 
tha Asani, familja e Nënës Tereze dhe gjithë komuniteti katolik 
shqiptar kaluan nëpër një kalvar të tmerrshëm në regjime të 
ndryshme, duke iu nënshtruar një procesi të vrazhdë asimilues 
që u shpreh përmes ndryshimeve të dhunshme urbanitike, ku më 
së keqi pësuan shtëpitë në lagjen katolike shqiptare të Shkupit 
dhe objektet sakrale të shqitarëgve , siç ishin kasha “Zemra e 
Krishtit”, teqja e bektashinjve dhe xhamia “Burmali”, u shpreh 
Asani, i cili faleminderoi Zuhejr Rexhepin, drejtor i NP “Parqe 
dhe Gjelbërime” për dhurimin e këtyre bredhave si dhe Fonda-
cionin “Hasan Prishtina”, drejtuar nga Mehmet Prishtina, i cili 
është donator i eksponateve në formë të boçave të praruara me 
ngyjrë ari që iu jepet personaliteteve me kontribute të veçanta. 
Një mirënjohe e tillë sot shkoi edhe për kryetarin e Prishtinës, 
Përparim Rama. Ky i fundit falenderoi ITSHKSH dhe drejtorin 
Asani për këtë ide fisnike dhe u shpreh i gatshëm që komuna që 

ai drejton edhe në të ardhmen të mirëpre idetrë e tilla që afron 
më tepër njerëzit. 

Kryetari I Prishtinës, Përparim Rama ka thënë se Nënë Tere-
za mbetet një nga figurat ikonike më të dashura në historinë e 
shqiptarëve. 

Më tej, Rama ka thënë se sot së në 25 vjetorin e Lumturimit 
të Shën Nënë Terezës, bashkë me Drejtoren e Hapësirave Publike 
dhe Parqeve, znj. Donika Çetta, kanë mbjellur fidanet dikur të 
kultivuara nga vet Nënë Tereza. 

Ai ka falënderuar drejtorirn e Insitutit të Trashëgimisë Shpir-
trore dhe Kulturore z.Skender Asanin që e ka bërë Prishtinën 
pjesë të kësaj nisme. 

“Falënderoj jashtëmase drejtorin e Institutit të Trashëgimisë 
Shpirtërore dhe Kulturore të Shqiptarëve, Skender Asani që kra-
has dy kryeqendrave shqiptare, Tiranës e Shkupit, e bëri edhe 
Prishtinën pjesë të kësaj nisme simbolike”, ka shkruar Rama në 
Facebook. 

Ndryshe, Shën Nënë Tereza mbetet një nga figurat më iko-
nike e të dashura në historinë shqiptare, duke shërbyer si shem-
bull i mirësisë. 

Pjesë e këtij aksioni ishte edhe nderimi ndaj një familje Stru-
gane që kishte dhënë kontribut të jashtëzakisnhëm gjatë viteve 
nëntëdhjetë, atëherë kur dhuna serbe kishte dëbuar nga puna 
shqiptarët e Kosovë. Sot në parkun Nëna Tereze në Prishtinë u 
mboll një fidan për këtë familje, përfaqësuar nga Dritan Hani, 
vëllai i të cilit mbante po të njejtin emër dhe që ndërroi jetë në 
aksidentin e ndodhur gjatë një rrugëtimi, ku kjo familje ishte e 
përfshirë në ndarjen e ndihmave humanitare për popullatën e 
rrezikuar të Kosovës. 

(19 tetor 2022) 

Prishtina me fidane 

TIRANA I BASHKOHET SHKUPIT DHE 
PRISHTINËS, MBILLEN 25 FIDANË NGA 
FARAT E BREDHIT TË NËNË TEREZËS 

Tirana i është bashkuar Shkupit dhe Prishtinës në mbjelljen e 
25 fidanëve të bredhit. Ky ka qenë një akt simbolik në përkujtim të 
19 vjetorit të lumturimit të Nënë Terezësm humanistes shqiptare 
që fitoi çmimin Nobel për Paqen. 

 
Fidanët e bredhit të mbjellë sot, janë nga farat e bredhit të 

mbjellë nga vetë Shenjtorja në vitin 1980 në sheshin e Shkupit. 
Kryetari i Bashkisë së Tiranës, Erion Veliaj, teksa ishte i pra-

nishëm në event, i shoqëruar në mbjelljen e fidanëve nga përfa-
qësuesi i Institutit të Trashëgimisë Kulturore e Shpirtërore të 
Shqiptarëve në Shkup, Skënder Hasani, përmendi një tjetër mo-
nument të rëndësishëm në nder të figurës së Nënë Terezës, siç 
është ndërtimi i shenjtores së saj në kodrat e Liqenit Artificial. 

“Nuk kishte vend më të bukur se sa një park që ndodhet m’u 
mbi sheshin “Nënë Tereza”, që mban emrin e saj, në ditët e Lum-
turimit të saj, të përkujtojmë atë ngjarje të shenjtë. Këshilli Bash-
kiak i Tiranës sapo ka vendosur që, në kodrat e Liqenit të Ti-
ranës, në anën tjetër, të ngrejmë një shenjtore të Nënë Terezës, si 
një vend reflektimi dhe lutjeje, një vend qetësie dhe paqeje. Ju 
falënderoj me gjithë zemër që e morët këtë nismë dhe mezi pres 
nisma të tjera si kjo,” tha kryebashkiaku. 

Gjithashtu, Veliaj tha se debatet joproduktive, nuk duhet të 
ndërhyjnë në nisma të tilla, që janë në interes të kujtdo. 

“Ne shqiptarët, ndonjëherë, shquhemi për shumë debate pa 
duk, ‘e lagu, s’e lagu’, ‘i kujt je ti, i kujt jam unë’, ‘partia jote, par-
tia ime’. Na duhen më shumë nisma të tilla që na bashkojnë, jo 
ato që na përçajnë. Kjo është një nismë që bashkon. Ne ndër 
shqiptarë kemi gjithmonë e më shumë nevojë për fije që na 
bashkojnë dhe ky është shekulli ynë. E ka pas thënë Nënë Tereza, 
që duhet shfrytëzojmë çdo moment. Nëse s’mund të japësh 
gjithçka për të shpëtuar botën, mund të shpëtosh një njeri, por 
minimalisht mund të japësh një buzëqeshje. Kush e mendonte që 

do kishte luftë në vitin 2022! Kush e mendonte se prej një luftë 
barbare, të një xhelati psikopat, do të shkaktohej një krizë e 
madhe çmimesh kudo, e do kishte inflacion kudo?”, u shpreh ai. 

Nga ana tjetërm përfaqësuesi i Institutit të Trashëgimisë Kul-
turore e Shpirtërore të Shqiptarëve në Shkup, Skënder Hasani 
tha se Nënë Tereza u përket të gjithë shqiptarëve dhe se farat e 
bredhit që ajo mbolli në qendër të Shkupit, shumë vite më parë, 
tanimë po mbijnë edhe në Tiranë dhe në Prishtinë. 

Nisma e përbashkët mes Tiranës, Shkupit dhe Prishtinës do 
të kurorëzohet me përtëritjen e tre parqeve me bredha. 

(22 tetor 2022) 

ITSHKSH nga Shkupi përtërin në Tiranë parkun e Nënës Tereze 

ITSHKSH BËN BASHKË NË LETNICË 
POETËT ME KRIJIMET E TYRE KUSHTUAR 

NËNËS TEREZE 

Drejtori ITSHKSH, prof.dr. Skender Asani, tha se kjo orë le-
trare po mbahet jo ratësisht në Letnicë, sepse pikërisht këtu Nëna 
Tereze e ka marrë dritën nga Zoti dhe bekimin për të qenë në 
shërbim të miqësisë dhe dashurisë botërore, duke e shndërruar 
Gonxhen shqiptare nga Shkupi në Nënën Tereze të botës. 

 
Karvani i Manifestimit kulturor-shkencor “Drita e Gonxhës” 

sot vazhdoi marshutën në Letnicë të Vitisë, me organizimin e 
orës letrare, në të cilën u lexuan krijime letrare kushtuar Nën Te-
rezës. Ora letrare u mbajt në Kishën e Letnicës, me ç’rast 
ITSHKSH faleminderon famullitarin e kësaj kishe, Don Marjan 
Demën, i cili ofroi mikëpritje dhe kushte që kjo orë letrare të 
mbahet në një atmosferë sa më dinjitoze. 

Drejtori i ITSHKSH, prof.dr. Skender Asani, tha se kjo orë le-
trare po mbahet jo rastësisht në Letnicë, sepse pikërisht këtu 
Nëna Tereze e ka marrë dritën nga Zoti dhe bekimin për të qenë 
në shërbim të miqësisë dhe dashurisë botërore, duke e shndë-
rruar Gonxhen shqiptare nga Shkupi në Nënën Tereze të botës. 

Ora letrare u bë në bashkëpunim me Ars klubin letrar “Beqir 
Musliu” nga Gjilani dhe Shoqata e shkrimtarëve “Ramadan Mus-
liu” nga Vitia. 

I pranishëm në këtë manifestim ishte edhe Don Lush Gjergj, 
i cili tha se ideja për të organizuar këtë orë letrare pikërisht në 
Letnicë ndërlidhet me thirrjen që Nëna Tereze kishte marrë më 
14 gusht 1928 për të qenë misionare e paqës dhe dashurisë. 

Poetët që lexuan në këtë orë letrare erdhën nga disa rajone 
dhe përfaqësues të disa brezave, duke filluar nga Ibrahim Kadriu, 
Anton Nikë Berisha, Prend Buzhala e deri te Sabit Rrustemi, 
Sadete Tërnava, Gani Bytyçi, Nexhat Rexha, Ahmet Selmani, 
Alisa Bekteshi, Sarë Gjergji dhe Marigona Muja. 

Udhëheqësi i kësaj ore letrare, Emin Azemi, në cilësinë e 
kryeredaktorit të revitës “Drita e Gonxhës” , duke u ndërlidhur 

me misionin e shenjtë të Nënës Tereze tha se përderisa 
astronautët për të shkuar në hapësirë iu nevoitet një stacion 
astronomik, Nën Tereza Letnicën e pati stacion prej ku u nisë në 
misionin e saj të shenjtë. 

“Itaka që u përdor si metaforë poetike, për të gjithë ata që 
duan të kthehen aty ku kanë lindur, që nga Homeri e deri në 
ditët e sotme, në mendësinë e Nënën Tereze, kishte pësuar një 
përmbysje, sepse ajo jetën e saj nuk e përfundoi në vendlindjen e 
saj por në Kalkutë, ku edhe u bë pjesë e dhembjes dhe vetmisë, 
duke hequr dorë vullnetarisht nga kënaqësitë që sjell jeta në 
këmbim të shërbimit ndaj të tjerëve, ndaj të sëmurve dhe ndaj të 
vetmuarve”, tha Emin Azemi. Ai në fund elaboroi edhe kuptimin 
e një toposi poetik, siç është El Dorado. 

“Të gjithë e synojnë El Doradon, vendin e premtuar, për të 
realizuar ëndrrat e jetës, por vetëm N.Tereza u bë vet El Dorado 
për të tjerët, sepse vetëm ashtu ajo do të përmbushte qëllimin 
dhe vendimin që kishte marrë në Letnicë në natën e 15 gushtit të 
vitit 1928, për të të shkuar në mision për t’i përkushtuar tërësisht 
Zotit dhe shpëtimit të shpirtrave”, nënizoi Azemi. 

ITSHKSH faleminderon Drejtorinë e Kulturës në Komunën e 
Vitisë, sidomos drejtorin Valmir Sahitin, për mbështetjen 
institucionale të kësaj ore letrare.  

(Letnicë, 28 gusht 2022) 

Pjesëmarrësit e orës letrare në Letnicë

“DRITA E GONXHES”, NJË KARVAN  
QË UDHËTOI NË KATËR SHTETE  

DHE HAPI SHUMË SHTIGJE 
MIRËKUPTIMI NË MES TË NJERËZVE  

“Të merresh me jetën dhe veprën e Nënës Tereze, nuk është një 
punë thjeshtë rutinore, por është më tepër ballafaqim me të 
panjohurat që dalin gjatë depërtimit në botën e saj komplekse e 
shumëdimensionale. Sepse Nëna Tereze nuk ishte vetëm një bëmi-
rëse, siç perceptohet gabimisht në një pjesë të opinionit publik, por 
ajo parasëgjithash ishte patentuese e një sistemi të veçantë të 
sjelljes dhe qasjes ndaj çështjeve të mprehta shpirtërore që askush 
tjetër nuk i trajtonte dhe nuk i njihte më mirë se ajo.” (Prof. dr. 
Skender ASANI) 

Shkruan Dr. Besnik RAMETI, Shkup 

Manifestimi kulturor-shkencor “Drita e Gonxhes” (edicioni i 
dytë) filloi më 26 gusht në Shkup dhe në Prishtinë dhe përfundoi 
më 05 shtator 2022 në Shkup, Prishtinë dhe në Tiranë. Hapja 
solemne u bë në Sheshin qendror të Shkupit, mbi themelet e 
shtëpisë së lindjes së Nënës Tereze, me ç’rast u promovua nr. 1 
revistës kulturore-shkencore “Drita e Gonxhës” dhe vazhdoi në 
ditët në vijim, me organizimin e aktiviteteve të veçanta, siç ishin 
prezantimi në Strugë i veprimtarisë hulumtuese-botuese të 
Departamentit për trashëgiminë e Gonxhe-Bojaxhiut-Nënës 
Tereze, Ora letrare, që u mbajt në Letnicë më 28 gusht, promo-
vimi i librit “Letra të Gonxhe Bojaxhiut- Nënës Tereze”, të autorit 
Anton Nikë Berisha më 29 gusht, promovim i librit “Raportimet e 
shtypit zviceran mbi Nënën Tereze” të autorit Zef Noka, më 01 
shtator, prezantimi në Selanik i veprimtarisë hulumtuese-
botuese të Departamentit për trashëgiminë e Gonxhe-Bojaxhiut-
Nënës Tereze më 03 shtator dhe më 05 shtator përmbyllja e 
manifestimit me ekspozitën e titulluar “E kam në zemër popullin 
tem shqiptar” që u organiyua n; Shkup, në Prishtinë dhe në 
Tiranë. 

Ky manifestim, që përkoi me 112 vjetorin e lindjes dhe me 25 
vjetorin e vdekjes së Nënës Tereze, pati në vetvete disa aspekte të 
punës së Departamentit për trashëgiminë e Gonxhe-Bojaxhiut-
Nënës Tereze pranë ITSHKSH, ku spikat synim kryesor për t’ia 
prezantuar botës të panjohurat e figurës së Gonxhe Bojaxhiut 
dhe për të kompletuar njohuritë e munguara të publikut shqiptar 
me të panjohurat e Nënës Tereze nga autorë e vëzhgues të huaj. 

Hapja solemne e edicionit të dytë të 
manifestimit “Drita e Gonxhes” në Shkup  

dhe në Prishtinë 

Më 26.08.2022 në sheshin e Shkupit, aty ku është pllaka 
përkujtimore e vendlindjes së Nënës Terezë, u hap manifestimi 
kulturor-shkencor “Drita e Gonxhes”, që sivjet ia fillon si edicion 
i veçantë i organizuar nga Instituti i Trashëgimisë Shpirtërore e 
Kulturore të Shqiptarëve – Shkup. 

Ceremonia filloi duke vendosur lule të freskëta mbi pllakën 
përkujtimore të Nënës Terezë. Me këtë rast lule vendosën 
delegacioni i Institutit, i përfaqësuar nga drejtori Dr. Skender 
Asani, delegacioni i Qeverisë së Republikës së Maqedonisë së 
Veriut – e përfaqësuar nga zëvendëskryeministri i parë, Artan 
Grubi, Universiteti “Nëna Terezë”, i përfaqësuar nga rektori, 
Akad. Izet Zeqiri, ambasadori i Republikës së Kosovës, z. Florian 
Qehaja, nga bashkësitë fetare – Kryetari i BFI-së, H. Shaqir ef. 
Fetahu, Don Lush Gjergji nga Ipeshkvia e Kosovës dhe z. Pepi 
Levi nga Bashkësia Hebraike e Maqedonisë së Veriut, si dhe 
drejtori i Shtëpisë Përkujtimore të Nënës Terezë, Naser Curri. 

Pastaj filloi manifestimi, me ç‘rast fjalën e hapjes e pati 
drejtori i Institutit, Dr. Skender Asani, i cili me këtë rast tha: “Të 
merresh me jetën dhe veprën e Nënës Tereze, nuk është një punë 
thjeshtë rutinore, por është më tepër ballafaqim me të 
panjohurat që dalin gjatë depërtimit në botën e saj komplekse e 
shumëdimensionale. Sepse Nënë Tereza nuk ishte vetëm një 
bëmirëse, siç perceptohet gabimisht në një pjesë të opinionit 
publik, por ajo parasëgjithash ishte patentuese e një sistemi të 
veçantë të sjelljes dhe qasjes ndaj çështjeve të mprehta 
shpirtërore që askush tjetër nuk i trajtonte dhe nuk i njihte më 
mirë se ajo.” 

“Sivjet kur po e organizojmë edicionin e dytë të manifestimit 
tradicional kulturor-shkencor “Drita e Gonxhes”, që përkon me 
112 vjetorin e lindjes dhe 25 vjetorin e vdekjes së Nënës Tereze, 
kemi arritur të aktivizojmë një gamë të gjerë resursesh 
intelektuale e institucionale brenda dhe jashtë vendit tonë, sepse 
konsiderojmë se nuk mjafton të kesh në duar një kauzë të madhe 
humane e civilizuese siç është Nëna Tereze, por duhet edhe 
strategji konkrete për ta shndërruar këtë kauzë në një dioptri më 
të zgjeruar.”, përfundoi ai. 

Pas tij të pranishmëve iu drejtua zëvendëskryeministri i parë 
i Qeverisë së Republikës së Maqedonisë së Veriut, Artan Grubi, i 
cili theksoi se: “Nuk është e rëndësishme sa është një popull i 
madh, por çfarë vlera të mëdha kultivon.”, duke aluduar se Nëna 
Terezë i takonte një populli të vogël, siç janë shqiptarët, por bëri 
emrin e madh në botë me veprën e saj. 

Në cilësinë e biografit dhe përfaqësuesit të Ipeshkvisë së 
Kosovës, fjalë rasti pati edhe Don Lush Gjergji, i cili theksoi se: 
“Nëna Terezë nuk është vetëm e madhe, as nuk është vetëm 
bamirëse dhe vetëm humane. Ajo është imitimi më i mirë i 
njerëzores në botë. Prandaj, atë nuk duhet vetëm ta madhë-
rojmë, por duhet edhe ta imitojmë”. 

Kreyetari i Shoqatës “Shkupjania Nëna Terezë”, Dimçe Pe-
trushevski, duke e përshëndetur shënimin e 112-vjetorit të lindjes, 
theksoi se “Ne të gjithë duhet ta ndjekim shembullin e dashurisë 
që e reflektonte Nëna Terezë”. 

Si kryeredaktor i botimit “Drita e Gonxhes”, Emin Azemi, foli 
jo vetëm për personalitetin e Nënës Terezë, por edhe për edicio-
nin e ri që i dedikohet pikërisht figurës së Nënës Terezë dhe do 
të jetë një botim i përvitshëm 

I fundit foli drejtori i Shtëpisë Përkujtimore të Nënës Terezë, 
Naser Curri, i cili duke përkujtuar një ngjarje të një plaku të vet-
muar në Australi, në dhomën e errët të të cilit Nëna Terezë e 
kishte ndezur një llambë, përcolli porosinë se Drita e Gonxhes 
nuk shuhet asnjëherë. 

Ky manifestim po organizohet me rastin e 112-vjetorit të 
lindjes dhe 25-vjetorit të vdekjes së Gonxhe Bojaxhiut – Nënës 
Terezë. 

Pas Shkupit, në të njëjtën ditë edhe në Prishtinë në prani të 
përfaqësuesve shpirtëror e kulturor, u mbajt edicioni i dytë i ma-
nifestimit kulturor-shkencor “DRITA E GONXHËS”, i cili do të 
vazhdojë deri më 5 shtator. Ky manifestim po mbahet në shenjë 

të përkujtimit të 112 vjetorit të lindjes dhe 25 vjetorit të vdekjes së 
Nënë Tereze. Drejtori i ITSHKSH, prof dr. Skender Asani, me 
këtë rast tha se të merresh me jetën dhe veprën e Nënës Tereze, 
nuk është një punë thjeshtë rutinore, por është më tepër ballafa-
qim me të panjohurat që dalin gjatë depërtimit në botën e saj 
komplekse e shumëdimensionale. Sepse Nënë Tereza, sipas tij, 
nuk ishte vetëm një bëmirëse, siç perceptohet gabimisht në një 
pjesë të opinionit publik, por ajo parasegjithash ishte patentuese 
e një sistemi të veçant të sjelljes dhe qasjes ndaj çështjeve të 
mprehta shpirtërore që askush tjetër nuk i trajtonte dhe nuk i 
njihte më mirë se ajo. 

“Kjo është edhe arsyeja kryesore pse ne si Institut iu kemi 
rrekur ta trajtojmë këtë figurë në një plan pak a shumë më mi-
kroskopik, duke nxjerrë nga thesari i saj shpirtëror e njerëzor 
margaritarët më të çmuar , me të cilët ajo stolisi veten dhe më 
shumë të tjerët. Ajo mbi të gjitha stolisi nocionin njeri në 
skëterrën e lakmive të pakufishme dhe vetëm ata që do të mund 
ta deshifrojnë këtë filozofi jetësore të Nënës Tereze, do ta kup-
tojnë se më e fuqishme se lakmia megjithatë është dashuria dhe 
ngrohtësia njerëzore. Nënë Tereza fali dashuri dhe ngrohtësi 
edhe në skutat më të ftofta të vetmisë së njerëzve, të cilët pasi u 
braktiksën nga rrethi i tyre ku jetonin u pranuan nga Nëna Te-
reze, me të gjitha sëmundjet, brengat dhe vështirësstë që i ka 
jeta”, tha Asani. 

Mbi rëndësinë që ka figura e Nënës Tereze si model që duhet 
ndjekur, foli Don Lush Gjergji, i cili tha se secili nga ne duhet tç 
ngjasojmë kësaj gruaje të madhe, sepse ajo fali dashuri për të 
gjithë, edhe atëherë kur njerëzit kishin nevojë jo vetëm për bukë, 
por edhepër vëmednje dhe për ngrohtëi Duke u ndërlidhur me 
traditën e formimit të Gonxhe Bojaxhiu- Nënë Tereza, studiuesi 
dhe bashkëpunëtori i jashtëm i ITSHKH, Mehmet Prishtina, tha 
se Gonxhja u lind në Shkup aty ku e kaloi edhe rininë e hershme. 
Nga i ati Kolë Bojaxhiu ajo mori edukimin dhe respektin për tje-
trin, ndikim ky që do të jetë prezent gjatë gjithë misionit të saj të 
shenjtë, nënvizoi ai. 

“Familja Bojaxhiu në Shkup ishte derë e madhe, ku jo rrallë 
konak gjenin edhe figura të shquara kombëtare. Në mesin e tyre 
edhe Hasan Prishtina, i cili kishte qenë mysafir i shpeshte i Bo-
jaxhinjve dhe sipas dëshmitarëve Gonxhja e vogël, që më vonë do 
të bëhet Nënë Tereza e famshme, qysh në moshën 3 vjeçare 

kishte qenë pjesë e atmosferës familjare ku kishte qenë prezent 
edhe Hasan Prishtina”, tha Mehmet Prishtina. 

Prof.dr. Sadri Ramabaja potencoi faktin se Nëna Tereze pa-
raqet kufirin ndarës në mes të një bote që lufon për progres dhe 
një bote që është kundër këtij progresi. Sipas tij, ITSHKSH po 
luan një rol iluminist në zhvillimin e kauzave kulturore që 
emërues të përbashkët kanë evropianizimin e ideve shqiptare. 

Kryerdaktori i revitës DRITA E GONXHËS , Emin Azemi u 
shpreh se kjo revistë është pjesë e strategjisë për studimin dhe 
afirmimin e figurës së Nënës Tereze. Duke qenë e para e këtij llo-
ji, tha ai, kjo revistë me një mënyrë është edhe organ i Departa-
mentit për trashëgiminë e Gonxhe Bojaxhiut-Nënë Tereze dhe 
synon të sintetizojë mendimin intelektual e shpirtëror mbi këtë 
figurë të madhe, e cila doli nga Shkupi si shqiptare dhe u bë 
“pronë pa kombësi” e gjithë njerëzimit. 

Në këtë revistë do të botohen shkrime autoriale dhe kontri-
bute të veçanta nga jeta dhe vepra e Nënës Tere, duke lartësuar 
kështu në nivele më të larta standarde e valorizimit kritik mbi 
këtë emër të përveçëm të mbarë botës, nënvizoi Azemi. 

Karvani i“Drits së Gonxhës” vazhdoi  
rrugëtimin në Strugë 

Më 27 gusht 2022, karvani i Manifestimit shkencor –kulturor 
“Drita e Gonxhës” udhëtoi për në Strugë, me ç’rast para një audi-
toriumi të zgjedhur u prezantua strategjia e punës së Departa-
mentit për trashëgiminë e Gonxhe Bojaxhiut – Nënës Tereze 
pranë ITSHKSH-së.Ky aktivitet u mbajt në bashkëpunim me 
Këshillin e komunës së Strugës, kurse kryetarja e këtij këshilli, 
Arbëresha Vlashi në emër të kryetarit Ramiz Merko dhe të 
anëtarëve të Këshillit komunal,shprehi kënaqësinë që ITSHKSH 
kishte zgjedhur pikërisht Strugën për të shpalosur ditën e dytë të 
edicionit të dytë të manifestimit “Drita e Gonxhës”. 

Delegacioni i manifestimit “Drita e Gonxhës”, në përbërje të 
të cilit ishte edhe Don Lush Gjergji dhe Don Fatmir Koliqi, vizitoi 
edhe Myftinë e Strugës, me ç’rast u mirëprit nga myftiu Salim Su-
lejmani. 

Koordinatori i këtij manifestimi dhe kryeredaktori i revistës 
“Drita e Gonxhës, Emin Azemi, pasi iu dëshiroi mirëseardhje të 
ftuarve, prezantoi shkurtimisht përmbajtjen dhe ecurinë e këtij 

manifestimi, duke potencuar që në të ardhmen edhe nga ky rajon 
pritet të ketë njerëz që do të përfshihen në projektet dhe studi-
met që do të jenë pjesë e revistës “Drita e Gonxhës”. 

Struga si pjesë e gjeografisë kërkimore-shkencore paraqet një 
target mjaft të rëndësishëm në hartën e trashëgimisë shpirtërore 
të ITSHKSH-së, tha drejtori prof.dr. Skender Asani. Prandaj jo 
rastësisht, sipas tij, edhe në Strugë do të funksionojë Qendra e 
trashëgimisë kulturore e cila do të mbulojë një gamë të gjerë 
aktivitetesh kërkimore në Pellgun e Ohrit. 

“Struga dhe strugantët historikisht kanë luajtur rol të 
rëndësishëm në proceset ndërgjegjësuese të popullit shqiptar, 
duke filluar nga periudha e pas LDB-së, në demonstrat e 68-tës 
dhe 81-shit deri te rezistencën e UÇK-së. Nga ky rajon kanë dalë 
personalitete të shquara, të cilët me atdhetarinë e tyre ndikuan 
në përshpejtimin e proceseve liridashëse e shtetndërtuese të 
shqiptarëve”, tha Asani. 

Ai me këtë rast falemnideroi Ministrinë e Arsimit dhe 
Shkencës, në krye me ministrin Jeton Shaqiri, i cili personasisht 
është angazhuar në faktorizimin institucional të ITSHKSH-së. 

MASH ka mbështetur veprimtarinë shkencore e hulumtuese 
të ITSHKSH, tha ministri Shaqiri dhe sipas tij kjo i atribuohet 
kryesisht punës kreative të drejtorit Asani i cili shtë ndër të 
rrallët që dorëzon raporte konkrete për punët e kryera të Institu-
tit. Ai pastaj foli për portretin moral e njerëzor të Nënës Tereze, 
duke potencuar se ajo vazhdon të ushtrojë ndikim në ndërgjegjet 
kolektive të njerëzve. 

ITHKH sukseset e veta ia atribuon edhe miqëve e bashkë-
punëtorëve të jashtëm, kontributi i të cilëve është mjaft i 
qenësishëm në procesin e verfikimit shkencor. Njëri prej tyre 
është edhe Don Lush Gjergji, i cili ka ndjekur hap pas hapi rritën 
dhe zhvillimin e ITSHKSH-së, duke qenë jo rrallë edhe konsul-
tantat profesional për tema e çështje të caktuara. Ai shprehu 
kënaqësinë që ndodhet në Strugë, në një qytet i cili sipas tij, 
dëshmoi se ka zemër të madhe me njerëz të mrekullueshëm të 
cilët u treguan të gatshëm të sakrifikojnë për mbijetesën e 
vëllezërve e motrave nga Kosova kur ata kalonin momente të 
vështira gjatë viteve nëntëdhjetë. 

Një popull që nxjerr nga gjiri i vet figura të mëdha, tha Izmit 
Nura, zv.drejtor i Agjensisë për Emigracion, e ka dyfish përgje-
gjësinë më të madhe, sepse në njërën anë duhet të ndjek modelin 
që përfaqëson ajo figurë, dhe në anën tjetër, duhet ta ruajë atë fi-

gurë nga trajtat e ndryshme të abuzimit, sepse jo rrallë ato edhe 
kepërdoren nga struktura të ndryshme konjukturale. 

“Nëna Tereze për fat të mirë nuk mund të futet në asnjë 
kallëp që ia caktojnë të tjerët, sepse ajo veproi jashtë kornizave 
dhe jashtë kanoneve të shkruara e të pashkruara. Ajo kishte filo-
zofinë e saj origjinale të të menduarit dhe vepruarit dhe si e tillë 
ajo ofroi mirësinë dhe butësinë njerëzore në komunkimin e 
përditshëm”, nënvizoi Nura. 

Pjesë e këtij aktiviteti, ishte edhe atmosfera artistike që solli 
aktori Xhevat Limani, i cili për audiencën fali emocione pasi dek-
lamoi disa vargje të shkruara nga Nëna Tereze. 

Takimi me struganët përfundoi me ndarjen e mirënjohjes për 
Irfan Vlashin, një atdhetar dhe veprimtar i dalluar i këtij rajoni, 
me çka kontributi i tij nuk mund të mos ishte në fokusin e 
ITSHKSH-së. 

Në Letnicë, poetët lexuan poezi  
për Nënën Tereze 

Më 28 gusht 2022, Manifestimit kulturor-shkencor “Drita e 
Gonxhës”, tuboi disa poetë në Letnicë të Vitisë të cilët lexuan kri-
jime letrare kushtuar Nën Terezës. Ora letrare u mbajt në Kishën 
e Letnicës, me ç’rast u shprehën edhe faleminderime për famulli-
tarin e kësaj kishe, Don Marjan Demën, i cili ofroi mikëpritje dhe 
kushte që kjo orë letrare të mbahet në një atmosferë sa më dinji-
toze. 

Drejtori i ITSHKSH, prof.dr. Skender Asani, tha se kjo orë le-
trare po mbahet jo rastësisht në Letnicë, sepse pikërisht këtu 
Nëna Tereze e ka marrë dritën nga Zoti dhe bekimin për të qenë 
në shërbim të miqësisë dhe dashurisë botërore, duke e shndë-
rruar Gonxhen shqiptare nga Shkupi në Nënën Tereze të botës. 

Ora letrare u bë në bashkëpunim me Ars klubin letrar “Beqir 
Musliu” nga Gjilani dhe Shoqata e shkrimtarëve “Ramadan Mus-
liu” nga Vitia. 

I pranishëm në këtë manifestim ishte edhe Don Lush Gjergj, 
i cili tha se ideja për të organizuar këtë orë letrare pikërisht në 
Letnicë ndërlidhet me thirrjen që Nëna Tereze kishte marrë më 
14 gusht 1928 për të qenë misionare e paqës dhe dashurisë. 

Poetët që lexuan në këtë orë letrare erdhën nga disa rajone 
dhe përfaqësues të disa brezave, duke filluar nga Ibrahim Kadriu, 



Nr.2  |  DRITA E GONXHES 

 ~116~ 

Anton Nikë Berisha, Prend Buzhala e deri te Sabit Rrustemi, Sa-
dete Tërnava, Gani Bytyçi, Nexhat Rexha, Ahmet Selmani, Alisa 
Bekteshi, Sarë Gjergji dhe Marigona Muja. 

Udhëheqësi i kësaj ore letrare, Emin Azemi, në cilësinë e 
kryeredaktorit të revitës “Drita e Gonxhës” , duke u ndërlidhur 
me misionin e shenjtë të Nënës Tereze tha se përderisa astro-
nautët për të shkuar në hapësirë iu nevoitet një stacion astrono-
mik, Nën Tereza Letnicën e pati stacion prej ku u nisë në misio-
nin e saj të shenjtë. 

“Itaka që u përdor si metaforë poetike, për të gjithë ata që 
duan të kthehen aty ku kanë lindur, që nga Homeri e deri në 
ditët e sotme, në mendësinë e Nënën Tereze, kishte pësuar një 
përmbysje, sepse ajo jetën e saj nuk e përfundoi në vendlindjen e 
saj por në Kalkutë, ku edhe u bë pjesë e dhembjes dhe vetmisë, 
duke hequr dorë vullnetarisht nga kënaqësitë që sjell jeta në 
këmbim të shërbimit ndaj të tjerëve, ndaj të sëmurve dhe ndaj të 
vetmuarve”, tha Emin Azemi. 

Ai në fund elaboroi edhe kuptimin e një toposi poetik, siç 
është El Dorado. 

“Të gjithë e synojnë El Doradon, vendin e premtuar, për të 
realizuar ëndrrat e jetës, por vetëm N.Tereza u bë vet El Dorado 
për të tjerët, sepse vetëm ashtu ajo do të përmbushte qëllimin 
dhe vendimin që kishte marrë në Letnicë në natën e 15 gushtit të 
vitit 1928, për të të shkuar në mision për t’i përkushtuar tërësisht 
Zotit dhe shpëtimit të shpirtrave”, nënizoi Azemi. 

ITSHKSH faleminderon Drejtorinë e Kulturës në Komunën e 
Vitisë, sidomos drejtorin Valmir Sahitin, për mbështetjen institu-
cionale të kësaj ore letrare. 

Anton Nikë Berisha solli 50 letrat  
e Nënës Tereze 

Më 29 gusht 2022 në amfiteatrin e Shtëpisë muze “Nënë Te-
reza” në Shkup, ITSHKSH promovoi librin “Letra të Gonxhe Bo-
jaxhiut – Nënë Terezes”, e autorit Anton Nikë Berisha. Ky libër 
është pjesë e veprimtarisë hulumtuese e shkencore të Departa-
mentit për trashëgiminë e Gonxhe Bojaxhiut- Nëna Tereze dhe 
vjen në kuadër të manifestimit tradicional kulturor-shkencor 
“Drita e Gonxhë”. 

Drejtori i Shtëpisë muze“Nënë Tereza” në Shkup, Naser Cur-
ri, foli për historikun e themelimit të kësaj shtëpie, duke shtuar 
se ajo tash më është shndërruar në qendër vizitash të shumta nga 
vendi dhe nga bota. 

E veçanta e kësaj ngjarje që ndërlidhet me promovimin e lib-
rit “Letra të Gonxhe Bojaxhiut – Nënë Terezes”, e autorit Anton 
Nikë Berisha, është se ajo po mbahet mbi themelet e dikurshme 
të Kishës “Zemra e Krishtit” në Shkup, një epiqendër kjo e kuj-
tesës kolektive për shqiptarët katolikë të Shkupit, tha drejtori i 
ITSHKSH-së, prof.dr. Skender Asani. 

“Sot kur po iu kthehemi letrave të Nënë Tereze na kujtohet 
Gonxhja e fëmijërisë së hershme, e cila në brezat e sotëm trans-
meton krenari e dinjitet, por edhe kundërvënie ndaj përpjekjeve 
monstruoze për ta zhbërë këtë komunitet. ITSHKSH po e rikthen 
mozaikun e copëzuar të një memorie që po nxjerr në sipërfaqe 
strategjinë e rivlerësimit të trashëgimisë kulturore e shpirtërore 
të katolikëve shqiptarë, në krye me bojaxhinjtë e Shkupit”, 
nënvizoi Asani. 

Redaktori i këtij libri, Emin Azemi, duke folur për rëndësinë 
që kanë letrat e Nënë Tereze, shtroi pyetjet: A ka mundur Nëna 
Tereze të mjaftohej me punët që ajo bëri në shërbim të njeriut 
dhe Hyjit, pa pasur nevojë të shkruaj letra? Çka e nxiti atë të 
shkruaj letra dhe pse ajo letrat i konsideronte si pjesë të misionit 
të saj të shjenjtë? 

Përgjigjen më të mirë si duket e ka dhënë Kanti, , tha Azemi, 
i cili teksa zbërthen natyrën filozofike e letrare të letërkëmbimit, 
thoshte se ata që shkruajnë letra synojnë përjetësinë, sepse ata 
shkruajnë përtej caqeve të kohës së shkruesit. 

“Edhe Nëna Tereze, siç mund ta vërejmë edhe në këto 50 le-
tra të përzgjedhura me kujdes nga Anton N Berisha, doli përtej 
kohës kur i shkroi letrat, madje përtej hapësirës, sepse ajo vazh-
don t’i thyej kufinjt kohor e hapësinor tash e në të ardhmen. 

Nëse i bëjmë një zbërthim teorik natyrës së letërshkrimit do 
të vërejmë se më tepër sesa një letër drejtuar tjetrit, letërshkruesi 
ka nevojë të shkruaj fillimisht për vetveten dhe ia drejton vet-
vetes. Nëna Tereze shkoi përtej këtij postulati teorik, pasi që në 
letrat e saj gjejmë një shtytje të brendshme për të njësuar vetve-
ten me shqetësimet dhe vuajtjet e tjetrit dhe ajo fundja këtë nuk 
e bënte pse kishte dëshirë, por pse nuk e ndiente veten të liruar 
shpirtërisht nëse nuk shprehte dashurinë e pazakonshme për 
Hyjin, e cila, siç e thotë edhe autori, provohet në mënyrë të 

pandërmjetme me dashurinë dhe me flijimin për njeriun”, nëni-
zoi Emin Azemi. 

Shkrimtari dhe artisti figurativ Gani Bytyçi tha se libri i An-
ton Nikë Berishës vjen si një thesar që mbart opusi i letrave të 
Nënë Tereze, duke veçuar me këtë rast letrën e fundit të cilën ajo 
e kishte shkruar sa ishte në shtratin e vdekje. Fuqia e porosisë së 
kësaj letre qëndron në faktin se Nëna Tereze edhe në minutat e 
fundit të jetës po mendonte për fatet e atyre që po i linte pas. 
Studiuesi dhe shkrimtari Anton Nikë Berisha, duke folur në 
cilësinë e autorit tha se Nëna Tereze dëshmoi mishërimin e 
thellë të dashurisë dhe të flijimit të saj për të varfërit dhe të bra-
kisurit, pa dallim se kush ishin dhe nga vinin. 

“Prejardhjen e vet shqiptare Nëna e përmend në disa raste të 
veçanta. Kështu në letrën e 7 shkurtit të vitit 1947 drejtuar cardi-
nal prefektit të Kongregatës së henjtë për beimtarët e romës, ku 
kërkonte lejen për të dale nga rendi i Loretos, të shekullarizohej, 
në mënyrë që të merrej vetëm me të varfërit e më të varfërve, me 
jetimët dhe me të gërbulurit, e përmend prejardhjen dhe emrin e 
vajzërisë. Në këtë letër, Nëna shkruante: “Kam hyrë në Institutin 
e së Lumes Mari Virgjër në tetorin e vitit 1928; më 1931 i kam bërë 
kushtet e para, ndërsa ato të pjekurisë më 1937 në Darjeeling. 
Punoj në Indi (Bengala) nga viti 1931. Jam e lindur shqiptare, por 
kam jetuar me prindërit e mi në Jugosllavi”, saktësoi Berisha. 

Nëna Tereze në fokusin e shtypit zviceran 

Në kuadër të manifestimit “Drita e Gonxhës” më 01 shtator 
në ITSHKSH u promovua libri “Raportimet e gazetave zvicerane 
për Nënë Terezën” (një udhëtim nëpër kohë) i autorit Zef Noka. 

Drejtori i ITSHKSH, prof.dr. Skender Asani, tha se ky libër 
vjen si produkt i një pune përkushtuese të studiuesit Zef Noka, i 
cili pas një hulumtimi që ka bërë ka përzgjedhur shkrimet krye-
sore të gazetave zvicerane kushtuar Nënës Tereze. Ai tha se Zvi-
cra, përpos si vend i njohuer me banka ku ruhen paratë e gjithë 
botës, ka ruajtur edhe një thesar të çmuar në saje të raportimeve 
që kanë bërë gazetat zvicernae për Nënë Tereze. 

Nëna Tereze , para se të njihej nga vet shqiptarët, ajo u njoh 
e u nderua nga të tjerët. Në Shqipërinë komuniste ajo ishte një 
“mollë e ndaluar”, kurse në Jugosllavinë titiste, Nëna Tereze traj-
tohej si një jugosllave me “origjinë shqiptare”, tha recenzenti i 
librit, Emin Azemi, i cili vuri në dukje se të ndodhur në mes të 

këtyre dy ekstremeve, shqiptarët endej dhe këndej Drinit, kishin 
perceptime të ndryshme mbi Nënën Tereze dhe për rrjedhojë kjo 
u manifestua edhe në vitet pasuese, kur figura e saj, dikund –
dikund lartësohej , dikund –dikund mohohej fare. 

“Ky lavjerrës që lëvizte në mendësinë publike të shqiptarëve 
nuk kishte arritur të formojë një perceptim të qartë e objektiv 
mbi këtë figurë emblematike që shkonte përtej kufinjve kohor e 
hapësinor. 

Nevoja për ta njohur më mirë dhe për të komunkuar me 
gjithë ata që Nënën Tereze e trajtuan si personazh kronikash e 
intervistash gazetareske, u shoqërua nga nj shtytje e brendshme 
e disa intelektualëve shqiptarë në diasporë të cilët vendosën ura 
komunkimi në mes të mediave të huaja dhe publikut shqiptar. 

Në këtë dipotri duhet shikuar edhe librin “Raportimet e ga-
zetave zvicerane për Nënë Terezën” (një udhëtim nëpër kohë) e 
autorit Zef Noka, i cili pas një hulumtimi disa vjeçar dhe duke 
qenë një gjurmuse i pasionuar i arkivave zvicerane (bashkë me 
Albert Ramajn), ka arritur që për lexuesin shqiptar të sjell një 
kronologji autentike të shtypit të shkruar zvivceran mbi një gamë 
të gjerë aktivitetesh në Nënës Tereze në Zvicër dhe jashtë saj. 

Autori, i udhëhequr nga një pedantëri admiruese ka bërë “një 
udhëtim në kohë”, duke shfletuar gazetat zvicerane, ku Nëna Te-
reze paraqitet me të gjitha nuansat e angazhimit dhe dinamikës, 
si një protagoniste aktive e ngjarjeve e udhëtimeve dhe si një fi-
gurë influente që krijonte aty për aty situata që ndikonin drejpër-
drejt në jetën e njerëzve. 

Lexuesi pasi ta ketë bërë këtë “udhëtim në kohë”, do ta ketë 
të qartë se shtypi zviceran ka shërbyer si një regjistrues besnik i 
rrugëtimit jetësor të Nënës Tereze, kurse autori ia ka dalë të 
përzgjedh shkrimet sipas një metodologjie të larmishme zhan-
rore, duke filluar nga lajmi, kronika, reportazhi e deri te komenti 
e intervistat e shumta”, nënvizoi Azemi. 

Kryeredaktori i revitës “Drita” dhe famullitari i Prishtinës 
Don Fatmir Koliqi tha se libri “Raportimet e gazetave zvicerane 
për Nënë Terezën” (një udhëtim nëpër kohë) e autorit Zef Noka 
është një model i mirë se si duhet studiuesit t’iu qasen mediave 
të cilat kanë shkruar për Nënë Tereze. Ai me këtë rast përmendi 
disa korifej të mendimit që kishin shkruar për Nënën Tereze e që 
ishin botuar në revistën “Drita”. 

Don Fatmir Koliqi e përgëzoi autorin Zef Noka për angazhi-
min dhe përkushtimin, duke shtuar se kjo gjeneratë e studiuesve 
duhet mbështetur. 

“Drita e Gonxhës” kaloi momente  
të paharruara në mesin e Komunitetti  

shqiptar në Selanik 

Dita e gjashtë e Manifestimit tradicional kulturor-shkencor 
DRITA E GONXHËS u mbajt më 04 shtator 202 në Selanik në 
Kishën katolike të këtij qyteti. Komuniteti shqiptar i Selanikut 
me kryetarin Dr. Luan Zyka, si nikoqir të këtij aktiviteti, kishin 
mbledhur një numër të madh emigrantësh, të cilët erdhën që të 
ndjekin prezantimin e veprimtarisë hulumtuese e botuese të De-
partamerntit përt trashëgiminë e Gonxhe Bojaxhiut – Nënës Te-
reze pranë ITSHKH-së. Ky takim me shqiptarët e Selanikut kaloi 
në një atmosferë impresionuese, si meritë e organizatorëve, por 
edhe mysafirëve nga Shkupi, ku u përçuan mesazhe dashurie, 
mirëkuptimi e shprese për të ardhmen. 

Ishte figura e Gonxhe Bojaxhiut-Nënës Tereze që bashkëdy-
zoi anën pëmbajtëore dhe solemne të kësaj ngjarje, ku shquhej 
përkushtimi i përbashkët për një koordinim institucional në mes 
të ITHSKH dhe Komunitetit shqiptar në Selanik, me theks të po-
saçëm gjetja e pikëtakimeve në organizimin e jetës kulturore e 
atdhetare, si imperativ i integrimeve rajonale, ku edhe shqiptarët 
duhet të kenë pjesën e vet të përfitimeve, por edhe të përgje-
gjësive. 

Dr. Luan Zyka, Kryetar i Komunitetit Shqiptar në Selanik, së 
pari falenderoi famulltarin e Kishës Katolike të Selanikut At Jeryz 
Owsiak CM për ofrimin e sallës së takimit. 

Në fjalën e tij Dr. Zyka e cilësoi historike këtë veprimtari, 
sepse ishte hera e parë që shqiptarët në Selanik dhe në Greqi 
përkujtojnë kaq mrekullisht Shenjtoren e tyre Nënë Terezën, 
Gonxhe Bojaxhiun, së bashku me sekretaren e Nënë Terezës, 
Sistër Lysa (MC), e cila sapo kishte ardhur nga Kalkuta e Indisë, 
si edhe me Motrat e Nënë Terezës që veprojnë në Selanik. 

Pastaj, me vëmëndje u dëgjuan letra përshëndetëse e Krye-
tares së Parlamentit të Shqipërisë znj. Lindita Nikolla, letra e 
nënkryetarit të Akademisë së Shkencave të Shqipërisë, Akademik 
Vasil Tole, mesazhet e urimeve nga znj. Luela Hajdaraga, amba-

sadore e Shqipërisë në Athinë, z. Arqile Sota, Konsull i Përgjith-
shëm në Selanik, prof. Rafail Lipi etj. 

Duke e pa si të domosdoshme nevojën për një integrim të 
tillë, Dr. Luan Zyka, kryetar i Komunitetit Shqiptar në Selanik 
vlerësoi lartë punën e ITSHKSH në senzibilizimin e çështjeve me 
interes të përbashkët kulturor e patriotik të shqiptarëve, por 
edhe të tjerëve. Ai faleminderoi drejtorin e ITHKH, prof.dr. 
Skender Asanin, për gatishmërinë e treguar drejt një bashkëpu-
nimi institucional, i cili tash më veç po fillon me ditët kushtuar 
jetës dhe veprës së Nënë Tereze në kuadër të manifetimit DRITA 
E GONXHËS. Ai premtoi se Selaniku edhe në të ardhmen do të 
jetë mikëpritës i aktiviteteve të ngjashëm, kurse Komuniteti që 
drejton ai do të jetë epiqendra e zhvillimeve kulturore në këtë 
qytet helen. 

ITSHKSH po e zgjeron fushëveprimine vet edhe duke u ha-
pur ndaj publikut të gjerë, qoftë brenda, apo jashtë kufinjve 
shtetërorë. Me një synim të tillë u zhvillua edhe ky aktivitet në 
Selanik, tha drejtori i ITSHKSH, prof.dr. Skender Asani, i cili fa-
leminderoi drejtuesit e Kishës katolike të këtij qyteti si dhe niko-
qirin dhe organizatorin Dr. Luan Zykën. 

Duke qenë si shkas figura e Nënës Tereze që mblodhi dhjetra 
emigrant të Selanikut, Dr. Asani, shpalosi disa detaje interesante 
që ndërlidhen me këtë figurë, pasi që, sipas tij bota tash më ka 
njohuri të mjaftueshme mbi portretin moral, e njerëzor të nobe-
liste sonë, por fare pak dijhet për Gonxhen e Shkupit, që doli nga 
dera e Bojaxhinjve bujar, tha Asani. Periudha e fëmijërisë së 
Gonxhes kaloi në një ambient ku u bashkëdyzuan kulturat dhe 
traditat dhe ajo duke shkelur kalldërmin e Çarshisë së Vjetër të 
Shkupit, barti me vete atmoferën e një kulture me diversitet fe-
tar, etnik e gjuhësor, nënvizoi Asani. 

“Ne duhet shumë më shumë të bëjmë që Gonxhe Bojaxhiu të 
njihet edhe më tepër në botë, sepse ajo është e jona, kurse Nëna 
Tereze është e gjithë botës mbarë. Për këtë qëllim është theme-
luar edhe Departamenti që mban emrin e saj e që ka për synim 
ngritjen e në një nivel më dinjitoz gjithë vëmendjen shkencore e 
kulturore për Gonxhe Bojaxhiun- Nënën Tereze, figura e së cilës 
së shpejti do të shpallet aset shtetëror i mbrojtur me ligj, ide kjo 
e inicuar nga ITSHKSH dhe e elaboruar nhga njohëit më të mirë 
të jetë dhe veprë së Nënës Tereze”, u shpreh prof.dr. Skender 
Asani. 

KJo mbrëmje që po na bashkon sonte, nuk do të mund të 
ishte madhështore pa kontributin e Komunutetit shqiptar në Se-
lanik, në krye me Luan Zykën, një intelektual dhe veprimtar i de-
votshëm, të cilin po e pate mik, je me shumë fat, tha studiuei dhe 
bashkëpunëtori i Jashtëm i ITSHKSH, Mehmet Prishtina. Pasi foli 
për Selanikun si një qytet heterogjen me diversitet kulturash e 
traditash, Mehmet Prishtina, nënvizoi se ky qytet helen, siç po e 
shohim edhe tani, u bë një vendpritës i mijëra emigrantëve 
shqiptarë, të cilët aty gjetën perspektivë, si në aspektin e mbije-
tesës sociale, por edhe në aspketin e zhvillimi të karrierave profe-
sionale. Dëshmi për këtë është edhe hapja e shkollës për mësi-
min e gjuhës shqipe, e cila për gjeneratat e reja po bëhet një fa-
nar që ndriçon udhën e Dhaskal Thodrit në misionin e shenjtë të 
shkronjave shqipe, tha Prishtina. 

E veçanta e këtij eventi ishte pjesëmarrja e Bashkësisë së 
motrave të N. Tereze të Selanikut, posaçërisht e motrës Lysia, ish 
sekretare e Nenes Tereze e cila kishte ardhur enkas nga Kalkuta, 
për të sjellur copëza kujtimesh nga vitet e kaluara bashkë me 
Nenën Tereze, e cila ka jetuar me Nënën Tereze për vite të tëra. 
Ajo zgjoi emocione tek të pranishmit me rrëfimet e saj autentike, 
duke transmetuar fjalët e Nënë Tereze e cila vazhdimisht u ka 
thënë se “ e kam në zemër popullin tim shqiptar”. 

Nga Bashkësia e motrave të Nënës Tereze të Selanikut foli 
edhe kryetarja, motra Maximiliana, e cila rrëfeu për përvojën e 
saj në rrugëtimin e që ajo dhe motrat tjera patën në disa vende të 
Ballkanit ku u nderua dhe vlerësua figura e Nënës Tereze. 

Aktivistët drejtues të Komunitetit Shqiptar të Selanikut, ad-
ministratorja Flora Coku, piktori Foti Kllogjeri, poeti Dhimitër 
Nica, sipërmarrësi Mark Marku shprehën ndjenjat e tyre ndaj 
vlerave humane që na përcjell vepra dhe jeta e Shenjtores Nënë 
Tereza. 

Veprimtaria përkujtimore u shoqërua me një program artis-
tik nga grupi artistik “AlbVoices”, ku nga Lindita Prendi Zefi dhe 
Romeo Sukaj, u recituan poezi në shqip, greqisht dhe anglisht të 
shkruajtura nga Nënë Tereza, si edhe u këndua një këngë me çif-
teli kushtuar Nënë Terezës nga emigrantët shqiptarë. 

Programi artistik arriti kulmin dhe peshën e emocioneve 
drithëruese duke dëgjuar “Ave Maria” të Puccinit dhe “Valsin 
Hyjnor” të Genc Tukiçit kushtuar Shenjtores Nënë Tereza, 
kënduar nga soprano e Operës së Selanikut Anila Tërshana, dhe 
shoqëruar në piano nga maestro Eljona Eleni Sinjari. 

Në fund të kësaj veprimtarie plot emocione, mbresa, ndjenja 
dhe mësime për të ardhmen nga Shenjtorja Nënë Tereza, Gonxhe 
Bojaxhiu, Komuniteti Shqiptar i Selanikut shtroi një darkë për të 
pranishmit me ç’rast ndau mirënjohje për Prof.Dr. Skender Asa-
nin dhe për Mehmet Prishtinën, duke e shpallur këtë të fundit 
anëtar nderi të Komunitetit Shqiptar të Selanikut. 

Hapet ekspozita “E kam në zemër popullin tem 
shqiptar” në Shkup, Prishtinë dhe në Tiranë 

Në ditën e fundit të këtij manifestimi, Instituti i Trashëgi-
misë Shpirtërore dhe Shqiptarëve në Maqedoninë e Veriut, nën 
kujdesin e z. Artan Grubi, zv.kryeministër i pare në Qeverinë e 
RMV, hapi një ekspozitë me fotografi, e titulluar “E kam në 
zemër popullin tem shqiptar”, të ruajtura nga Dom Lush Gjergji 
dhe monsinjor Zef Gashi. 

 

 
 
Drejtori i Institutit të Trashëgimisë Kulturore, Skender Asani 

tha se ekspozita e titulluar “E kam në zemër popullin tem shqip-
tar”, është një lajtmotiv që ngërthen në vetvete udhëtimin nëpër 
kohë të gjithë filozofisë jetësore të Gonxhe Bojaxhiut – Nënës Te-
rezë: 

“Nëse zbërthejmë thënien e njohur – Një fotografi vlen sa 
1000 fjalë -, mund të them lirisht se edhe këto fotografi që sot i 
kemi para nesh shprehin në vetvete linjat karakterologjike të një 
personaliteti kompleks, siç ishte Nënë Tereza, me gjithë botën e 
saj të pasur shpirtërore që manifestoi me vepra konkrete dedi-
kuar të sëmurëve dhe të braktisurve. Ne që qëndrojmë në kuj-
time për qytetin e saj të lindjes dhe në të gjitha qytetet ku emri 
dhe vepra e saj lartësohen, mundohemi të ruajmë disa nga thesa-
ret e trashëgimisë së saj jetësore, duke nxjerrë mësime dhe gu-
xime që Nënë Tereza na i la si testament të shtrenjtë”, tha Asani. 

Zëvendës-kryeministri i pare Artan Grubi përkujtoi përpjek-
jet e disa viteve më parë për imponimin nga qarqe të ndryshme 
në Shkup për një identitet të tjetërsuar ndaj së shenjtës Nëna Te-
rezë dhe lirinë e mundësinë e tanishme që datat lidhur me shenj-
toren të shënohen në mënyrë institucionale. Ekspozita u mbajt 
në ambientet e Ministrisë për Sistem Politik, në krye të së cilës 
është zoti Grubi: 

” Më paraqet nderë të veçantë që sot hapëm ekspozitën e fo-
tografive kushtuar të madhes Nënë Tereza me rastin e 112 vjetorit 
të lindjes dhe 25 vjetorin e vdekjes së saj, organizuar në 
bashkëpunim me ITSHKSH. 

Nënë Tereza është shembull i jashtëzakonshëm i misionit të 
heshtur e të pareshtur, dëshmitare e paharrueshme e dashurisë, 
që gjeti shprehjen konkrete në shërbimin e vazhdueshëm ndaj 
njerëzve më të braktisur të botës, pa përjashtim race, feje, 
kombësie apo përkatësie shoqërore. 

Vepra e saj për kohën tonë është një trashëgimi, që duhet ta 
ndajmë me gjeneratat e ardhëshme! Dhe kjo, unë vlerësoj se 
është e arritura më e madhe e gjithë asaj rezistence dhe gjithë atij 
besimi në vlerat hyjnore të Nënës Terezë dhe veprës së saj dhe 
përpjekjet tona të përbashkëta për të luftuar politikat tjetërsuese 
monoetnike, monofetare, monokulturore. 25 vite bëhen pa pre-
zencën fizike të Nënës Terezë, por 25 vite që ne me krenari e 
themi se është nga Shkupi, që është shqiptare, por që i takon 
gjithë botës” u shpreh Zëvendës-Kryeministri i parë Grubi. 

Ndërkaq koordinatori i këtij manifestimi, Emin Azemi, duke 
folur për rëndësinë që ka figura e Nënës Tereze në fushëveprimin 
e ITSHKSH tha se shqiptarët nuk e njohin mjaftueshëm Nënën 
Tereze, kurse bota e njeh fare pak Gonxhe Bojaxhiun, prandaj ky 
është edhe synimi i Departamentit për trashëgiminë e Gonxhe 

Bojaxhiut – Nënë Terezës, që të ofrojë një interpretim autentik 
dhe original mbi kompekksitetin e kësaj figure. 

“Nëna Terezë si dimension universal është shumë pak e njo-
hur nga ne dhe këtu do të mundohemi të bëjmë një kombinim… 
atë që është pak e njohur për botën, siç është jeta, fëmijëria dhe 
rinia e Gonxhe Bojaxhiut ne t’ia prezentojmë botës, ndërkaq, atë 
që nuk e njohim boll ne si departament ta zbërthejmë e ta shko-
qisim në forma të tilla siç është kjo ekspozitë”, tha Emin Azemi. 

Ekspozita me fotografi ekskluzive “E kam në zemër popullin 
tem shqiptar”, rrugëtimin eka vazhduar për në Psishtinë. 

Drejtori i Institutit të Trashëgimisë Shpirtërore dhe Kultu-
rore të shqiptarëve në Shkup Skënder Asanaj, tha se me Nënën 
Terezë është arritur qëllimi të bashkohet Shkupi, Prishtina dhe 
Tirana. 

“Ne kemi dëshiruar që me Nënë Terezën të bashkojmë 
Shkupin, Prishtinën, Tiranën dhe ia kemi arritur qëllimin të kemi 
një vëmendje të jashtëzakonshëm. Për së pari herë po ndodh që 
Nënë Tereza, ku kemi nevojë më së shumti, sepse ne po ndo-
dhemi në një turbullirë, jo vetëm kombëtare, por edhe botërore, 
dhe nevojitet që të kemi bashkim, njëherë kombëtar, por edhe 
me botën mbarë, sepse fryma e Nënë Terezës është fryma e da-
shurisë, bashkimit dhe afrimit të njerëzve”, tha ai. 

Emin Azemi, shef i Departamentit të Letërsisë në Institutin e 
Trashëgimisë Shpirtërore, tha se përmes kësaj ekspozite prezan-
tojnë para publikut shqiptar rrëfimet që kanë për humanisten e 
shquar shqiptare. 

“Është Gonxhe Bojaxhiu, të cilën ne e njohim, kurse bota nuk 
e njeh, ndërkaq Nënën Terezë, bota e njeh më shumë dhe ne e 
njohim më pak. Qëllimi i institutit tonë është që t’i shkëmbejmë 
njohuritë duke prezantuar para botës dhe publikut shqiptar 
përmes ekspozitave dhe rrëfimeve që kemi”, tha ai. 

Don Lush Gjergji nga Ipeshkvia e Kosovës tha se është mun-
duar në librat e tij të këtë më pak tekst dhe më shumë fotografi, 
me qëllim që së paku të shihen me sy. 

“Dëshiroj që këtë titull, “E kam në zemër popullin tim shqip-
tar”, prej sot e tutje të shndërrohet “E kam në zemër nënën tonë 
shqiptare, Gonxhe Bojaxhiun”. Për veprën dhe veprën e saj është 
shkruar dhe është bërë shumë, kanë bërë botues të ndryshëm, 
autorë të ndryshëm. Fatmirësisht, ne e kemi përcjell hap pas hapi 
me 17 vepra kushtuar jetës dhe veprës së Nënës Terezë… Mbase 
njerëzit lexojnë pak, jam munduar në librat e mia të kem pak 

tekst e më shumë ilustrime dhe fotografi, dhe në to të lexoni 
diçka që është hyjnore”, u shpreh ai. 

Në hapje të ekspozitës, një fjalë rasti mbajti edhe ministri i 
Kulturës, Rinisë dhe Sportit (MKRS), Hajrulla Çeku. 

“Të gjitha aktivitetet po organizohen në nivelin e denjë, çfarë 
e meriton dhe ka merituar figura e Shën Nënë Terezës”, tha ai. 

Në shënimin e ditëve të Nënë Terezës, këto ditë janë organi-
zuar një sërë aktivitetesh. Nënë Terezë është nderuar me çmimet 
dhe nderimet më të larta, duke përfshirë: më 1962 Çmimin e 
Paqes Ramon Magsaysay dhe 1979 Çmimin Nobel për Paqe. 

Prezantimi i ekspozitës “E kam në zemër popullin tem shqip-
tar” u përmbyll në mjediset e Muzeut Historik Kombëtar. Kjo 
ekspozitë u realizua falë bashkëpunimit midis Muzeut Historik 
Kombëtar, Institutit të Trashëgimisë Shpirtërore e Kulturore të 
Shqiptarëve në Shkup dhe Drejtorisë së Përgjithshme të Arki-
vave. Ndërkaq, fotot që u paraqitën në të u përzgjodhën nga dom 
Lush Gjergji, përfaqësues i Ipeshkvisë së Kosovës. Ato na njohin 
me jetën, sakrificat dhe veprimtarinë e jazhtëzakonshme të Shën 
Terezës në shërbim të kauzës së saj e sidomos në ndihmë të të 
varfërve. 

Prof. dr. Skënder Asani, drejtor i Institutit të Trashëgimisë 
Shpirtërore e Kulturore të Shqiptarëve në Shkup, në fjalën e tij 
përshëndetëse, veç të tjerash, theksoi se në institutin që ai përfa-
qëson është ngritur një departament që mban emrin “Gonxhe 
Bojaxhiu” dhe se figura e Shën Terezës ka qënë si një simbol 
përbashkues i shqiptarëve për më shumë se 100 vjet. Më tej ai e 
vuri theksin te bashkëpunimi midis Tiranës, Shkupit dhe Prish-
tinës, duke bërë gjithashtu një historik të shkurtër të komunitetit 
katolik shqiptar në Shkup, vatër prej nga doli dhe vetë Nënë Te-
reza. 

Drejtori i Drejtorisë së Përgjithshme të Arkivave, prof. as. dr 
Ardit Bido pasi konstatoi se Shën Tereza i takon mbarë njerëzi-
mit, por mbi të gjitha ajo është shqiptare, në ligjërimin e tij solli 
në vëmendje tri dorëshkrimet e rralla të Nënë Terezës, të bëra 
publike dy vjet më parë, pas evidentimit të kryer gjatë procesit të 
përpunimit të fondit të Ramiz Alisë. “Pasazhet në shqip që përm-
ban njëra prej këtyre letrave, ku Nënë Tereza flet për besëdhënie 
e shqiptarit ndaj Zotit për të sjellë paqe në botë, dëshmojnë 
madhështinë e kësaj figure, e cila ka kapërcyer kufijtë duke har-
monizuar vetitë më të mira kombëtare dhe universale.”- tha kreu 
i DPA-së. 

Ndërsa dr. Dorian Koçi, drejtor i Muzeut Historik Kombëtar, 
përgëzoi organizatorët dhe të gjithë ata që u kujdesën kohë pas 
kohe për hapjen e kësaj ekspozite dhe udhëtimin e saj të suk-
sesshëm gjatë itinerarit që ndoqi në Shkup, Prishtinë dhe Tiranë, 
si shenja identitare të kulturës shqiptare. Më tej ai u ndal në 
idenë se më tepër se vetë Shën Terezës, përkatësia e saj shqiptare 
na është dashur ne shqiptarëve në radhë të parë dhe shtoi se në 
Muzeun Historik Kombëtar ka një pavijon të veçantë kushtuar 
asaj dhe se ai ngjall shumë kureshtje dhe tërheq shumë vizitorë. 

Në vazhdim të veprimtarive në nderim të Shën Terezës, në 
kuadër të edicionit të dytë të manifestimit tradicional kulturor-
shkencor “Drita e Gonxhes”, Muzeu Historik Kombëtar, Instituti 
i Trashëgimisë Shpirtërore e Kulturore të Shqiptarëve në Shkup 
dhe Drejtoria e Përgjithshme e Arkivave, promovuan revistën 
“Drita e Gonxhes”. Kjo revistë shënon numrin e parë të botimit, 
është e përvitshme dhe ka profil kulturor-shkencor. Në të do të 
botohen shkrime nga autorë me kontribute të veçanta në studi-
min e jetës dhe veprimtarisë së Shën Terezës, për ta zbuluar e 
lartësuar më tej figurën e saj shumëdimensionale. Ky botim ka 
për qëllim të bëjë bashkë mendimin intelektual dhe shpirtëror në 
lidhje me këtë figurë të madhe, e cila doli nga Shkupi si shqiptare 
dhe u bë “pronë pa kombësi” e gjithë njerëzimit. 

Me fjalë përshëndetëse u paraqitrën edhe Mehmet Prishtina, 
Ylber Sela dhe Shkodran Tolaj. 

Manifestimi kulturor-shkencor “Drita e Gonxhes” (edicioni i 
dytë), sivjet pati një rrugëtim të gjatë, por është krejt në fillim të 
një synimi që ka ITSHKSH – që të institucionalizojë memorjen 
kulturore e shkencore mbi figurën komplekse të Gonxhe –
Bojaxhiut-Nënës Tereze, me vepra e projekte konktrete.Mbase ky 
synim do të vazhdojë edhe në edicionin e radhës të Manifestimi 
kulturor-shkencor “Drita e Gonxhes”. 

 
Shkup, 06 shtator 2022 

